
(i)
THUHMAHRUAI

Christian Education Department rawngbawlnapui
ber chu Sunday School Zirlai Bu buatsaih leh Kohhran
mipuite zirtirna chhawp chhuah sak hi a ni. Christian
Education Department in a ziaktu tar a thlang chhuak a,
ziah zawh sa chu Team of proof reader-ten uluk takin an
lo endik leh a, Director-in a pumpuiin a lo thlir chhuak
leh vek a. Tichuan, Publication Board kuta chhut tarin a
pe ve leh ta thin a ni.

Tan tum Intermediate zirlai B pawh hi chutiang
tho chuan hma kan 1a a, zirlai ziaktu Rev.Lianchhunga
Khiangte ziak kum- 3na pawh hi revise tawh ni tho mahse,
ennawn leh a ni a. Hemi atan tha leh zung thawhtu zawng
zawng chungah lawmthu ka sawi e. Uluk leh fel taka a bu
min chhutsaktu Printing Press a thawktute chungah pawh
lawmthu ka sawi a ni.

He lehkhabt ‘Nunkawng Dik’ tih pawh hi a
chhiartu leh zirtuten thlarau nun kawngah hlawkpui leh
hmasawn phah nan an hmana, nunkawng dik zawh nan
an hman theihna tirin duhsakna ka hlan e.

Rev. ZD. Rodingliana
Director,
Christian Education Deparment



(i)
CHHUAHTU THUHMA

Kum 2024-a Intermediate pawl zir tGr ‘Nun kawng
dik’ hi Rev. Lianchhtinga Khiangte ziak a ni a. A ziaktu hian
tlém tlémin a revised a, hetiang hian zir tGra chhawp chhuah
a lo ni ve leh ta a ni.

Kan Sunday School zirlai bu te hi Senior ‘A’ chin hnuai
lam zawng hi kum 1-na, 2-na leh kum 3-na a tan buatsaih
thin a ni a. TGna kan zir mék te hi kum 2014 atanga zir tan
tawh kha a ni a, tun hi he ‘Nun kawng dik’ zir tura chhawp
chhuah hnuhnungber a ni dawn ta a. Tichuan, kum 2025
atang chuan zirlai bu thar buatsaih a ni tawh dawn a ni.

Christian Education Text Book Sub-Committee-in
ngun tak leh uluk takin a en vek hnuah chhuah tarin Baptist
Publication Board kutah a pe a. Kan Sunday School zirlai
bute hi vawi eng emaw zat chhuah nawn tawh leh proof
reading te pawh lo neih tawh a nih avangin Baptist
Publication Board chuan Team of Proof Readers-te hnénah
lehkhabu thar an en ang ém ni lo deuh mah se, en nawn leh
trin a pe a. Anni’n an lo en nawn ve leh vek a, hetiang hian
Sunday School-a zir theih tarin tihchhuah a 1o ni ta a ni.

Sunday School zirlaibu chhutna man pék leh hralh
chungchangah ruahmanna thar siam a ni a. TGn atang chuan
Baptist Literature Service-in zirlaibu chhut man an pe ang a,
a hralhna man pawh an kutah a awm vek tawh ang.

He Intermediate pawl zir tGr ‘Nun kawng dik’ hi a
zirtu te’'n hlawk tak leh tangkai taka an zira, zirtirtu
tepawhin zirlai te nun kawng kawhhmuhtu pawimawh tak
a nih ang ngeia an zirtir theih kan duhsak tak zet a ni.

o =

Rev.Dr.Lalzarliana
Director, Literature & Printing
&

Editor, BCM Publication Board




Nun kawng dik 1
ZIRLAI -1

CHANCHIN THA LEH MIZORAM
Baibul chhiar tir: II Korinth 8:9; Il Timothea 1:7.

Thuvawn: In hotu, Pathian thu lo hrilhtute che u chu hre
reng ula, an awm dana thil chhuak chu ngaihtuahin an
rin dan zir rawh u (Hebrai 13:7).

Mizote history-a thil thleng ropui ber chu January
11, 1894-a Krista pasaltha Sap Upa leh Pu Buanga te’n
Chanchin Tha mei an rawn chhi kai kha a ni. He thil
thleng hian kan hnam nun leh rilru puthmang a her
danglam dawrh a. Tan dam chhting chauh ni lovin beiseina
chatuan hawlh tlang min siamsak a. A hlutzia hi a la lang
chhuak dawn chauh a ni.

1. Mizoramin Chanchin Tha a dawng: Zofate’n Chanchin
Tha kan dawnna tira boruak inthawtlawk chhting hian
kum eng emaw zat a vei a. Darphawka Khiangte chuan
mumang anga inlarna hmuin, “Arsi tlak zan (1884)-ah
khan Kumpinu tualah laisuih kan rawn thlak tawh kha.
Tuifinriat ral atangin mingo an lo kal ang a, an thu lo awih
ang che u; tin, chhim leh hmarah mei a dé ang,” tih thu a
dawng a, hei hian Chanchin Tha dawngsawng ttrin mi
tam tak thinlung a lo buatsaih lawk nghé nghé a ni. Tin,
Mizote benga Lal Isua chanchin a rik hrim hrimna hichu a
rei tawh fi mai. A hun lai lehkha pawimawh atanga
chhinchhiahtute hriat theih hla ber chu Khawthlangtuipui
dunga tiaupho zau ber Tuikawi chhuahah kum 1871
Krismas ni khan a ni.

Hemi tum hian Mizo pasalthate’n Assam rama
Thingpui huan siam hotupa Mr.Winchester-a chu an that
a, a fanu naupangté Mary Winchester (Zoluti) chu sal
atan an hawn a, a la 1ét tra British Sawrkarin a rawn
tirh sipai officer Lieut. Col.T.H. Lewin, Mizovin
Thangliana kan tih mai chuan Krismas thuchah a
sawi a, ruai ropui tak nén an lawm a ni. He hun
hmangtute hi Sap Sipaiho bakah, khawthlang lal ropui
Bélkhai lal Rothangpuia Thangluah leh a hote an ni a.
Anni hi hriat theih chinah Mizofa, Lal Isua Chanchin
Tha benga hre hmasa berte chu an ni.

Hmanlai kan pi leh pute chu khua leh khua an
in ran thin a, mi lu la hnam ti a sawi an ni bawk.
Kristiana min siam tiira Missionary lo kal hmasa berte
chu Rev. F.W. Savidge (Sap Upa) leh Rev. J.H. Lorrain
(Pu Buanga) te an ni. Kum 1894, January 11 khan
Arthington Aborigine Mission tirhin Sairang an rawn
thleng a, chuta tang chuan an thawmhnaw zawng
zawng nén Aizawl an rawn inzawn lut leh a ni. Pu
Buanga’n a dairy-a a ziak angin khatih lai khan
Mizo zingah Kristian pakhat mah an la awm lo va.
Chuvangin, Zofate nuna Chanchin Tha thlentu chu
anni thian dtn hi an ni. Tichuan, Mizoram leilung an
rawn rah ni hi ‘Chanchin Tha Thlen Ni’ tiin Mizoramin
urhsin takin a serh thin a. Hemi ni atanga chhiara a
kum 100-na kum 1994 khan lungrual takin Gospel
Centenary kan lawm a ni. Tin, Mizoram Sawrkar
pawhin kum 1989 atang khan kum tin January 11
hi Chanchin Tha thlen champhaphak, ‘Missionary Day’
tiin Sawrkar Chawlhah a lo puang ta bawk a ni.

2. Mizoramin Chanchin Tha a pe chhuak: Mizote hi
Thupék Ropui zawm hnam kan ni. Rev. Dr.
K.Thanzauva chuan, ‘Third World ram kohhrante
zingah Mizote’n Missionary kan tir chhuak tam ber,’
tiin a sawi. A ropui hlé mai! Patrick Johnstone-a
pawhin, “He leiah hian Zofate aia Missionary-a pén
chhuak tam eng hnam mah an awm lo,” a ti hial a ni
(Operation World, p. 286). Hei hi thil ropui tak a ni a,
Pathian min thlanna pawh a ni ngei mai. Chanchin
Tha hriain thlarau lamah kan piang fel chauh tihin
ram thim lamah rah kan chhuah nghal a. He ram thim
rawngbawlnaah hian Baptist Kohhran hi hmahruaitu
tih ngamin Pathianin a hruai a ni. Zoram hian Baptist
missionary-te kal tlangin Chanchin Tha éng a dawng
a; chu Chanchin Tha meichher chhi a he ram atanga
pén chhuak leh hmasa ber pawh Baptist Kohhran tho
a ni.

Ringtu hmasate zingah mimal thahnemngai eng
emaw zatte chuan Burma ram (tuna Myanmar nita) leh
Tripura leh Bangladesh-a kan Zo hnahthlak unaute luh
chhuakin rawng an bawl nghal a. Nimahsela, Chanchin
Tha hril tGra Kohhran rorélnain thu a tihtlik hmasak ber
chu kum 1939 Chapchar Assembly, Thiltlang khuaa
neihah a ni. Hemi tum hian Bru leh Chakma zinga
Missionary tirh an rél a; tichuan, Tirhkoh pahnih Kawha
leh Siama te a tir chhuak ta a ni. Mizoram Baptist Kohhran
chuan mi sang tam tak Krista ke bul ah a hruai thleng ta
a. Mizorama Kohhran member a neih zawng zawng aia
tam hi ram thimah Baptisma chantir tawhin Mizorama
Tualchhting Kohhran a neih zawng zawng aia tam daih
zawk hi ram thimah Kohhran a phun tawh a ni.

3. Chanchin Tha Malsawmna dawngtu leh pe chhuaktu
Mizoram: Chanchin Tha hi a hausa a, kan Lal Isua, van
ata chhang nung lo chhuk ngei hi Pathianin mimal leh
hnam ang pawha kan dampui leh hausakpui atana min
pék chu a ni (II Kor. 8:9). Mizoramin Chanchin Tha
malsawmna a dawnte hi kan chhiar séng lo vang,
Mizoram Kohhrante kal tlanga ram thim ram rova mite’n
khawngaihna an chan lah teh sén rual a ni hek lo.
Hlauhna bawiha tang, tih lungawi sén rual loh ramhuai
tlawn lungawi hram tuma buai kumtluan thin, kél mei
awrha inthawi a, thlarau sual laka sahimna tar ni a
ngaia thing bul, lung bul pawh Pathian ang maia be
duh thin kha chhuah zalénin kan lo awm ta! Mi ral, sa
ral hlau réng rénga ram tuan ni léng thin kha India
rama State ralmuang kan ni ta bawk. “Pathianin hlauhna
thlarau min pe lo va, thiltihtheihna leh hmangaihna leh
rilru fel tak neihna thlarau min pe zawk si a,” tih hi
Zofate chanvo ropui tak chu a ni (I Tim. 1:7).

Kum 100 zet chauh kal ta ah kha chuan ‘A, Aw,
B’ pawh nei lo, hnam dang chim ral hmabak kan ni a.
Raicheha thi nute ruang an thihsan nausén an delh
hlumtirna ram kan ni. Thiamna, finna, hmasawnna leh
changkanna kan chan zawng zawngte hian Lalpa chibai
bukin min kaiktn se a va duhawm ém! Vawiinah chuan
Mizo Kohhrante’n Missionary hna thawkin kan Zoram
chhiinga ringlo mite bakah, India ram leh khawvél ram
dang thleng pawhin kan dai dar ta mék a ni. Isuan ram
neih a thulh thei lo; a ramin kin ni a nei lo vang, a zau
z€l ang chatuan ram thleng pawhin’ tiin hma lam kan
pan z€l dawn a ni.

Zawhna:
1) Zofate nuna Chanchin Tha thlentute kha tute nge?

2) Mizo Kohhranten Chanchin Tha hril thu kan tihtlak
hmasak berna kha khawi khua nge?Eng tik kumah
nge?

ZIRLAI - 2

CHANCHIN THA HRIL TURIN LALPAN
NANG LEH KEI MIN KO

Bible chhiar tiir: Marka 16:15; Tirhkohte Thiltih 1:8.
Thuvawn: A nih leh, an rin lohva chu engtin nge an lam
ang? A thu an hriat lohva chu engtin nge an rin ang?
Thuhriltu awm lovin engtin nge an hriat ang? Tirh an
nih loh chuan engtin nge thu an hril ang? “Thil tha
chanchin lawmawm thlentute ke chu a va mawi ém!”
tih ziak ang khan (Rom 10:14-15).

Fritz Kreisler-a (1875-1962) chu khawvéla rimawi
nawh rik chi, violin tum thiam hmingthang tak pakhat
a ni a, khawvélin a ngaisang hlé a ni. Amah hi mi nun
tha leh thilphal tak mai a ni a, a sum thawh chhuah
tam ber mi dang tana pe chhuak thin mi a ni nghé
nghé. Tum khat chu, a zinnaah violin zawrhlai nalh leh
tha chungchuang, man to deuh mai hi dawr pakhatah a
hmu fuh a. A han thlék ngial thin a, a it ém ém mai a.
Mahse, zin kal lai mai a ni a, chutiang leina tir khawp
sum a nei si lo. An khuaah a hawng a, sum tam zawk
nén chu violin a hmuhna khuaah chuan alo kir leh ta a
ni. Nimahsela, vanduaithlak takin violin chu an lo hralh
daih tawh mai a. Pa awmthei tak pakhatin tarmawiah a
lo lei hman a ni. Lei chhawn tal beiseiin a leitupa chu a
zawng chhuak ta zél a. Mahse, chu pa chuan tum thiam
hawt si lo hian a lo utawk tr vawn ve tik mai a. “I lei
thei lo vang,” tiin a lo hnar fithla ta mai a.

Kreisler-a beidawng rilru na chu hawn tumin
kawngkapui lam a pan a. Mahse, ngaihtuahna thar nei

thutin a leitupa hnénah chuan, “Ka pu, a nih leh i violin
chu thawm chhuah lovin i vawng tha reng dawn a ni si
a; khawngaih takin vawi khat chiah ka lo tum chhin
ang chu?” tiin a dil a. A leitupa pawh chuan a lo phalsak
ve mai a. A han tum ta chu leh, khawvéla violin tum
thiam hmingthang Kreisler-a kha a ni bawk a, rimawi
mawi ém ém mai hian chu in chhling chu a khat ta ruai
ruai mai a! Chu rimawi chuan a neitupa thinlung chu
a chawk tho ta. “He thil kawl tar hian dikna ka nei lo
ve. Pu Kreisler, i ta a ni ta4; a man a ngai lo vang. Kal la,
khawvel mihring tam zawkte hriatah va tum rawh le!” a
ti ta mai a ni. Khawngaihnaa chhandam mi sual tan
chuan Chanchin Tha hi van rimawi ropui lutuk chu a
ni. Keimahnia kawl bo mai tarin dikna kan nei lo tih
hriat reng tr a ni a. Lal Isuan keng chhuak a, khawvél
hriattir tGrin thu min pé a ni (Marka. 16:15).

Khawvél chhandam nana Pathian programme-ah
hian Pathianin mi tin tel theihna tarin ruahmanna a
siam a. Chu Chanchin Tha hrila pén chhuak turte, pén
chhuak an awm theihna tar leh a pén chhuaka te’n
Pathian hruaina an chan z€l theihna tiira tawngtai pawlte
leh chutiang rawngbawlnaa mamawh sum leh chakkhai
petute an awm thin a ni. Tin, mi pakhatin héng
rawngbawlna kawng thumte hi a thawk pah vek thei
bawk.

1) Mahni pén chhuakin: Mahni in lumah ngei hian
mihring nun hi a hahdam ber mai a. In leh lo chhe te,
chhingkaw tlawm té pawh ni ila, kan in leh lo kan ngai
ngawih ngawih vek a ni. Nimahsela, kan Lal Isuan entawn
tar min lo hnutchhiah chu, a van ropuina kalsanin

hmélma ramri a rawn kan a. Min chhandam ttra
inngaitlawmin a hmélmate kutah a thi ta a nih kha.
Chumi awmzia chu, thlarau bo chhandam tar chuan
mahni in lum chhuahsan a ngai thin a ni.

2) Tawngtaiin: He rawngbawlnaah hian kan zain kan tel
thei. Missionary chu hna danglam, kohna chhangtute
thawh chi a ni a. Chumi atana ringtu thenkhat ko
chhuak tarin keiniho hi kan tawngtai a tal a ni. Tin,
ram thim ram rova awm meék kan missionary-te
hnathawh chu malsawm a nih theih nan malsawmtu
Pathian hnéna kan thlen reng a tal bawk a ni. Paula
pawh Pathian hnena a tawngtaina chhan ber chu a
chipuite chhandama an awm theih nan a ni (Rom 10:1).

3) Thilpékin: Thilpék rawngbawlna hi pék tar neih tam
leh tam lohvah a innghat lo va. Thinlung lam entu hmaah
tléem lua a awm lo. Amah chu chhang pér panga leh
sangha pahnih tipungtu kha a ni a, kan pék khawm
ang ang hi malsawmin a tipung thei a ni. Chuvang chuan
chhuanlam siam lova pék hi kan ttihmakmawh a ni. Hetia
kan thilpék tlem té té tlingkhawm hian ram thimah
thlarau bo tam tak Isua ke bulah a hruai thleng si a.

America ram khawpui Washington DC-ah khuan
thlanmual ropui deuh mai Arlington National Cemetery
a awm a. Chu thlan chu sipai ruang anmahni hriat
chhuah theih tawh silohte phiimna hmun a ni. America
sawrkarin uluk takin a enkawl a, mipuite’n zah takin
an tlawh thin a ni. Véngtu sipaite’n niléng zankhuain,
kum tluanin an véng reng a. Chuing véngtu sipai (duty)-
te chu inthlak a lo hunin khawng takin chibai an inbuk
a, thu chhamchhuah ngei ngei tir an nei a. Chu chu,

“Thupék kha a la danglam lo” (Orders remain unchanged)
tih a ni. Héng hnam martar, sipaite thlan vénghim tara
America sawrkar thupék kha a la danglam lo a ni tihna
a ni. Kum 2000 dawn lai a liam tal. Zirtirtu Isua’n a
zirtirte hnénah thu a pé a, khawvel zawng zawnga kal a,
Chanchin Tha hril tarin. Chu thupék chu vawiina keini
ringtute chhanah pawh hian a la danglam lo va. Chhuan
tam tak her liam tawhin thang leh thar lo chhuak zélah
hian khawvél mamawh Chhandamtu hnathawh chanchin
hril z€l tara “Thupék kha a la danglam 10” a ni.

Zawhna:
1) Chanchin Tha hril hna a kan tel theih dan kawng

thumte kha han sawi teh.

2) Thilpék rawngbawlna hi tute thawh tar nge?

ZIRLAI - 3

BAPTIST PASTOR - COWBOY HUAISEN
REV. GEORGE W. TRUETT

Bible chhiar tar: Philipi 3:17-21.

Thuvawn: Nimahsela, ka mi fel chu rinnain a nung ang;
a hnungtawlh erawh chuan, ka rilruin amahah chuan
lawmna réng a nei lo vang (Hebrai 10:38).

Pastor George Washington Truett-a hi Charles
Truett-a leh Mary Kimsey te fa pasarihna niin May 6,
1867 khan America ram North Carolina-a Hayesville
tlangrama an huan (farm)-ah a lo piang a. A sikul kal
lai atang réngin naupang danglam leh hriathlawh tak a
ni. Baylor University atangin kum 1897-ah a zir chhuak
a. Josephine Jenkins nén June 28, 1894-ah inneiin fanu
pathum, Jessie, Mary and Annie te an nei. Mihring
mihrinnaah pawh mi invawng uluk leh hrisél, mi fel a
tling hrim hrim a. Mahse ching zawng ai chuan Pathian
Thlarau thuamnaa rawngbawltu ropui a nihna hi a
chhinchhiah tlak a ni.

1. Piantharna a chan dan: George W. Truett-a nu Mary
hi ringtu tha, thahnemngai taka tawngtai tlat mi a ni a,
chumi rah chu télin Truett-a te pafa hian piantharna an
chang a tih theih ang. Kum 6 mi chauh a nihin thuhriltu
thuchah a ngaihthlak atangin Pathian ngaihdamna a
mamawhzia a inhre tan tawh a. Tum khat chu, an bawng
rual a tlattirna hmunah ral chuk nami, rattlesnake lakah
Pathian humhimna mak tak a chang a. Chumi hnuah
kum 11 mi a nihin an vénga harhna inkhawmah Thlarau

Thianghlim khawihnawnin a awm bawk a. Clay County
Baptist Biak Inah khél lovin a inkhawm tlauh tlauh va,
mahse Kristianah erawh a inpe chuang lo. Kum 1886
tawp lam khan, Pathianni tak khat chu, Evangelist I.G.
Pulliam-an Hebrai 10:38 changthlana thuchah a sawi
atangin Lal Isua chu a lal leh chhandamtuah pawmin
sawmna a chhang ve ta a. Hetih lai hian Truett-a hi
kum 19 mi a ni. A tikah chuan tikthuan ei laiin a nu
hnénah, “Krista hnénah chuan khék nei miah lovin ka
inpumpék a. Ka thinlung hi thlamuanna mak taka chhiin
khahin a lo awm ta a ni,” tiin hlim takin a hrilh thei ta a
ni. An Pastor fuihna thu zawma testimony sawia Nilaini
zana a han din chhuah atangin Pathianin a hmang a,
mite nun a hneh ta hlé mai a. J.G. Mashburn-a kutah
baptisma changin Kohhran a bél ta chawt a ni.

2. Pastor tiira kohna leh a rawngbawlna: George Truett-
a hian zirtirtu hna a thawk thin a. Kum 1887-ah chuan
Georgia tlang ramah Christian private school,
‘Hiawassee Academy’ bul a tan a, kum 20 mi chauh
niin principal hna a thawk a. He sikulah hian kum 1889
thleng Principal niin zirlai pawhin an bawh nasa hlé a.
Héng a zirlaite hi Krista hnénah hruai a tum tlat thin.
Kum 1889-ah Cowboy-ho ram ti a kan hriat lar thin
Texas rama Whitewright hmunah an pém lat a. Chu
khuaa Baptist Kohhranho chuan a talent neih thatzia
hmuin Sunday School Superintendent-ah an lo thlang
nghal var a. An Pastor a awm remchan loh chang te
hian thusawi tGrin an ti fo thin a. Mahse, Truett-a hi mi
inngaitlawm tak a nih avangin, chutiang chang pawh
chuan pulpit-a chuangkai duh lovin pulpit hma
chhuatah dingin inkhawm a hruai thin. Hetih chhing
hian Dan lam a zir pah bawk a. Miten hun puma

rawngbawlna luhchilh tGra an nawr chang pawhin, “Ka
theihtawpin Krista chanchin hi ka hril zél dawn a, Pastor
nih erawh ka phtu lo a ni,” a ti thin. Mahse kum 1890
khan inrinni zan khat chu, a lawina Whitewright Baptist
Kohhran chuan George W. Truett-a chu Pastor atana
nemngheh (ordain) an rél thlu ta mai a. Phat tum ngial
mahse, an nawr nat ém avangin a tang zo ta lo a ni.
Pathianin a hmang ém ém mai a, a tik Pathianni a
nemngheh inkhawmah pawh an khuaa misual bera an
sawi pakhat chu a piangthar pang a ni.

Kum 1897 atanga a thih ni thlengin, kum 47
chhiing tehmeuh mai Texas rama First Baptist Church
of Dallas Kohhranah Pastor hna a thawk a. A ho hian
he Kohhran hi nasa takin a thang a, a hun laia khawvéla
tualchhting Kohhran lian ber a ni hial a ni. Thlarau bo
sang tam tak chhandamin an awm. Dr. Truett-a hi kum
1927 atanga 1929 chhiing America rama Kohhran lian
ber Southern Baptist Convention-ah President a ni a;
tin, kum 1934 atanga 1939 thleng khawvéla Protestant
Kohhran pawl lian ber, Baptist World Alliance (BWA)
President a ni bawk. Mizoram Baptist Kohhran pawhin
kum 1978 atang khan BWA hi zawm vein full member
kan ni. Rawngbawlna a ngaih pawimawh avang hian
nihna leh dinhmun tha tam tak a hnar a. Pathian Thu
sawi a thiam ém ém a, thuhriltu ropui C.H. Spurgeon-a
nén tehkhin a ni fo thin. Mawl té leh fiah tak siin thu a
hril thin a. A nun tlawm té, mi tin lenna leh thilphal tak
hian mite a hip a. Kil tin atangin sawmna chhan sén
rual loh a dawng reng thin. Cowboy-ho ranrual vénga
vak rawlai kum tluan maite chu a vei ém ém a, kum
1902 atang khan kum tin mai hian kum 37 chhting zet
chu nipui laiin West Texas-a Davis Mountains-a Cowboy-
ho zingah thu a hril thin a ni.

3. Pathian thutak tantu mi huaisen a ni: Pastor Truett-
a hmingthanna tak pakhat chu Texas ram mi hausa
pakhatin chaw eia a sawm thu hi a ni a. Zanriah ei tar a
ni a, a va thlen chuan mi hausa chuan thiam takin a lo
lawm a. A la hma deuh bawk a, ti a sdwmin a in chung
chhip zawl atanga hawi khawthawng trin an inzui chho
va. Chuta tang chuan a thil neih hrang hrangte a
kawhhmuh a. Khawchhak lamah chuan tuialhthei khur
engemaw zat a lo lang a, “Khing khi i hmu maw, Pastor,
kum 25 kal ta atanga kan chhingkuain bul kan tan
tawh a ni a, ka kutzalah tlain keiin ka rochung ta a ni,”
a ti a. Khawthlang lam a han hawipui leh a,mitthim tlin
tawk zeta zau lo cham duai mai a lo lang a. Mi hausa
chuan chhuang takin, “Khti’'ng pawh khu ka ta vek a ni
e,” a ti a. Chhim lamah chuan tlang leh mual mawi
hmawk khawp ran rual an lo tla mur mur mai a,
“Saw’ngte saw ka ta a ni a, thawktu tam tak ruaiin sum
tam tak ka la 1Gt reng a ni,” a ti a. Hmar lam erawh chu
ngaw dur pui mai hi a ni a, “Saw ngaw saw tuan leh
mang ata la tukdar loh a ni a, ‘ti sawn ka dah rih a ni,”
a ti leh a. Chu'ng zawng zawng hnuah chuan Pastor
George W. Truett-a a tawng chhuak ve thung a. Mi hausa
chu a darah vuanin van lam a kawk a, “A nih leh ka pu,
khi lamah khian engnge i neih ve?” ti a a han zawh
meuh chuan mi hausapa chu sawi tar hre lovin a ngawi
tlawk tlawk mai a ni an ti. Kan Lal Isua ngei khan vanah,
sulrdl leh tuiékin a ei chhiat lohna leh, rakrute’n an
rak lohnaa rote khawl khawm tarin min zirtir a (Mt.
6:20; Lk. 12:33). Chu thu chu Pastor Truett-a'n huaisen
takin a tan a ni.

July 7, 1944 khan rawngbawla a hun tam ber a
hmanna Dallas, Texas-ah kum 77 miin Rev. George W.

Truett-a chu a boral ta a. A thih ni hian Dallas khawpui
chu a reh thuap mai a ni an ti. A hnu kum 1963
November thlaa President John F. Kennedy thih tum tih
lovah heti réng réngin Dallas khawpuiin mi a la stn
ngai lo an ti hial a ni. Amah hriatreng nan tiin America
rama zirna in leh hmun pawimawh tam tak chu a hming
chawia din a ni zui bawk a ni.

Zawhna:
1) Rev. George W. Truett-an kum 47 chhing Pastor
hna a thawhna kha eng Kohhran nge?

2) Pastor George W. Truett-a hi thuhriltu ropui tu nén
nge tehkhin a nih thin.

ZIRLAI - 4

DUHTHLANNA LEH MIHRING

Bible chhiar tiir: [. Kor. 2:11; II. Kor 4:2; Deut. 30:19.
Thuvawn: “I thu chuan thiam a chantir ang chia, i thu
vék chuan thiam loh a chantir bawk dawn che asin,” a
tia (Mathaia 12:37).

Sawi nuam a ni emaw, ni lo emaw, Eden
bawhchhiatna thu hi sawi a tal leh thin. Miin suala a
tldkna a hriat chian hian sual laka chhandamtu hmu
fiah tar leh a chhandamna buatsaih chang tarin a tan
kawng a inhawng zau thin. Chuvang chuan vawiina kan
zir tar chu mihring sual a tldk thu a ni dawn a. Chu
sualnaah chuan a duhthlanna ngeia tlu a nih dan leh,
chuvanga a sual chungchangah amah ngeiin mawh a
phurh thu Pathian Thu atangin kan thlirho ang.

1. Mihring rohlu duhthlanna

Mihringah hian Pathianin thilsiam dangte’n an neih loh
danglamna leh theihna hlu tak tak a pé a. ‘Ngaihtuah
theihna’a neih avangin thil tam tak a ngaihtuah chhuak
ani (I Kor. 2:11). Tan hma te ngaihtuah chuan mihring
thiamna hian a vawrtawp a thleng tawh ang tih mai tarin
hma a sawn nasa a. Mahse a kum télin finna leh thiamna
a invawrh sang z€l chu a ni bawk si. Amaherawhchu
mihringin a ngaihtuah thil zawng zawng hi a tan thil tha
a ni kher lo va, a siamtu Pathian leh a mihring puite
hmaah pawh thil dik a ni vek lo. Chutianga a
ngaihtuahnaa awmte, thil tha a nih leh nih loh thliar fel
tar chuan ‘chhia leh tha hriatna’ pékin a awm bawk a (I
Kor. 4:2). Chu mai ni lovin, a ngaihtuahnaa awm a tha

leh tha lo a hriat hran vek karah chuan mihringin a duh
zawk thlang tarin ‘duhthlan theihna zalén tak’ a laneita
fo a ni. He duhthlanna chungchangah hian mihring hi lal
a ni a, a chungah tumah an léng lo a ni. Pathianin a
nawr lui ngai lo va, Setana’n a pawt lui thei bawk hek lo.
Amah kan Lal Isua ngeiin he duhthlanna chungchang hi
sawiin, “I thu chuan thiam a chantir ang chia, i thu vék
chuan thiam loh a chantir bawk dawn che asin,” a ti a
(Mt. 12:37). Pathian chuan kawng dik chu thlanga nung
tarin min sawm reng a ni (Deut. 30:19).

2. Mihringin sual a thlang: Khawl thil anga duh dan
dana khawih her mai mai tarin Pathianin mihring hi a
siam lo va, ama anpuiin a siam a ni. A duhthlanna ngeia
lala a thlan 1€t hi Pathianin mihring lakah a phut tlat a ni.
Mahse Pathian beiseina chu tithlawnin Eden huanah
mihring hmasa ber Adama leh Evi ten an rohlu, duhthlanna
chu hmang sualin mihringin Pathian a lo hransan ta a ni.
“A chhia leh a tha hriatna thing rah erawh hichuiei tar a
ni lo, i ei chuan i ei ni la lain i thi ngei tr a ni,” tilawmtu
Pathian thu awih lovin Setana thlémnaah a tld a, a ei ta
mai a ni a (Gen. 2:17; 3:6). Ei tira thlém anih hma hian ei
lo tara thupék a ni daih tawh a, chu chu hre reng chungin
mihringin a tisual lui a ni.

Mi thenkhat chuan ‘In ei ni apang chuan in mit a
lo var ang a, a chhia leh tha hriain Pathian ang in lo ni
dawn tih Pathianin a hre reng a nih chu’ ti a Setana
thusawi avang hian mihringin thei rah a ei hma kha chuan
chhia leh tha pawh thliar thiam lo niin, chu mihring rilru
tha mawl tawp chuan hrethiam lovin sual a khawih palh
ta niin an sawi thin (Gen 5:5). Mahse chutiang a ni lo va.
Famkim lo kan lei nu leh pate mai pawh hian an fa

thla 8 mi, nikhua la hre thui lo ban phakah sazu tar
an dah ngai hauh lo vang a. Chutih laia finnaa khat
Pathianin mihringte ban phakah ei thiang lo thei, ei
thulha thihpui ngei ngei tar, huan lai taka a chhawp
chhuahsak duh a nih chuan mihring hi nausén anga
nikhaw hre lo ni lovin, duhthlang thei tara chhia leh
tha thliar thiam a ni tih a chiang reng a ni. A duh chu
thlangin a ei ta mai a ni.

3. Mihringte suala tlitkna: Mihring duhthlan sual chuan
kawng tinréngin a nunah rah tha lo a chhuah a. A nun
pumpui chu sualin fan chhuakin a ngaihtuahna, a chhia
leh tha hriatna leh a duhthlanna zawng zawng nén
tihbawlhhlawh leh sual hmanrua a chang ta mai a ni.
Thlahtu bul atanga kan bawhchhiatna sual tar hian
hnam tina mi tinréng, khawveél pumpui hi a fan a, “Mi
suaksualte chu an nu pum chhing atang rénga Pathian
laka thenin an awm a: an pian véleh dawt thu sawiin an
vak bo thin,” tih a ni (S@m 58:3). Sualah tlu tawh mahse,
chhia leh tha hriatna a neih avang khan mihringah hian
thil tha ngaihsanna leh that duhna pawh a awm ve tho
mai. Nimahsela, ama that duhna bakah ram leh
khawtlang inkhuahkhirhna zawng zawng pawhin a up
bo theih loh Eden sual chuan a nunah hlet a rawn
chhuah leh thin a. Mi fel ber bera kan chhalte pawh
hian fel lohna kawng tam tak an nei theuh a ni. “Ethiopia
mi hangin a vun a tidanglamin keitéin a zia a thup thei
ém ni? Chuti a nih chuan nangni thil sual tih ching
thinte pawhin thil tha in ti thei ang chu!” tiin Pathian
Thu chuan min hrilhfiah a ni (Jer. 13:23). He sual phurrit
hian mihring zawng zawng min delh a, chatuan
hremhmun hmabak kan ni (Mt. 25:41). Chhantu kan
ngai a ni.

Zawhna:
1) Mihring hmakhua duhthlanna hi tuin nge siam thin
- Pathian nge, Setana nge, amah mihring?

2) A chhia leh a tha hriatna thing rah ei leh ei loh thuah
tuin nge mihring hrilh hmasa zawk - Pathian nge
Setana?

ZIRLAI-5

PATHIAN LEH SUAL

Bible chhiar tir: Matthaia 24:1-2; Il Korinth 6:14-16.
Thuvawn: Ngai rawh u, nunna zawng zawng ka ta vek
a ni, pa nunna ka ta a ni ang bawkin fapa nunna pawh
ka ta a ni; thil tisualtu apiang an thi ang (Ezekiela 18:4).

Edmund Burke-a chuan, “Sualin hnehna a chan
theihna tarin mi fel tak a awm mai mai hi a tawk a ni,”
alo ti a. Mihringte hi kan lo pian chhuah hnu mai ni lo,
nu pum chhiinga kan awm lai ata suala siam kan ni.
Chu sual avang chuan kan nun atangin Pathian chu
nawr chhuahin a awm a (II Kor. 6:14-16). Pathianin a
luah tar hum a luah tak loh avanga mihring nun ruak
khawhar chuan nun hlimna leh lungawina zawngin
kawng hrang hrang a zawh ta a ni. Heti taka min
tiretheitu sual bawih ata hi chhuakin Pathian chu kan
bél leh thei ang em? tih hi mihring nuna zawhna lian
ber chu aloni ta a. A chhanna chu, vanduaithlak takin,
‘thei lo’, tih hi a ni. Mihringin hremna a pumpelh dawn
lo a ni.

1. Eden anchhia siit leh theih a ni lo: Pathian hi
danglam ngai lo Pathian a ni a, a thu chhuak sut leh
mai chi a ni lo (Mal. 3:6). Pathian rinawm a ni a, a
thuchhuakte ztk lehin amah leh amah a inphatsan thei
lo. A thu chhuak rintlakzia tarlanna Pathian Thu te i
han chhiar phawt teh ang:
1) Chutiang bawkin ka ka atanga ka thuchhuak chu a
awm ang: eng mah tih nei lovin ka hnénah a kir leh
lo vang a, ka duh ang chu a tizo zawk ang a, thil ti

tara ka tirhnaah chuan a hlawhtling bawk ang (Is.
55:11).

2) Hlobet chu a vuai a, a par chu a chuai thin; kan
Pathian thu erawh chu chatuanin a awm reng ang
(Is. 40:8).

3) Tih tak meuhvin ka hrilh a che u, lei leh van hi a
boral hma loh chuan Dan thtia mi chhun han té tak
té emaw, thai han té tak té emaw, pakhat mah a
boral tawp lo vang, a zaa a thlen kim hma loh zawng
(Mt. 5:18)

Lal Isua khawvéla a lén laiin Judahovin an
chhuan ém ém, mawi leh rinawm theihtawpa an buatsaih
Jerusalem Temple chu a la chim dawn thu a sawi a.
Tin, chim satliah pawh ni lovin tihchim lohva lung intiang
réng réng awm lo khawpa a sawp tur thu a sawi a ni
(Mt. 24:1-2). A hun laia mite tan chuan awih harsa tawp
a ni ngei ang. Mahse Pathian thu chhuak a ni a, a
thleng dik ngei tr a ni. A dikna chu amah Lal [sua van
lawn atanga kum 40 chauh a veiin AD 70 khan a lo
thleng ta! Roman Emperor Titus-a chuan Jerusalem a
rin a, kangmei nasa tak chhuakin a hliau satna lamah
Temple cheina tangkarua leh rangkachak te chu a tui
pér pur a, Temple lungrem kak karah te a luang lut
a.Chumi rallak sum inchuh chuan Rom sipaiho an
hmanhlel a. Lungrem kara mite chu iimzuiin an kar tlu
rem rum a, lung intiang réng réng awm lo khawpin a
sawp ta mai a ni. Héng lungte hi kum 1968 khan thil
hlui laichhuaktute’n an hmu chhuak nghé nghé.

2. Pathianin sual a ngaidam lo: Sual chungchangah
hian Pathianin thu dang neiin a lang lo, “Sual man chu
thihna a ni” tih hi a ni tawp mai (Rom 6:23). A hnuaia
Baibul thute hi han chhiar ila:

1) Mi suaksualte chu thiam ka chantir dawn si lo va
(Exod. 23:7D)

2) Ngai rawh u, nunna zawng zawng ka ta vek a ni, pa
nunna ka ta a ni ang bawkin fapa nunna pawh ka
ta a ni; thil tisualtu apiang an thi ang (Ezek. 18:4)

3) Thil tisualtu chu a thi tar a ni. Fapa chuan a pa
khawlohna chu a tuar lo vang a, pa pawhin fapa
khawlohna chu a tuar hek lo vang; mi fel felna chu
amahin a tél ang a, mi sual sualna chu amahin a
phur ang (Ezek. 18:20)

4) Mi an inkhin chuan, rorélnaah an kal ang a,
roréltute’n an lo rélsak ang a, mi fel chu thiam an
chantir ang a, mi sual chu thiam loh an chantir tir a
ni (Deut. 25:1)

Mi thenkhat chuan, mi sual hi an inchhir viau
chuan emaw, a nih loh leh an sualte an sim chuan
Pathian ngilnei ngaihdamna hi an chang dawnin an
ngai thin. Mahse Eden suala tlu tawh mihringte hi,
chu sualin a ken tel ‘ei ni la laa thihna’ Pathian
anchhia khum tawhte kan ni a. A thuchhuak eng
mah tih nei lova a hnéna kir leh ngai lo Pathian
hian amah inbumin a thu a her danglam thei lo a
ni.

3. Pathian thianghlim hmaah mihring a ding ngam
lo: A tawp berah chuan, Pathian hian min hmangaih
ém avangin min ngaidam ngawt dawn mahse he
mihring bawlhhlawh, Eden sual kai dum hian
Pathian néna léng din leh tarin ‘mi thianghlimte
khawpui’ an lo tih hial, Vanram hi a 14t ngam
chuang lo vang. Entir nan mi pathum chauh - Joba,
[saia leh Petera te. Pathianin a ropuizia leh a thiltih

theihzia a han hmuhtir meuh chuan Joba chuan,
“Benga hriatna mai zawngin ka hre tawh chia;
Mahse, tinah zawng ka hmu ta che. Chuvang tak
chuan ka inten a, vut leh vaivuta thuin ka sim ta
e,” a ti chil mai a ni (Job. 42:5-6). Isaia’n zawlnei
ni tira kohna a dawn tumin Pathian ropuina
inpuangchhuak a hmu a. A thusawi chu, “Hmui
bawlhhlawh pu mi ka niha, hmui bawlhhlawh pu
mite zinga awm ka nih avangin ka chung a va pik
ém! Ka boral ta a nih hi; ka mitin Lal, sipaihote
LALPA chu a hmu ta si a,” tih hi a ni (Is. 6:95).
Genesaret dil kamah Peteran Lal Isua Pathianna a
hmuh fiah tum pawh khan Isua khup kiangah a
bawkkhup a, “Lalpa, mi kalsan rawh, mi sual ka
nih hi,” a ti ngawt mai a ni (Lk. 5:8). Pathian
thianghlim hmaah mihring a ding ngam lo va,
Vanram kaia Pathian nén léng din leh tar chuan
chhandamtu kan mamawh a ni.

Zawhna:
1) Eng vangin nge Eden anchhia sat theih a nih tawh
loh?

2) Eng vangin nge Pathian thianghlim hmaah mihring
a din ngam loh?

ZIRLAI- 6

MI SUAL CHU HREM A NI

Bible chhiar tir: Deut. 21:22-23; Galatia 3:13;

Il Kor 6:14.
Thuvawn: Krista chu kan aia anchhe dawng lo niin, Dan
anchhe lak ata min tlan chhuak ta(“Thinga khaikan
apiang chu anchhe dawng an ni,” tih ziak a ni si a);
(Galatia 3:13).

Cake hi chhang tui tak, siam pawh hautak deuh
mai a ni. Cake siam tar chuan bawlhlo chi hrang hrang
a indawt dan tar ang thlapa a pawlh tawka telh a ngai
a. Chumi hnuah chuan an ur chauh thin. Vawi khat
chu Saprama cake siamtu Company pakhat hian ,’Cake
siam awl chi (easy to make),tui bawk si siam chhuak ila
hralh a kal ngawt ang,” tiin an inbuatsaih ta a. An
thilsiam (product) thar chu an han tlangzarh ta a; nalh
taka packed-in a kawmah - ‘Cake tui chi. Tui tlem pawlha
ur mai tir a ni’ tiin an ziak a. Mahse, mak tak maiin
mite’n an lei tha duh ta hauh lo mai a. A chhan ni bera
an hriat tak chu, awlsam téa siam theih a nih chuan tui
dawnin mite’n an hre lo va; cake tui tak chu a buatsaih
dan a hautak tara ngaihna an neih tlat vang niin an
hria a ni. An thilsiam pawh chu an hralh hleih theih tak
loh (flopped) avangin an titawp zui ta mai a ni. Hei hi
mihring rilru a ni a, chhandamna kan thlir dan pawh a
ni fo mai.

1. Chhandamna atana mihring tum dan: Israel fate'n
beisei ém éma Tlumtea thlir taka an thlir reng chu Messia
ram hruaitu (political leader) ropui leh chak tak a ni a.

Nimahsela, Messia-a inchhal Isua Krista chuan chutiang
zawngin hma a rawn la ta awzawng si lo. An beidawng
chuan krawsah an khéngbet ta mai a ni. Chutiang deuh
tho chuan, keini Mizo mipuite pawh hian chhandamtu
kan mamawh tih kan inhria a, pianthar chu kan duh ém
ém a. Nimahsela, chhandamtua inchhal Isua Krista chuan
kan lo tum leh beisei dan ang zawnga chhandamna a
rawn buatsaih si loh avangin kan man thiam lova, Isua
Krista mamawh ngawih ngawih, mahse amah rin dan
thiam si lovin kan beidawng fo mai.Ephesi 2:8 thua‘Rinna
avanga khawngaihnaa chhandam in ni;nangmahni
thawh chhuah a ni lo va, Pathian thilpék a ni’ tih hi ka
ringhlel ti duh chiah si lo hian,chatuan daih thil ropui
lutuk chhandamna chu a chan dan a hautak deuh tara
ngaiin a thlawna kan han chang mai tar chu kan ring
ngam lo va, kan tih that ve lam kan indap ruai thin. Tih
that hmanga Vanram kai tar ni se kan zuam awm chuang
hauh si lo. Chhandamna chu Pathian leh mihring thawh
dunna, that leh that inlawma neih theih chauh angin kan
thlir tlat mai thin a ni.

2. Mi sual chu hrem a ni: Chhandamna hi a dawngtu
keini lamah a thlawn a ni mai a; a petu Pathian lamah
chuan thil man to leh rapthlak tawp a ni — Pathian thisen
a chhuak a ni. Dikna Pathian hian a thuchhuak stt lehin
sual a ngaidam ngawt ngai lo va; thianghlimna Pathian
hian a hnéna chéng tarin sual bawlhhlawh mihring a
pawmzam ngawt thei hek lo (II Kor. 6:14). Mihringte nun
lehna tarin Pathian lamah leh mihring lamah pawh
tihngaihna réng a awm tawh loh laiin Pathian chuan a mi
hmangaihna chu fak tlakin a lantir a, nunna kawng min
hawn leh ta a ni (Rom 5:8). Mi sual hrem lohva chhuah
ngai lo Pathian chuan aiawhtuah chuan kan sual a hrem

ta a. Chu kan aiawhtu chu a fapa mal neih chhun a ni
(Joh. 3:16). Leviticus 16-naah hian ‘Sual Phur Keél
chungchang kan hmu a. Puithiam Arona’n kél lu chunga
kut khinghnih nghat a, Israel fate khawlohna leh
bawhchhiatna zawng zawng te a han chham chhuah chuan
chu kél chuan Israelho aiawhin an sual a phur ta a;
thlalérah tlu hlum tarin an hruai bo daih thin.
Chutichuan, an sual kalpuitu kél avang chuan Israel
fate chu Pathian hmaah an thiang ta thin a ni. Hei hi
Thuthlung Thara Lal Isua lo lang tir hlimthla a ni. Pathian
Beram No chuan Kalvari tlangah kan sual a lo phur zo
tawh a ni. ‘Amahah chuan Pathian felna kan lo nih theihna
tarin, sual réng réng hre lo chu Pathianin keimahni
avangin sualah a siam a’ tih ang khan (II Kor. 5:21). A
nihna takah chuan, Lal Isua hi i tan a thi a ni mai lo va,
i aiawhin a thi a ni zawk.

3. Chhandamtu Isua chu ring mai tir kan ni: Pathian
Thu hian Thuthlung Hlui leh Thuthlung Tharah, ‘...thinga
khai kan apiang chu Pathian anchhe dawng’ an nih thu
a sawi a (Deut. 21:22-23; Gal. 3:13). Pathian anchhia chu
engnge ni ta ang? khawi hmunah nge chutiang anchhia
Pathianin a lo chhak chhuah réng réng le? A chhanna
chu, ei ni la laa thihna tGr anchhia kha a ni a, mihring
hmasa berte'n Eden huanah bawhchhiain he anchhia hi
an lo phur ta a ni. Pathian hian min hmangaih hlé mahse
,chu anchhia chu st a tum lo va, chu anchhiain a ken
tel thihna pawh chu peh héltir min tum nahek lo. Kan
aiawhtu Lal Isua chuan thihna chu mi tin a temsak ta
zawk a ni (Heb. 2:9). He Lal Isua hnathawh ropui tak hi
Chanchin Tha kan tih tak hi a ni a. Amah chu kan rin
phawt chuan chatuan nunna kan chang ngei ang. Tin,
rinna han tih hian Pathiana innghahna tiin sawi mai ila.

Engemaw ti a va rin viau lam ai mahin innghahna tar
dang a awm loh avanga Pathiana tlik luhna a ni mai.
Mihringin a bawhchhiatna lak ata amah a inchhandam
thei si lo; Pathian lahin mi sual hremna thu sat a tum
bawk si lo. He dinhmun beidawnthlak taka dingte’n tih
theih an neih loh avanga Lal Isua an pan hi rinna chu a
ni. Petera pawhin chu rilru atang chuan, “Lalpa, tu
hnénah nge kan kal ang? Nangin chatuana nunna thu i
nei alawm,” a ti a ni (Joh. 6:68). Nang pawh chu tho chu
i mamawh a ni. Vawiinah hian chhuan tar i nei lo tih
inhriain i aiawhtu Chhandamtu chu ring mai rawh.

Zawhna:
1) Eden sual man thihna min temsaktu kha tunge ni?

2) Rinna hi engnge ni?

ZIRLAI -7

ISUA KRISTA THAWHLEHNA HNATHAWH

Bible chhiar tir: Rom 6:10-13; I Korinth 15:14-17.
Thuvawn: Nimahsela, Krista chu mitthi zing ata
kaihthawhin a awm tak zet a ni, muhilte thawh
hmahruaitu a lo ni ta (I Korinth 15:20).

Kum 1957 khan California atanga thlawk chhuak
thlawhtheihna pakhat chu vir ramah a tla a, thlawhna
hnathawktute zinga pakhat Lieutenant David Steeves-a
chu vanneihthlak takin a dam chhuak hlauh mai a. Ni
54 zet hnuah chuan khaw pakhata lo vak chhuakin
chuta tangin a in leh lo awmna California chu panpui a
ni a. A hna ngai thawk leh tiira a han in-report chuan
an lo pawm thei tlat lo mai a.A I.D. leh lehkha pawimawh
zawng zawng a hloh bakah amah hriatpui tarin dam
chhuak mi dang an awm si lo.

Nimahsela, kum 20 zet a vei hnuah, kum 1977
khan chu vir ram pal tlanga kal tlangval rual (Boy
Scouts)-ho chuan thlawhna chhia chu an hmu chhuak
hlauh mai a. Chu thlawhna chhia chu Lieut. David
Steeves-a tan chuan thlawhtheihna tlaa dam chhuak a
nih ngei thu finfiahtu pawimawh a lo ni ta a. A hna ngai
pawh a vuan leh thei ta a ni. Chutiangin, thlan ruak
hian Lal Isua a tho leh ngei a ni tih a puang chhuak a
ni. A tho leh ta tih mit ngeia hmutute’n a thawhlehna
thiltihtheihna an chang a; mita hmu ve pha lo keini
pawhin chu thawhlehna azarah chuan hnehna kan la
chang z€l a nih hi. Isua Krista thawhlehna hnathawh
langsar zual i han thlirho teh ang u:

1. Tlanna hnathawh famkimna a ni: Pathian Thu chuan,
“Chu Isua chu kan sual avangin mantirin a awm a,thiam
kan channa tarin kaihthawhin a awm bawk a,” tiin min
hrilh a (Rom 4:25). Pathian laka mitthi kan nih tawh
avangin a rawn thih ve a ngai a; mi nung kan nih lehna
tarin a nun a, a thawh leh a ngai a ni. Lal Isua
thawhlehna pawimawhzia hmu chiangtu Tirhkoh Paula
chuan, “Krista kha kaihthawhin a awm loh chuan kan
thuhril hi eng mah lo a ni ang a, in rin pawh eng mah lo
a ni bawk ang,” a lo ti hial a ni (I Kor. 15:14). He thil
pawimawh tak hi chhunzawmin khawvéla Baptist
Kohhranhote chuan serh-sang tihmakmawh (ordinances)
pahnih kan nei a.Thihna, thlana phima a awm leh a
thawhlehna kan tawmpuina chu tuia inhnim phtim leh
tui atanga lo tho chhuakin, baptisma changin kan puang
chhuak a ; tin,Lalpa zanriah kilin thihna a hnehna taksa
leh thisen aiawhin chhang leh uain kan chang thin a ni.

2. Sual thihsana Kristaa nun thar neihna a ni: Tirhkoh
Paula khan Lal Isua kha a dam laiin a tawng lo ni tir a
ni a. Nimahsela, a chanchin thang vél chu a tan hriat
loh rual a ni lo. A hriat chin chu a thi tih zawng kha a
ni. Juda kal sual thenkhatte’n Pathianah an be zui tih
thawm a han hria chu a thin a ur takzet a ni. A ngaihdan
chuan, Isua chu Nazareth tlangval krawsa khenbeha
awm, Rom sipaite’n tham lo leh hnehsawh taka an thah
a, thlana an zalh tak, an sawi zél danah phei chuan a
damlaia a zirtirte’n a ruang an rak bo tak kha a ni mai
a. Mi lar (celebrity) satliah boral tawh zirtirna zuia
Pathiana be tir hian a chipui Judate kha a phal thei lo
a ni. A mawh lo ve. Amaherawhchu, Damaska khaw
daiah Isua chu a hnénah a rawn inlar ta mai a! Mit thim
vek khawpa a éngin a han chhun tldk ni chuan Isua hi

a tho leh a, a nung ngei a ni tih a hmu chiang ta!Chumi
ni la la chuan a nun hi a inlet thawk mai a ni (Rom 6:10-
13). Isua Krista thawhlehna hi sual thihsana nun thar
nei tara mihring nun thlak danglam vek theitu a ni
a.Chak lo tan chakna a ni a; phatsantu mi dawihzepte
pawh Khawvél chawk buaitute’ tih tir khawpa huaisena
siam theitu a ni (Tirh. 17:6).

3. He khawvél piah lam atan beiseina min pe: Europe
rama indona rapthlak Crimean War (1853-1856) lai khan
Sap sipai tleirawl té pakhat chu puan inah thia chhar a
ni a. Inkahna hmunah na taka kah hliam a ni a, thi mai
dawna inhriain puan inah chuan a vak lut a, a Baibul
keuvin a chhiar ni a hriat a ni. Bawkkhupa thiin Baibul
inkeu laiah a kut a lo nghat a. A thisen chuan a kut leh
Baibul chu a lo char zawm chial a. A kut zungchal
chuan Chanchin Tha Johana ziak 11:25 thua Lal Isua
thusawi, “Kei hi thawhlehna leh nunna chu ka ni; tu
pawh mi ring chu thi mah sela a nung reng ang,” tih tak
hi alo kawk a ni an ti. Mitthi zing ata kaihthawha Krista
a awm hian ringtute thawhlehna kawng a hawng a, amah
chu mubhilte thawh hmahruaitu a lo ni ta (I Kor. 15:20-
23). Chumi zarah chatuan nunna neiin thihna piah lamah
chatuan nun beiseina nghet tak kan nei ani (I Tim. 1:10b).

4. He lei damchhiing atan pawh beiseina min siam:
Isua Krista kha kaihthawhin awm lo sela chuan sualah
kan la awm reng tihna a ni ang a, Kristian nih hian
awmzia a nei miah lo vang. Mitthi tawhte chu, Kristian
leh Kohhran mi tak pawh ni se an boral mai dawn a ni (/
Kor. 15:16-17). Pathian Thu chuan tin damchhing
chauhva Krista chunga beiseina neitute chu mi zawng
zawnga khawngaihthlak ber an nih thu min hrilh a (/

Kor.15:19). A chhan chiang tak chu, mihringin thihna a
pehhél thei silo. Thlamuanna nei lova thih ni hmachhawn
chu a rapthlak ém a ni. Tin, chu chang a ni lo. Thihna
piah lam ram, chatuan nun beiseina nei lo mite bawk hi
he khawveél hringnun kawng chhukchho pal zuam lote
an ni fo bawk. Isua a tho leh ta tih hriatna hian chatuan
hawlh tlang beiseina min siamsak a, chu beiseina chu
tin kan damchhing ngei hian a intan a ni.Chuvangin ,
zirtirte beidawng darhsarh vek tawh pawh beiseina thar
nén an inkhawm leh a ni. Tirhkoh Petera chuan,“Kan
Lalpa Isua Krista Pathian leh Pa chu fakin awm rawh
se. Ani chuan a khawngaihna nasa tak ang z€lin, mitthi
zing ata Isua Krista thawhlehna avangin beiseina nung
hmu tarin min hring leh a...chumiah chuan nasa takin
in hlim a ni, tGnah (a til chuan) thlémna tinréng avangin
lungngai rih mah ula,” tiin a lo puang chhuak a ni (I
Pet.1:3, 6).

Khawvélah sakhaw hrang hrang a awm a.
Kristianna danglamna chu tho leh Lalpa kan ring hi a
ni. Amah ngeiin, “Kumkhuain, khawvél tawp thleng
pawhin, in hnénah ka awm zél ang,” tiin min tiam a (Mt.
28:20). Chuvangin, tho leh Isua rin chu kan hnéna awm
Pathian biak a ni a, a danglam a ni.

Zawhna:
1) Tirhkoh Paula’n khawi hmunah nge Isua Krista a
tho leh ngei a ni tih a hriat chhuah?

2) Tute nge ni he khawveél hringnun kawng chhukchho
pal zuam lote ni fo?

ZIRLAI- 8

CHHUNG LAMA FELNA LEH PAWN LAMA
THIANGHLIMNA

Bible chhiar tiir: Rom 8:3; Hebrai 10:10; I Johana 1:1-3.
Thuvawn: A nih leh, in taksa chu, in chhiinga awm
Pathian hnén atanga in hmuh Thlarau Thianghlim in a
ni tih in hre lo em ni le? Mahni ta pawh in ni lo va, mana
let in ni tawh asin, chuvangin in taksaah chuan Pathian
chawimawi rawh u

(I Korinth 6:19-20).

Kristian thurina thil ropui tak leh danglam tak
pakhat chu Pathian mihringa a chan thu hi a ni. Thil
nihphung lo lutuk a nih avangin khawvélin pawm thiam
har a ti a, Gnostic zirtirna huang chhingah pawh
hrilhfiah dan kawng dang an zawng a: Isua Krista kha
Pathian fapa mihringa rawn chang ni lovin Thlarau rawn
inlar a ni ang (Docetism); a nih loh leh, Nazareth tlangval
Isua kawchhtiingah Pathian Thlarau Krista chu a rawn
lat a ni ang (Cerinthianism) ti tein. Héng hian a hrin tak
chu mihring taksa leh thlarau thenhranna a ni a. Isua
mihringah a chan loh chuan a tlanna hnathawh pawhin
thlarau chauh a chhandam a, chuvangin ,thlarau chauh
a thianghlim; mihring taksain Pathian rawng a bawl thei
lo, ring thei a ni lo va, lungtum ang chauh a ni tih
thlengin.

1. Krista tlanna leh taksa thianghlimna: Eden bawhchhiatnaah
khan mihringin a thianghlimna a hloh zo va. Mihring pumpui,
a thlarau, a rilru leh a taksa chu sual tir in a fan bawlhhlawh
zo ta ani. Kalvari siamthar lehnaah chuan mihring a pumpuia
tihthianghlimin a awm thung a (I Thess. 5:23). Sual Setana

hnathawh mahin mihring pumpui a tibawlhhlawh thei a nih
chuan, Pathian Beram No thisen hian mihring chu ‘a pumin’a
tithianghlim thei tGr a nirénga ni. Mizo Kristiante'n he thisen
thiltihtheihna hi kan man tawk lo va, kan chhawr tangkai
thiam tawk hek lo. Isua thisenin kan ‘thlarau’ Vanram kai
tlakin a tithianghlim a, kan filru’ pawhin kan lawm a, kan
thianghlim veng veng thin. Mahse, kan taksa a rawn khawih
thlen dawn chiah hian kan tawpsan daih thin. Hei hi kan
ringtu nun thanmawhbawk lian tak a ni. Krista chu rilru
(thinlung)-in kan ring a, kan thlarau pawh Krista Thlarau nén
inzawmin Pathian Fa’kan loni a (IJoh. 3:1; Rom. 8:16). Vawiina
kan bak lian tak chu, pawn lam lang theia taksa thianghlimna
hiani. Kan taksa hi Thlarau Thianghlim in a ni a, keimahni ta
ni lovin, mana lei kan ni; chuvang chuan jkan taksa ngeia
Pathian chawimawi tGra thupék kan ni (I Kor. 6:19-20).

2. Chhiing lama felna leh pawn lama thianghlimna: Pastor
pakhat chuan kawrchung thar a lei a. A it vanga lei erawh a ni
lo va; an chhingkaw dinhmun thlirin lei ngam tarah lah a
inngai hek lo. Mahse rawngbawlnaa a mamawh a nih vang
chauhvin a lei a ni. A nih leh, chu Pastor kawrchung chu
pawn lam lang theia inbel tGr thuamhnaw mai ani a, thlarau
lam thil néna inkungkaihna nei lo, tisa thil a ni kan ti thei em?
Thei lo vang. Pastor chuan a hmangaih Krista leh a Kohhrante
avang liau liauvin a lei thar a ni a, alo chhuahna chu a thinlung
lam atang daihin a ni. Chutiangin, ringtu nunah, chhingril
nuna felna leh pawn lama lang thei thianghlimna hi pawh
then theih loh, thil inzawm tlat a ni a. Pawimawh zawk leh
pawimawh lo zawk sawi theih pawh a ni lo. Thlarau nuna a
thianghlimna Krista thlahthlamtu nun chu a taksaah a lang
chhuak mai a. Entirnan, inkhawm a bansan. Engin maw? a
thlarau leh a rilruin maw? Ni lo ve. A taksain Biak In a rawn
thleng tawh lo a ni. Tawngtai pawh a thlahthlam. Engin maw?



Nun kawng dik 33

A taksain. A lei chuan tawngtai thu a chhamchhuak tawh lo
va, a khup chu tawngtaiin a thingthi tawh lo. Thenkhat phei
chu an nun hluiah kir lehin ruihtheih thil nén hmuihmai tawp
takin an khawsa leh thin. Chutiang mi chu, ani hi zawng a
pawn lam taksa a inthlahdah maiania, a chhiingril nun chu
thianghlim tak a ni, tih chi a ni lovang ti r'u. Chutiangin,
Pathian Thu chuan, “Lalpa chu ring la, thil tha ti rawh” ti a
min fuihin thinlunga Isua kan rinna hi kan taksaah thatnaa
parchhuak tirin a phut a ni (Sam 37:3).

3. Taksa thianghlimna leh rawngbawlna nung: Taksa
hlanna leh inserhna chungchanga entawn tar tha ber chu kan
Lal Isua ngei kha ani. Lal Isua rawngbawlna, Kalvari tlanga
a inthawina kha a nung ém ém a, chumi avanga chatuan
nunna nei te kan ni. Heti taka a rawngbawlna tinungtu chu
ama taksa ngei hlana krawsa khenbeh a ni kha a ni. He thurtk
hi khawvélin a hriat loh hlauvin tirhkohten min hrilh lawm
lawm a, mihringah lo changin a taksa ngeiin min tuarsak tih hi
uar takin min hriattir hlawm a ni (Rom 8:3; Heb. 10:10;1Joh. 1:1-
3). A taksaa min tuarsak a, a vuakna vualtea tihdam kan nih
avang hian chhandamna hian kan taksa a khawih thleng ngei
ngei tir pawh a ni bawk ang. Tin, nang leh kei hian
rawngbawlna nung kan neih dawn chuan kan Lal Isua angin
kan taksa ngei kan hlan ve a ngai a ni. Engtin maw? Lalpa
tana serh thianghlim a, a duhzawng tthh nana hmangin.
“Chutichuan unaute u, Pathian khawngaihna avang hian,
inthawina nung leh thianghlim leh Pathian lawmtlak ni tarin
in taksa chu inhlanah ka ngén a che u; chu chu in
rawngbawlna awm réng a ni,” tih hi Pathian Thu a ni (Rom
12:]). Kristian tha, rawngbawltu hlawhtling ni tar chuan,
thinlung lama thianghlim veng veng a tawk lo va; thlarau lama
varpawh ringawt hi Pathianin Kristaa min buatsaih dan a ni
nahek lo. I taksa kha Pathian tan i hlan ang a, i vawng

thianghlim ang. I taksa thiltih that rah chu i seng ang a; I
tihsual man pawh i tél ngei dawn a ni.

Zawhna:

1) Mihring pumpui hi eng thil pathum inbelhkhawm nge?

2) Engvangin nge Lal [sua rawngbawlna, Kalvari tlanga a
inthawina kha a nun ém ém?

ZIRLAI-9

ZUK LEH HMUAM I DO ZEL ANG U

Bible chhiar tir: I Korinth 6:19-20; Rom 12:1;
[ Thessolnika 5:22-23.
Thuvawn: Tin, remna Pathian ngei chuan in pumin
tithianghlim che u rawh se; tin, in thlarau leh, in rilru
leh, in taksa chu kan Lalpa Isua Krista lo kal hunah
chuan sawisélbovin a puma humhimin awm rawh se
(I Thessalonika 5:23).

Kum tin hian May 31 hiWorld No Tobacco Day
niin United Nations Organisation(UNO) bultuma khawvél
pumin vaihlo a dona ni a ni. Vaihlo tar hian kum tinin
mihring maktaduai 6 zet a suat thin anga chhut a ni a,
héng zing a mi 6,00,000 (10%) zette chu ztk leh hmuam
ti lo, mi dang meiztk tar hipa chhiatpuite an ni tih
hmuhchhuah a ni bawk. Hetiang zéla kan kal chuan
kum AD 2030 a lo her chhuah meuh chuan kum khat
chhingin mihring maktaduai 8 zetin an thihpui tawh
dawna chhuit a ni a, an zinga a tam ber, 80%-te chu ram
changkang lo leh hnam hnufualte an ni ang tih a ni bawk.
Mizoram hi India ramah zitk leh hmuam atana vaihlo
hmang nasa ber state kan ni a, mihring chéng zawng
zawng 100 zéla 67 (67%)]-te hi vaihlo leh a kaihhnawihah
kan fihlim lo. Mizo hnam rilru pa tan chuan thanharh a
va hun tak ém!

Khawvélin a manganpui - Vaihlo: Ztk leh hmuam hi
khawveél huapa a mal khaia thihna thlentu vén theih ber
anie an ti a. Chuti chungin mihring puitling thih chhan
10% zet hi vaihlo tar a ni. Khawvélin a manganpui a,

kum 2014 ‘World No Tobacco Day’ denchhenin World
Health Organisation (WHO) leh a thawhpuite chuan
khawvel ram hrang hrang sawrkarte chu Vaihlo chhiah
san tarin an ngén a, “Vaihlo chhiah hi san chiam ila,
vaihlo kaihhnawih natna leh thihnate a kiam deuh ngei
ang” (Higher tobacco taxes to fewer smokers, less death
and healthier communities), tiin. Hei hi a chhan chu,
WHO Framework Convention on Tobacco Control (WHO
FCTC}-in zirchianna a lo neih tawh atangin vaihlo chhiah
san leh chumiin a thlen zak leh hmuam man sang chho
hian a bikin ram retheiah a ti laiten an bansanna tur leh
a ti thar tarten an tih chhin loh nan awmzia a nei thui
hlé tih hmuh chhuah a ni. Chhiah san avanga zik leh
hmuam man 10%-a a to chhoh hian ram changkangah
a ti mi 4% zetin an kiam a, ram rethei leh hnam hnufual
zingah phei chuan 8% laiin an tlahniam a ni an ti.

Ziik leh hmuam vanga Zoram Kristiante tuarna: Mihring
nun pumpui, a taksa, a rilru leh a thlarau hi Pathianin
chan a duh a, a tana thianghlimah min ko a ni. (I Thess.
5:23). He kohna haidertu chuan a nun pumpui, a taksa,
a rilru leh a thlarauvah ngei chuan chhiatna a seng
thin.

1. Taksa: Kan taksa hi Pathian chénna, Thlarau
Thianghlim in atana ruat a ni a (I Kor. 3:9,16; 6:19),
mahse a enkawl tira mawhphurhna a bah keimahni
ngei hian vaihlo tar in kan tibawlhhlawh thin a nih hi. A
rah chhuak chu thawhah, pneumonia, asthma, lung
natna, pangkhing zeng thut, pumpui lawng, cancer leh
a dang tam tak. Vaihlovah hian tir (chemical) chi hrang
7000 aia tam a awm a, chiing zinga 80 chuang zet chu
cancer thlen thei chi an ni. Mizoram Sawrkar, Economics

& Statistics Department-in a chhinchhiah dan chuan Mizo
rama thihna thlentu langsar zual S zinga 4 te chu vaihlo
kaihhnawih natna vek an ni. Pathian hian a mite hi
hnam anga thianghlim tarin a ko va, chu kohna hum
an luah zawh loh chuan a hnam ang bawkin an tuar leh
thin (Lev. 19:2; Isa. 60:12). ZUik leh hmuama kan
inthlahdahna hian cancer natna vei leh thihpui nasa ber
hnamah min siam a ni. Tin, kan hmuihmai leh tituai
(complexion) pawh a nalh thei lo.

2. Rilru: Tisa chakna sual chi hrang hrangte hi tuifinriat
tui al in ang a ni a, an zawn ber an chakna phuhrikna
(satisfaction) tak tak an chang ngai lo. Chutih a hnehin
chak lehzualna mai a thlen thin. Zik leh hmuam timi
pawhin a chak rehna beiseiin a thiltih thin a ti a, mahse
rei lo téah a chak leh mai thin. A ti ve ngai lo nun a
chawl zawk daih.Tin,tGnlai khawvél changkanna hian
vaihlo hi a hmu khawlo ta hlé mai. Rakru chu tim lohvin
a tlanchhia a, Pathian hmaa bawlhhlawh leh, ram
kalphung leh hnam nunin a hnawl thil titu chuan mahni
inthiamlohna (guilty feeling) neiin a huaisenna rilru
sakhat (integrity) a hloh thuai mai thin (Thuf. 10:9; Rom
13:3). Daniela chu mi dik, “Pathian mithmuhah sawisél
bovin ka awm,” ti ngam ngat a ni a (Dan. 6:22). Hetia a
tih theihna chhan chu, Pathian tan a nun leh a hun a
serh thianghlim a ni. Johana pawhin, “Kan rilruin thiam
loh min chantir loh chuan Pathian lamah kan huai a
ni,” a ti ngam (I Joh. 3:21). An va ropui ém!

3. Thlarau: Pathian rawngbawlnaah hian taksa
bawrhsawm lutuk tana tih ve hleihtheih loh hi a va’n
tam ém! ZUk leh hmuam kaihhnawih natna hi Zofate
thlarau nun min uai fualtu pakhat chu a ni chiang
khawp mai. Tin, Pathian huatzawng takin hah taka kan

thawh chhuah chu atthlak takin kan khawhral a (Deut.
21:20), kan hunawl min ei zawhsak bawk a ni. Tin,
Pathian mite hi mi dangte tana malsawmna ni tra ruat
kan ni a, Samari mi tha anga kan ‘véngte’ tanpuitu ni
tara kohte kan ni. Zik leh hmuam timi ringtu erawh
chu mi dangte tan hnawksak leh anchhia a ni fo. Tin,
Pathian Thu chuan, “LALPA tih chu sual huat hi a
ni...thiltha lo chinnate hi ka haw takzet a ni,” a ti a
(Thuf. 8:13). Zuk leh hmuam hi thil tha lo a nih avang
hrim hrim pawhin Pathianin a hua a ni. Chu mai a ni
ném, a thlavang hauhtuten thlarau lam thil, Chanchin
Tha néna inkungkaihna neia an hriat loh laiin, Mission
Field kan tlawh dawn meuh chuan kaa thil tha lo réng
réng lGt ngai lo ang maiin kan intarlangleh si. Mizoramah
awr kan dum a, Ramthimah kan sen a ni ber e! TGn ai
hian fihlim thei ila chuan, kan vei ém ém ramthima ringlo
mite tan pawh kan chhuan ém ém Lal Isua Chanchin
Tha hi a pawm nahawm zawk ngei ang.

Zawhna:
1) World No Tobacco Day hi eng ni nge?

2) Baibulin mihring ‘pum’a tihah hian eng thil pathumte
nge awm ?



Nun kawng dik 39
ZIRLAI- 10

RUIHHLO HLAUHAWM ZUAL PATHUM:
ZU, NO.4 LEH METH

Baibul chhiar tir: II Korinth 11:14; I Petera 5:8.
Thuvawn: Ttn achinah hian tumahin mi tibuai tawh suh
se; ka taksaah hian Isua chhinchhiahnate ka pu si a
(Galatia 6:17).

Khawvélah hian ruihtheih thil hi chi hrang hrang
a tam khawp a. Kan hriat ve tam tak bakah hian kan
hriat ve loh thahnem fé a la awm dawn a ni. Héngte hi a
hmangtu rilru leh taksaa a thawh dan a danglam angin
chi hrang hrangah thliarhran a ni a. Rilru tizangkhaia
thathona leh mahni tha tlin baka mi tichak thei chi te,
hriatna tibila ngaihtuahna timu thei, mut tichhuaka mi
tizawi nguai thei chi te, suangtuahna khawvéla mi hruai
lata ngaihtuahna vai ruai, a lehlamah fiah kuar sia mi
dawi kual chi te hi a langsar an ni awm e. Tan tumah
hian tinlai Mizorama kan hriat lar zual thil pathum, Zu
leh Number 4 leh Meth te kan sawi dawn a ni.

1. Zu: Zu hi Pathian thu-in a hnawl (Thuf 23:29—32,
Gal 5:21) Zu hi organic compound chi khat, ‘Aliphatic
alcohols’ an tih chhtingkaw zinga mi a ni a. A zu lai ber
chu ‘Ethyl alcohols’ niin an sawi. Mihring taksa nasa
takin a tichhia a. A langsar zualte chu: Thin ro (cirrhosis),
thau chiamna (obesity), kut leh ke thazam na (peripheral
neuritis) leh mihring thisena awm thil pathum (WBC,
RBC leh Platelets) te inpawlh dan buai thin te hi a ni.
Tin, taksaah cancer chi sarih (7) lai a thlen thei bawk.

Zu in mi chu a nun pumpui tihretheihin a awm
thin. A sum leh thil neih a khawhral a, a rilru fim hlovin
a zahawmna a hloh nghal a, mahni in leh a chhingte
bula awm thlakhlelhna a bo va, khawtlang leh Kohhrana
a hlutna a hloh bawk a, a tawpah phei chuan a thlarau
hial a hloh ta thin a ni. Chutiangin, zu avang hian
chhingkaw tam tak chuan lungngai leh thlaphangin
hun an hmang zan tin a; sum indaih lohna leh tlakranna
te, inthenna leh chhingkaw kehchhia thlenin, sakhaw
ngaihsak lohna nén, zu rui mi in chhting chu hremhmun
ang mai a ni. Khawvéla thu leh hla chawimawina sang
Pulitzer Prize hial lo dawng tawhtu, zu ngawlvei dam
leh, New York Times Reporter Nan Robertson-i thusawi
hian zu chungchang chu a khaikhawm tha viau, “Zu
hian i tana tha apiang a tichhia a ni,” tiin.

2. No.4: Number 4 tia kan hriat lar heroin-ah hian chi
hnih, a mUm leh a dip (powder) a awm a. Morphine
atanga No.4 an siamna fe nawi hi ‘brown sugar’an ti a,
tin ‘smack’ ti te pawhin an sawi. A tak tha lo deuh a ni
awm e. Chutiang chuan héng ruihhlote hi an siam
danglam nasa hlé a ni. Hmana maida ang maia var sar
thin kha, eng emaw lai atang khan ata rawng ang
deuhvin a uk lam a pawl a, chumi hnu, kum 2015
chawhma lam vél a ni mai thei, vitamin C rawng ang
hian a rawn awm leh ta a ni. Hetia a rawng inthlak kual
z€l mai te hi thil dang

vang a ni lo va. Ruihhlo hmanga sumdawngten an ruihhlo
siam lo ti thintute chhiatpui tar leh boralna tir pawisa
miah lova hlawkna an Gim vang a ni a. A entir chiang
tak chu, ruihhlo hlauhawm tak tak, No.4 kan tih te
pawh hi a hlauhawm lehzual zawngin an siam danglam
reng a ni tih hi.

No.4 hi ruihhlo dang a ang lo va, vawikhat
tihchhinnaa addict nghal hmiah theih a ni. Chutiang
chu sawi tar pawh an awm teuh a ni. Tin, he ruihhlo hi
a mi thin a na ém ém mai bawk a. No.4 addict-te hi ni
khatah a tlém berah vawi thum an inchiu (‘hit’ tiin an
sawi) tlangpui a. He ruihhlo hi zingah hit sela, a bak
niléngin tih chhunzawm ttr nei tawh lo se, nasa takin
an suffer ta thin a ni. An taksa za vak vakin an ruh
chuktuah a na tham a, hritlang hnaptui alo chhuak a,
an kua te a tha lo va, khawsikin tham er erin thinrimna
tar ngawt an zawng mai thin a ni. Ruihna tir an hmuh
leh hma loh chuan zan pawh nise an mu thei thin lo va.
Chutiang ringawta awm reng ai chuan, inchiu lehna tar
ngaihtuahin rukruk leh thil tha lo dang tam tak pawh an
pawisa tawh thin lo.

3. Methamphetamine: Methamphetamine (Meth-am-fe-
ta-min’ tia lam tar) Meth an tih mai hi hi amphetamine
damdawi chi khat a ni a, hmanrua leh bawlhlo hmuh
awlsam teé té atanga siam chhuah a ni. Kum 1886 khan
Germany ramah amphetamine tiin an siam chhuak a,
kum 1913-ah Japan-in amphetamine-ah methyl tlém
pawlhin Methamphetamine hi a lo chhuak ta a ni. Thluak
leh hriatna thazam chawk thovin mi a tizauthau chiam a,
chumi thlahlel chuan miten he damdawi hi an ti thin a ni.
He ruihhlo hi khawvél ram hrang hrangah chi hrang tam
takin siam chhuah a ni a. Australia ram chuan a tak dan
azirin chi thumin a then a, cht’ngte chu: A chak lo deuh
ber chi ho 1) ‘Speed’ an tih te, 2)Base’an tih te 3) Ice’ te
an ni.

a) A hnathawh hmatheh (Short-term effects):
Methamphetamine hi ruihhlo thawk chak deuh mai a ni
a, tléem té tih ve pawhin mihring taksa a hneh thuai a.

Thaw leh lungpht a rang nghal a, an thisen kal vél a
chak thut a, mit nauté a rawn lian thin. Tichuan, awm
hlé hleé thei lovin an phi ruai a, an muhil hlei thei thin lo.
An engthawlin an zam a tha a, an lu an zo vah mai a, an
harhvang ém ém a, an tawng duh hlé bawk. Riltam leh
hah pawh an hre meuh lo va, huai hlein an inhre thin.
Heti taka thathona hian an tum leh duh hauh loh thil,
pawngsual leh tharum thawhna, tual thah thlengin a tihtir
thin a ni. Tin, he phurna hi kar lovah hrehawmnain a
rawh luahlan a.Lu na leh luhai, nun chawl lo leh awm
hlé hlé thei lo, khir zawih zawih, thawk mumal lo, lungphu
rang lutuk leh a changa mumal lo, vun dang lip 1€p, thil
hmuhsual, suangtuahna kal sual leh beng chhe ri rapthlak
pui puite nén, hlauhnain an khat leh thut mai thin.

b) Khuareia a lanchhuah dan (Long-term effects):
Methamphetamine ti tam leh rei tawhte chu a lova awm
thei lovin an awm a, harsatna namén lovin a tlakbuak
zui thin. Dawhtheihna tlachhamin an thin a lo ram a,
Lehkha an zir tha thei lova an hlawhchham fo thin. An
rilru a hnual a, an ngaihtuahna pawh a vai ruai a ni.
Tin, an taksain natna hrang hrangte a ngam tawh loh
avangin an dam lo deuh reng mai a. Hnara hip lat thinte
chuan hnarthi leh sinus te an nei thin a, inchiu thinte
chuan an inchiuna hmanrua kaltlangin thihpui theih
natna hlauhawm - hepatitis C, hepatitis B, HIV/AIDS,
Septicaemia leh vun pan leh hnai tiam tuam te an nei
thin. Tin, meth hian thisen zamte fanin a hnawh phui a,
mihring kawchhinga bung pawimawh hrang hrang -
thin tha lo, lung na, kal na, thisenzam puak keh leh
pan chhia te a thlen thin.

Methamphetamine ruihhlo chungchangah hian thil
dik tak, mahse hun inher zéla dik ziktluak silo a awm fo
va. Entir nan, men rei theihna leh lehkha thiamtheihna a
ni. A dik a ni. He damdawi ruite hi mutchhuak miah
lovin an meng reng thei a, zirlaite chuan an zirlaiah rilru
an sawrbing tha hle. Mahse chawlhkar leh thlate a lo veia
meng leh harhfima awm an nei meuh tawh thin lo. An
zirlaia rilru an sawrbingna pawh chu finna lam hawi ni
lovin thil dang réng ngaihtuah thei lovin an rilru a tih
tawi sak. Tin, ria nalh (slim)-na nia sawi a ni a; a tirah
chuan a dik chiah mai. Mahse rei lo téah ria-nalh kal
pélin an sawngin an zar thuai a. Pi tar,Pu tar an lo ni
mai thin.Tleirawl vanglai hi thla thum chhiingin an tar
bawih bawih thin a ni. Ha leh kam bawr phei chu hmuh
tlakloh khawpa tenawmin a nghaisa thin a, chu chu
Saptawngin ‘Meth mouth’an vuah. Hritlang damdawi tha
tak a ni tih pawh hi a dik reng mai. Mahse hritlang aia na
leh rapthlak natna a kai chhuak si a ni. Hritlan loh ringawt
hi damna a ni si lova.

Kan thu tawp nan, khaw pakhatah chuan
signboard an tar a, a thu inziak chu, “At chang nei nih i
duh em? Rui mai la...” tih a ni. Chu chu ruihtheihthil chi
hrang hrang, a ei chi leh in chi te, hnim chi leh inchiuna
chi te pawh, a thawh dan chu a ni mai. Mihring tling lovah
mi a siam a ni. Paula angin Isua chhinchhiahna pu tawhte
kan ni a, Chuvangin Zu, No.4. Meth leh a dangte hian min
tibuai lul suh se. In venna tha ber chu 1)Tih chhin miah
loh 2)Pathian thu zawm that 3) A ti thinte kawm loh.

Zawhna:

1) Zu hian taksaah cancer chi eng zat nge a thlen
theih?

2) Methamphetamine khuareia a lanchhuah dan (Long-
term effects) chi hnih chauh han sawi teh.

ZIRLAI- 11
HRINGNUN CHAWLHNA

Bible chhiar tir: Mika 6:7; [ Timothea 6:6.

Thuvawn: Nangni thawk rim leh phurrit phur zawng
zawngte u, ka hnénah lo kal ula, keiman ka chawlhtir
ang che u. Ka nghawngkawl bat ula, ka hnénah zir rawh
w;, thuhnuairawlh leh rilrua inngaitlGwm tak ka nih hi:
tichuan, in thlarau tan chawlhna in hmu ang (Mathaia
11:28-30).

Tan laiin Kohhranhote leh mi thahnemngaite
rawngbawlna kaltlangin Lal Isua Chanchin Tha hi kan
ramah puanchhuahin a awm reng a. Mahse, hre reng
chung leh, a tha lo ti duh hauh chuang si lovin mi tam
tak chuan he khawngaihna thuchah hi an la hnar z€l chu
anih hi. Héng Lal Isua hnartute hian piantharna chu thil
tha leh nuam zawng zawng channa leh hrehawm taka
inhréknaah an ngai a. Chu ai chuan, duh dan dana tal
a, Lal Isua inrawlh lohna nun chen hi thlakhlelhawm
zawkah an ngai a ni. An ngai sual chiang hle mai! Vawiinah
chuan hringnun hahchawlhna chu tu hnenah nge a awm
tih kan zir dawn a ni.

1. Tuten nge chawlhna mamawh?: Lal Isuan chawlhna
chang tira a sawmte chu ‘thawk rim leh phurrit phur
zawng zawngte’ an ni. Mihring nunin rit a phurh rapthlak
tak chu Eden sual hi a ni. He phurrit hian hnam tina mi
tinréngte hi min delh a, chawlhna zawngin mihring nun
hi a vak vel thin. Chuvangin thalai tam tak nawmsipbawlna
Umin an tlan fo thin. Chutah chuan an nun a chawl
dawnin an hria a ni. Mahse an beisei chawlhna chu chan

a hnehin lungngaihna ruamah an tlu lat a, beidawngin
an indawm kun a, mi dang leh mahni nunna chungah
hial pawi an khawih thin a ni. Kohhran hruaitu hmasa
St. Augustine-an, “Mihring nun hian a siamtu Pathian
hnén a thlen hma loh hi chuan a chawl ngai dawn lo a
ni,” a tih hi a dik takzet a ni. Pharisaihote chu sual
nawmchenna lama tlan lovin dan hmaa thiamchan tum
zawngin an thawk rim ve thung a. Chawlhna an beisei
vang tho a ni a, an zawnna kawng a dang mai a ni.
Mahse, Pathian thianghlim hmaah an insiam felfai séng
bik si lo. Anni pawh hian an mamawh chu Lal Isua a ni.
Mihring nun chawlhna chu a sual ritphurh chhawksak a
nihnaah chauh a awm a, Lal Isua mihringa a rawn chan
dawn khan Lalpa vantirhkoh chuan, “Ani chuan a mite
an thil tih sual lakah a chhandam dawn si a,” a rawn ti
chiah réng a ni (Mat. 1:20).

2. Chawlhna hi khawiah nge a awm?: Football khél kan
en thin theuhvin a rinawm. Inkhél tan hmain an coach-in
ruahhmanna (game plan) fel tak a siam a, chutianga khél
thei tiira a ngaih player 11-te chu First Eleven-ah a luhtir
thin a ni. Mahse inkhél boruak leh goal dinhmun azirin
game plan thlak a ngaih chang a lo awm a, player
thenkhatte chu thlak kual an ngai thin. Hei tak hi footballer
ropui tam tak an hmingchhiat fona chu a ni. An coach-in
a thlak pawla an han tanin hriatthiam harsa an ti a,
mawi lo tak tak tein an khawsa fo a ni. A nih leh an
coach chuan eng ti tirin nge a koh chhuah? A chhanna
chu, chawl hahdama engmabh ti lova substitute bench-a
thu deng deng turin. A nih leh chutiang mite chu engati
nge an lungawi loh si? Inkhél thiam chu an thiante khelh
laia an lo thut awl veng veng hian an nun a chawl tlatlo a
ni. Chu ai chuan, hah taka mual chhiinga tlan kual hi

an tan chawlhna a ni. Chutiang chiahin, mahni duh zawng
leh nuam tih zawng tia hun hmang ral mai mai nun hi a
chawl ngai lo va. Thil tha ti atana Krista Isuaa siama
awmin thil tha a tih loh emaw, thil tha lo a tih hian a nun
a chawl thei lo a ni (Eph. 2:10). Chuvangin chawlhna chu
thil tha tihnaah hian a awm a; mihringin a Siamtu duh
dana awm a, a duh zawng a tih tlat hian chawlhna chu
an chang thin.

3. Engtia chawlh tir nge?: Lal Isuan chawl tura min
sawm hian, lo kal ula hahdam takin in awm mai mai
dawn nia, engmah tih a ngai lo vang, a ti lo va. Ka
nghawngkawl bat ula... tichuan, in thlarau tan chawlhna
in hmu ang’ tiin tih tGr min hrilh zawk a ni (Mt. 11:29).
Heta nghawngkawl tih hi Mizopa nghawngkawl ang hi a
ni lo va. Greek tawng chuan ‘Zugos’ an ti a, thinga siam
frame, bawngtawlailir emaw, leilehna hal emaw hnuk
tara ran pahnih, abikin bawngpa tuak kuahzawmtu a
ni. Chutichuan, Lal Isua hian a thianghlimna
nghawngkawl bahpuia a duh dana kan nun leh kan
hunte serh thianghlim tGrin min ko va. Amah chu Lal
leh Chhandamtua pawma a hnéna intultt tarin min
duh a ni. Chutah chuan chawlhna kan chang ngei ngei
dawn tih min tiam a ni. ‘Ka nghawngkawl chu a nuam
a, ka phur pawh a zdng a ni’ tiin, nghawngkawl dar
néna intuahrem thlap ang mai hian amah néna léngdin
nunah hian mihringin a mamawh chhanna a hmu kim
thlap dawn a ni (11:30).

Pathian ngaihsakna hi lungawina tel zawngin
hlawkna nasa tak a ni réng a; Krista hmangaihtuten
lungawina leh muanna chu an chang thin. Khawveél miten
an ngaih ang hi a ni lo va, nawmsipbawlna kawng zawha

tlan thinte ai chuan Kristian nun tha taka nung tlatte
hian belhchian an dawl zawk a, khawvél pawh an chén
zawk daih a ni. Nang pawh, chawlhna chang tarin
inbuatsaih la, Isua Krista chu vuan tlat ang che. [ tan
chawlhna nuam a ni kumkhua ang.

Zawhna:
1) Lal Isuan tute nge chawlhna chang tara a sawm ?

2) Chawlhna chang turin engnge tih ngai ?

ZIRLAI - 12

SIMNAIN LALPA LAMLIAN
I SIAL ANG U

Bible chhiar tir: [saia 40:3-5; Luka 3:1-6;

Tirhkohte Thiltih 2:37-39.
Thuvawn: Tin, ani chu Jordan lui kam vél ram tinah a
kal a, thil tihsual ngaihdam nan simna baptisma thu a
hril zél a (Luka 3:3).

Ringtute hian rinna kan zin kawngah harhna te,
siamthar lehna te mamawhin kan inhre thin a. Thlarau
lam malsawmna kan dawn thar beiseia kawng hrang
hranga hma lain Kohhrante pawhin programme hranpa
kan siam hial thin. A ni tak a, kan nuna fel lote chinfel a
nih zet loh hi chuan ringtu nun nawmna tak hi kan pawh
pha lo va, lung a awi lo a ni. Mahse harhna kan tih hi
Kohhranho zai leh tawngtai thawm titha thar leh tara
kan nun chau chawk harhtu mai emaw kan tih a
hlauhawm hle. Chutiang ni lovin harhna hian Pathian
hmaa nun thianghlim nei trin simnaah min hruai luh a
tum a. Chu nun thleng pha si lova lawmnate hi chu
harhna a tling thei lo vang. Tin, a chunga tarlan Baibul
thute kan chhiar phei khi chuan harhna chu simna rah
chhuak a ni chauh zawk a ni. Lalpa lamlian sialna kawnga
simna pawimawhzia i han thlirho teh ang u.

1. Juda-te hnam nun leh Thlarau dinhmun a tla chhia:
Baptistu Johanan simna thu a tlangaupui lai hian Judai
ram khawtlang nun leh thlarau dinhmun a tla chhe nasa
takzet a. An sakhuana leh Puithiam hnate chu politics
nén an chawhpawlh a. Puithiam Lalber nihna, Pathianin

damchhing atana a ruat te chu anmahni awptu Rom
sawrkar chuan finrawl chhuahin an duh duha an kawh
kual theih tarte kutah an pe a; chu chu Juda-ho control-
na hmanraw pawimawh tak a ni tih an hai si lo. An lal
ber Heroda lah chu a unaupa nupui chhuhsak a, thil dik
lo taka ti thin a ni si. Hetih laia sawrkar officer pawimawh,
chhiahkhawntute pawhin anmahni inhai varin an 1lak tar
aia sang daih chhiah an la a; Rom sawrkar hnuaia thawk
an ni bawk nén, Juda-ho khan an haw ém ém a, hnam
phatsantu, misualah an ngai a ni. Tin, sipaiho lah an
duham a, thamna lak an ching a. An hlawha lungawi
lovin, phun leh nawrh an ching ve hle lehnghal! Ching
zawng zawng karah chuan, mipui mimir an rethei a, mahni
hmasialna leh duhamnain an khat a. Midangte chanai
laksak duhna an nei lian hle a ni. Chutiang chuan Israel
hnam pum pui chu mi lian ber atanga mi té ber thlengin
a bawlhlawh hle a. Chu an nunphung chhe lutuk chu
lamlian chhe tak néna tehkhinin, Pathian kalna tlak a ni
lo a ni.

2. Lamlian sial that a ngai: Khawtlang leh ram nun keh
chhia leh thlarau lam nun khawro lutuka an awm laiin,
“Lalpa lamlian sial ula,” tiin Johana a rawn au chhuak
ta. Hmanlai chuan tinlai ang hian kawng a tha lo va,
metalled road te chu sawi loh kawng tum mumal mang
lote kha an zawh a ni a. Lalte khan an ram fanga an zin
chhuah dawnin an hmaa kal a, an kawng lo sial lawk
tarin mi an tir thin a. Chung mite chuan Lal sakawr
tawlailir tluang leh nuam taka a kal theihna ttrin a chhe
laite an siam tha a, hnawkte an thian fai a. Chutiang chu
India rama Hindu lalte pawh khan an ching khawp mai.
An mite tirin an va kalna tar khuaa mite chu lal lo kal tar
kawng lo tifai a, lo sam fai tarin thu an lo va pe thin a ni.

Chutiang chuan Johan pawh hian Lal lo kal tar Isua
Krista kawng a rawn sial a. A kalna tlak leh zawh tlak
kawng ni tirin mite thinlung buatsaih hna a rawn thawk
a ni. Jordan lui kam vél ram tinah simna thu chu
tlangaupuiin, simna baptisma a chantir a. A hnunga lo
kal tar lal Isua chanchinte pawh a hril nghal bawk a.
Kawr tin chhing khat vek a, tlang tin leh mual tin tihniam
tar leh kawng kawite tingil a, kawng bumbohte tirual
tarin thahnemngai takin a bei a (Lk. 3:5). Chu kawng
sial dan pawimawh ber mai leh Lal lo kal theihna tar
chu simna nun an neih hi a ni. “Sim rawh u, Van ram
chu a hnai tawh e,” tiin a au va. Inchhira inlamlette nunah
Messia chu a rawn inpuang chhuak dawn a ni.

3. Zoramah Lalpa Lamlian Sial that a Tal: Vawiina kan
Zoram dinhmun han thlir hi chuan, Baptistu Johana hun
laia Israel fate ang mai kha kan ni te pawh hian a hriat thin.
Mi té ber atanga mi lian ber thlengin chawhpawlh nuna
nung kan va tam awm ém! Kawng lehlamah kristian ni a,
kohhran mia kan inchhal vek lai hian, mahni hmasialna,
duhamna, nawrh, thamna lak, hlemhlétna chi tinréngin bu
an khuar a. Ram leh sakhaw hruaitu langsar berte thlengin
bawhchhiatnaah kan tlu It ta fo mai. Inenfiaha kan sim
loh chuan Pathian thianghlim tan zalén taka chét theihna a
ni lo (I Kor. 6:14-15). “Sim rawh u, Van ram chu a hnai
tawh e,” tia Johana thuhril hi keimahni tan ngei kan
ngaihthlak nawn leh a til a ni. Thlarau Thianghlima harhna
kan tih fo pawh hi he simnaah hian a awm a, thinlung
lungchhia leh inchhira hawikirte chauhvin chu chu an chang
thin a ni (Tirh. 2:37-39.

Vawiin kan thuzirin min kawhhmuh a tum chu
simna pawimawhzia a ni e. Lalpa kal tlang theihna tar

leh a hruai theih tara kan nun kan buatsaih a tdl a.
Kan nuna Lal Isua a rawn luh theihna tdra a kawng lo
sialsak chu kan tih makmawh a ni a; tin, chu kawng
sial dan awmchhun chu simna hi a ni. Sual kawng thuk
tak zawhin mualpho takin kan la awm ngai lo pawh a ni
thei, mahse sim tr nei vekte kan ni. Fapa tlan bo chu a
thinlung zawng zawnga inlamlétin a kawng zawh lai chu
a tawp chawt a, a pa in lama a kir leh ang khan, kan
mimal sualte, khawtlang bawhchhiatna leh ram rorélna
fel lote hi kan huat a kan then fai phawt a tal. I nunah
Lalpa chu thleng tirin a tan lamlian buatsaih rawh le.

Zawhna:
1) Lamlian sial tara tirh chhuahten tu tan nge kawng

an sial thin?

2) Lalpa lamlian sial trin engnge kan tih tar?

ZIRLAI- 13
I PATHIAN TAWK TURIN INPEIH RAWH

Bible chhiar tir: Amosa 4:12-13; 5:24.
Thuvawn: Ephraim lah chu, hnam dangte zingah a intelh
a; Ephraim chu chhang leh loh a ni (Hosea 7:8).

Israel ram kan tih hi ram zim té, anmahni pawh
hnam téreuh té an ni a. Anmahni thlangtu Lalpa Pathian
avang chauhva lian leh hriat hlawh an ni. Pathian laka
hel hmang tak an ni a, an lal chhiingkuaah te meuh
bawhchhiatna nasa tak a thleng ta zél a. Uiréna, chumi
rahchhuah tualthahna te, ring lo mi nupuia neih leh lal
ina an milem pathian te lakluh thlengin. Chiing zawng
zawng avang chuan Pathian thununna kut tuarin an
ram chu thendarhin a awm ta a. Solomona fapa
Rehoboama lal laiin Jeroboama’n helna chawk chhuakin
hmar lam chu a la hrang a. Tichuan, chhimlam lal ram
chu Judai ram tih niin Jerusalem chu an khawpuiah
an hmang zui z€l a. Hmar lam lal ram chu Israel ram tih
niin Samari chu khawpui berah Omria hun laiin an neih
ani.

1. Israel Ram Bawhchhiatna leh Pathian Thinurna:
Chhimlam Judai ramah lal Uzzia a lal laiin Hmarlam
Israel ramah Jeroboama II (pahnihna) chuan ro a rél
thung a. Amosa rawngbawl tan hma kum 40 zet kal ta
khan Hmar lam lal ram an tih bawk, Israel ram hmar
lam ram thenawmah Suria ram chu Asuria-in a hneh a.
Hei hian Jeroboam II chu a lalram zauhna remchang
siamsakin (I Lal. 14:25), sumdawnna hlawk tak kawng
a hawnsak a, sumdawng rual (merchant class) thiltithei

tak an lo chhuak ta a ni. He hausakna lo luang lut
inchansem danah hian thil a fel lo nasa hle mai a.
Sumdawng lianho kutah chuan latin annin an nawm
an makah inhai vir nan an hmang a (Amo. 3:10,12,15;
6:4), an ram economy innghahna ber, lo nei mite chu an
hrechang ta hauh lo va. Dikna leh thiamchanna chu a
neinung leh ngam huaite chan a ni ta (2:6; 8:6). Society
hrisél lo hri vei thin, rethei rahbehna a hluar ta (2:6f).
Héng zawng zawng hian sakhuana a kangkai nghal a. A
lehlama pathian ngaihsak lohna leh sualna a pun tual
tual laiin an inthawina hmun pawimawhah te chuan
serh-sang an chhunzawm reng a (4:4f; 5:5). An tualzal
nun leh ni tin hnaa dik lo taka ti chung siin inkhawm
inthawi leh sakhaw mi nih an thulh chuang lo. Mizo
tawnga “lehlama awr dum lehlama awr sen,” kan tih
ang kha an ni. He nun inkawlkalh, ‘chhang leh loh’ (Hos.
7:8) nun hi a ni Pathianin a huat ém ém chu.(Chhang
leh loh= Chhang ur lehlam ur tura leh loh hi or lehlam
chauh ur hi).

2. Pathianin zawlnei Amosa kaah thu a dah: Amosa hi
zawlnei Isaia te, Hosea leh Mika ten hna an tan hma
chiaha koh a ni. Zawlnei ve réng leh zawlnei pawl zinga
mi pawh a ni lo va (I Sam. 19:18-24); lal tana thawk
pawh a ni hek lo (I Chro. 21:9; 25:5). Beram véngtu leh
lo neitu, theipui huan enkawltu a ni (Amo. 1:1; 7:14).
Mahse Pathian thuchah a dawng tlat mai! Chhim lam lal
ram chhing, Jerusalem chhim lam km 16 a hla tlangram
Tekoa khua a mi ni mahse Lalpan hmar lam lal ram
Israel hruaitute leh mipuite hnéna thusawi tarin thuchah
a pe a. Bethel khawpuia Jeroboaman milem biakna hmun
a siamna hmunah (I Lal. 12:25-13:10) ngei chuan
thuchah chu a puang a, “Aw, Israel, I Pathian tawk

tarin inpeih rawh,” tiin a au chhuak a ni (Amo. 4:12).
Amosa hian BC 762 leh 750 inkar khan kum khat
chhing vél a thuchah dawn hi a puang a. Dikna leh
felna hi Pathian tawk tara inpeih dan a nih thu a
tlangaupui a ni (5:24).

3. Nun Inpersan Pathianin a Duh lo.: Israel-hote
sakhuana chuan Pathian tihlawm ahnehin a tithinur a
(Amo. 3:14; 7:9; 9:1-4); an bawhchhiatna a tizual mai a
ni (4:4). A chhan chu, héng serh leh sang leh inthawina
sénso sang takte hi retheite chanai a ni si (2:8; 5:11).
Chuing mite inthawina hnawla tichhe tarin Lalpa chuan
maichamah dingin a lo nghak reng tawh zawk a ni (9:1-
4). Amosan apawng apuiin sakhuana a dem hauh lo va,
an nun inpersan lutuk kha a hua a ni. An inthawina
Pathian pawmtlak a nih leh nih loh chu an inthawi loh
lai nunin a hril a ni. Pathian chuan, simna tel lo
piantharna a hua a; tualzal nuna dikna tel si lo kohhran
mina emaw, hruaitu hial nihna te hi a tan tenawm a ni.
Pathian hmaa sualna leh bawhchhiatna hi serhsang,
inkhawmpui leh thilhlantea nuai reh theih a ni silo. Dik
lo taka sum dehchhuah hmanga Missionary chawm te
hian bawhchhiatna a thai bo zo lo va, a tizual zawk a ni.
Chutiang chu a nih si chuan, zirlai tan chuan mahni
zirnaa rinawm leh taihmak chhuah si lo va pawn lam
rawngbawlnaa thahnemngaih viau pawh hi Pathian
lawmzawng a ni réng réng lo tihna a nih chu.

A tawp bera kan hriat tGr chu, Pathian tawk tara
inpeih tura Israel fate koh an nih hian khawvél a tawp
dawn hnaih vang emaw, Lal Isua a lo kal thuai dawn
vanga inpeih tara tur hmanhmawhna thu a ni ngawt lo
va. Khawvel hi tawp dawn rih lovin Lal Isua hi lo la kal
mai dawn lo pawh ni se, tina i awm ang khan Pathian

hmaa ding tlakin i nun pum pui kha vawng thianghlim
rawh, tihna tluk a ni. Amah chu kohhran leh sakhuana
lal mai a ni lo va, lei leh van leh a chhiinga thil awm
zawng zawng siamtu chu a ni si a. [ thinlungah khan
lalah thut a duh a, chu lal nangmaha nunga chuan
khawi hmunah pawh, eng hun leh dinhmunah pawh a
ropui nan a hmang dawn che a ni.

Zawhna:
1) Tulal laiin nge Israel ram then darh a nih?

2) Engti angin nge Pathian tawk tarin kan inpeih ang?



56 Intermediate Kum 3-na

ZIRLAI - 14
THUTLUKNA SIAM LEH THALAITE - I

Bible chhiar tiir: Thufingte 3:16-18; 24:19-22.
Thuvawn: | kawng zawng zawngah amah hre reng la, i
kawngte chu a kawhhmuh zél ang che. Mahni ngaihin
intifing suh la; LALPA chu tih la, sual kalsan rawh
(Thufingte 3:6-7).

Kan zirlai thupui hi sawifiah vak a tdlin a lang
lo. Thalaite hi mihring nun laihawl, kawngpui
péngthuama ding ang kan ni a. Kan dam chhting zahve
hmalam kan hman lai a ni. Hetih huna tihsual palh
chuan khawvéla chawr chhuak ngai lo tawp tar kan ni
ang a; kan tihfuh chuan ropui taka par chhuak thei tar
kan la ni ang. Chuvangin tGn’ hi thutlukna siam a
pawimawh hun lai tak a ni. Thutlikna kan siam dan
azirin kan nun a ropuiin a ropui lo thei tihna a ni.
Chuvangin vawiina kan thupui zir tar hi kan ngaihtuah
ngun a ngai hle dawn a ni.

I. Thalaite leh tiin lai khawvél: Kan khawvéla thalaite
pawimawh dan leh an hum luah pawimawhzia hi sawi
vek sen a ni lovang. Hetiangin tawi té téin lo thlir ila:

1) Leilung luah hmasatute hi thalai an ni

Pathianin khawvéla mihring a siam hmasak berte
kha nausénin a siam lo va, pitar leh putar pawhin a siam
hek lo. A hmasa berah tlangval Adama a siam phawt a, a
hnuah a awppui awm mi nula Evi a siam leh a nih kha.
Pathianin khawvéla ama anpuia a siamte chu thalai an ni
a. Chuvangin, thalaite hi mihring damchhtng nun

inchhawp chhovah Pathian kan an hun lai ber a ni kan ti
thei awm e. Chutiangin khawvél siam a nih tirh hlawtah
khan kan khawveél luah lum hmasatute chu thalai an ni a.
Khatih hun atang khan thalaite khawvél a ni nghal a ni.

2) Kan khawveél hi thalaite khawveél

‘Kan khawvél hi thalaite khawvél a ni e’ tiin an
sawi fo thin. He tawngkam hi tin hnaia khawvél
hmasawnna chak tak avanga lo chhuak a ni mai lo va.
Khawvéla lehkhabu upa ber pawla ngaih ‘Ptahhotep
Zirtirna’ an tih buah pawh khan, “Thalaite khawvél tiin
thalai tam tak chuan rual u zawkte an hnualsuat a,”
tih thu hi a lo chuang tawh reng a ni. Chuvang chuan,
thalaite khawvél tih hi tuan leh mang ata tawh tawngkam
tlanglawn, chhuan hrang hrang lo chhuak zélah kan
inhlanchhawn thil a ni a. Mihringte khawvél hi an
hun lai zélah thalaite khawvél a ni zél thin a, a ni zél
bawk dawn tihna pawh a ni ang.

3) Khawveél hi thalaiten an awp a ni

Khawvél mihring tungchhova kal, tina dam mék
zingah hian hmun ngaa thena hmun hnih zet hi thalai
kan ni. Mizoram population-ah pawh chutiang vél tho
chu a ni. Khawvél sumdawnna lian neitu zingah za
zéla sawmruk (60%) chuang chu thalai an ni a.
Khawvéla sumdawnna enkawlna hna G ber thawktu
80% chuang chu thalai an ni bawk. America rama
mihausa tawntaw, Millionaires zingah thalai an tam
ber a; British sumdawng hausa zingah pawh 55%
chuang zet chu kum 40 hnuai lam an ni. Tin, Politics
lam thlir ila, khawvél Politician zingah kum 30 leh 50
inkar an tam ber a. Tanlai hian khawvél ram hotu lu
ber zingah kum 35 leh 55 inkar an tam ber bawk.

Khawvél khalh kal a, hmasawnna thlen a, ram kalsiam
réltu zingah thalai an tam ber tihna a nih chu. Thalai
rilru mila ram kaihruai réng réng tanlai khawvélah ram
hmasawn dinhmunah an ding tlangpui bawk niin a lang.

A tha lam chauh thlir lovin, a chhe lam pawh han
thlir ila. Khawvéla thihchilh ching terrorist zingah tar nun
ning an awm meuh lo, thalaiah pawh kum 20 leh 35
inkar an tam ber a. Kum 2001-a America sawrkar khati
taka chhaih kawlhtute pawh kha kum 20 leh 35 inkar
vek zu ni hlawm a! Chu chuan thalaite khawvél a nihzia
a lantir a. Thalaiten kawng dik kan zawh a, thutlikna
dik kan siam phawt chuan, khawtlang leh ram,
chhungkuain hma a sawn ang a. Thutlikna dik kan
siam loh erawh chuan kan ram kan hnam sawp chhe vek
theitu kan ni. A tawi zawngin sawi ila, Mizoram leh hnam
thahrui kan ni a, chutiang bawkin Mizo hnam leh ram
tlukchhiatna chhan tar pawh kan ni thei.

2. Thutlikna siam pawimawhna: A duh emaw duh lo
emaw mihringin a tih makmawh chu thutlikna siam hia
ni. Thutlikna siam awmzia leh pawimawhna hetiangin
sawiila:

1) Mihring nun hi thutlikna siamin a buai reng thin
Mihring nun hi thutlikna siam réng réngin a tal a.
Zing kan thangharh phat atanga zan kan muthilh leh
thleng hian thutlikna siamin kan buai reng a. Chu
buaina chuan damchhiingin min kiansan ngai dawn
lo lehnghal a ni. Tan tum chu thutltkna i siam lo
phawt mai teh ang’ kan tih changte pawh hian,
thutltkna siam rih loh chu kan thutltikna ala ni fo a
ni. Chuvangin mihring nun hi, kan muthilh hlan tih

loh chuan englaipawhin thutltikna siamin a hmanhlel
reng a ni.

Thutlikna siam hi kan dikna a ni

India ramah chuan ‘Universal Adult Franchise’ kan ti
a, kan ram danpui hnuaiah mi tGpawh, puitling a
nih tawh chuan ama thutlikna chungchangah a zalén
a ni tihna a ni. Thutlikna insiam luihtir chu India
dan, ‘Penal Code’ leh ‘Criminal Procedure Code’
hmangin hrem theih an ni. Chuvangin, thutltikna siam
hi kan dikna chanvo hlu tak a ni a, thutlikna siam
tlrin mimal tinin zalénna kan nei a ni.

Thutlikna chu vén ngai a ni

Mahni thutlikna anga khawsa vek kan ni a. Kan
thutlikna chu a hmaa kan duh loh lam zawng pawhin
kan her thut thei. Chuvangin thutlikna chu uluk
taka vén ngai, ngunthlik taka ngaihtuah hmasaa
tihtluk tar chi a ni. Thalai tam tak inchhir ngawih
ngawiha an indawm kun fona chhan hi thutlikna
véng fimkhur lova an siam thin vang a ni. Kawng
tinrénga hmasawnna kawng zawh kan tum meék lai
leh, beiseina sang tak nén a éng zawnga kan hmakhua
kan thlir reng lai hian, thutlikna kan vén fimkhur
loh chuan tana kan theihna chak lo tak pawh hi a aia
chak lovah kan siam thei a ni.

Aw le, kan zirlai tlangkawm nan chuan, thalaite

thutlikna siam hi a pawimawh chungchuang a ni tih hi
ni se la. Thalaite thutlikna siam hian anmahni nunah
mai kawngro a su a ni lo va, kan khawvél hi thalaite
khawvél a nih tlat avangin an thutlikna hian khawvél a
fan a, a nghawr thuai z€l a ni.

Zawhna:
1) Siam a nih tirha kan khawvél luah hmasatute
kha eng mite nge?

2) Mihringte hi tu thutliknaa khawsa nge kan nih?

ZIRLAI- 15

THUTLUKNA SIAM LEH THALAITE - II

Bible chhiar tir: Thuhriltu 11:9-10.
Thuvawn: Duh takte u, kan rilruin thiam loh min chantir
loh chuan Pathian lamah kan huai a ni (I Johana 3:21).

Thalaite thutlikna siam hian anmahni hmakhua
mai a hril lo va. Chhingkua leh kohhran, khawtlang
leh ram thlengin a nghawng a ni. Vawiinah hian
thutlikna dik siam thiam tarin thil thenkhat kan
inkawhhmuh ang a, nimahsela a tawpa a pawimawh
ber tur erawh chu keimahni theuh bawk kan ni leh ang.
Chuvangin thutlukna dik siam thei ngei tara rilru
inhawng takin he zirlai hi i zir ang u.

1. Ngaihtuahna hman tam a tiil: Mihring ngaihtuahna
Pathianin a siam dan hi a chak tehréng nén, kan hmang
thatchhe lutuk a. Thenkhat chuan amah ‘ngaihtuahna’
tih ngei pawh hi kan ngaihtuah khat khawpin a rinawm.
Khawilo i kal dawnin i kalna tara i tih tar leh tih loh tar
chin i ngaihtuah lawk ngai em? Zing i thawh vélah
vawiina i thiltih tar i ngaihtuahna talin i duang lawk
ngai em? A tlangpui tal duan lawk hian kan nun a
kaihruai a. Chuti chung pawhin chhun lama tum loh
deuhva awm chang i nei tho vang. Mahse, nunphunga
neih tarin chawlhkar khat tal han practice chhin teh le.

2. Ngaihhlut nghet tak neih a til: Tunlaiin electronic
khawl hmanga inbiak pawhna Information Technology
lama hmasawnna nasa tak avang hian a lar lam apiang
bawh ve mai awl tak a ni. I fimkhur hle ang u. World

Cup laia footballer, krismas vuakvét, concert uar laia lu
hrénga 1am leh nghawng nghawng mai, camping laia
Amen ring ring, inthlan dawna politician leh ringawt.
Boruak tharlam leh a thawm na lam apiang tuipui thei
z€]l mi tan hlawhtlinna kawng a inhawng zau lo. Ngun
taka ngaihtuahin i ngaihhlut tGr mumal thlang fel la,
chu chu i nunah dah lian rawh. Mi dang tuipui leh
hriatpui kher a tal lo. TGma tuipui lohzawng i tuipui
tlat pawhin pawi ti suh. Chutah chuan tima tluk loh
nih tum phawt mai teh.

3. Hriatna zau tak kan neih a til: Hriatna hi finna ani
a, finna chu kawng tha lo laka min véng theitu a ni. Kan
hriat loh lutuk avanga a hnam ang pawha kan buaina hi
ava tam ém! Entir nan,Chiahpuamin min riin a, Private
Bank lem leh Bank takin Interest sang uchuak lutukin
min rin bawk a.A hnam ang pawha hetianga kan talbuai
theih chuan, mimal ang phei chuan kal sual a awl hlé
dawn a ni. Chuvangin hriatna zau nei trin hriat tar tha
inziahna lehkhabu leh Internet lam te thleng pawhin a
theih ang anga inchhiar zau tar a ni.

4. Tawnhriat ngah zawkte kan rawn thiam a tal: Rual
0 zawkte hian an lo dai zau tawh a, tawnhriat (experience)
pawh an ngah nge nge thin. Tin, kan kum rualpui zingah
pawh engemaw lama keini aia tawnhriat ngah zawk an
awm thei bawk. Héng mite hi thutlikna siam dawnin
rawn thin an tha, an thurawn zawng zawng zui ngei ngei
tar tihna erawh ni lovin.

5. Kan chhia leh tha hriatnain ‘tha lo’ a tihte kalsan:
Kan chhia leh tha hriatna hian thil, ‘tha lo’ tih sa ran
mai tam tak a nei. Hetiang hi chu tih loh tawp a him

ber. Rilru nuam mang lo chung pawha kan tih luih
hian, keimahniah inthiam lohna a lo awm thuai a, chu
chuan kan hriat loh hlanin mahni inngaihnépna min
siam thin. Mithiamte chuan ‘Moral Slippery Slope’ an ti
a; chu chu, kan chhia leh tha hriatnain tha lo a tih thil
kan tih fo chuan, thil tha lo a nih pawh ngaihtuah chang
lovin kan pawmzam z€l thei a. Sual lam tawlhpanalah
kan tlu lut thei a ni.

6. Zalénna hian mawhphurhna a keng tel tih vawn tlat
tar:

Zirlai hmasa lamah khan ‘thutlikna siam tarin mimal
tinin zalénna kan nei’ kan ti kha a ni a.Mahse tin tumah
hian chu zalénna chuan mawhphurhna a keng tel tih thu
kan sawi a tal a ni. Indian writer 1ar, Shiv Khera chuan a
lehkhabu hmingah Freedom is not Free’ tih a vuah a,
zalénna hman thiam a tdlzia a ziak a ni. Khawvél hian
mihring dikna chanvo humhalh (human rights) hi a
ngaipawimawh khawp mai a. He Human Rights rual chiaha
pawimawh, thangtharten kan sawi tel ngai loh tak chu
mimal mawhphurhna (individual responsibility) hi a ni.
Kan thiltih réng réng hian mawhphurhna a keng tel vek
a; chu mawhphurhna chu kan phur ngam ngei tar a ni.

Engah nge zurui chunga lirthei khalh an man thin?
A nun dan ve reng a ni a, a accident a nih pawhin a thu a
ni mai lawm ni? A chhanna chu ‘ni mai lo’ a ni. I pi
emaw, i nu leh pa pawh a su hlum thei asin. Chuvangin,
kan zalénna kan hman dik chhing chu kan zalén ngei
mai. Mahse chu kan zalénna chuan zalén lovah min siam
thei a. Rilru hahna leh lungngaihna te, beidawnna leh
Jail ran thim luh thlengin zalénna hman sual leh
thutlikna siam dik loh rah kan seng thei a ni. Chuvangin

zalén taka kan siam theih thutlikna hian mawhphurhna
rit tak a keng tel tih hre rengin thutlikna uluk taka kan
siam thin a tal a ni.

7. Tih sual hlauhawm lutuk thil réng réng tih loh tawp
a him: Drugs-a inchiu tara thutlikna chuan thisen zam
puak keh, over dose-a thihna leh HIV/AIDS thlengin a
thlen thei a. Zu in leh ruih chuan mawl leh bawraw taka
khawsain mi a siam thei a, buainaah min hnak Iat thei.
Mipat hmeichhiatna (sex) hman chuan naupai te, hri
tha lo veite, nupui pasal neih hnuah pawh nun zalén lo
takin mi a siam thei a. Chiing zawng zawng chu a thleng
ngei ang tih erawh timan an sawi lawk thei lo. Mahse
thil thleng thei a nih dan leh mi tam tak nuna thleng
tawh a nih avangin a risk a sang lutuk a, hnara tlansan
a him ber a ni. Tan laiin ruihhlo chi hrang hrangin
Mizoram min ran mék a. Natna tihbaiawm HIV/AIDS
thlipuiin min nuai mék bawk. Kan thalaite kil tin atangin
thlémnaten min chim vél a, i fimkhur hlé ang u.

Zawhna:
1) Thutlukna siam dawnin tute nge rawn tha?

2) Thutlukna siam tira zalénna hian engnge a ken tel?

ZIRLAI- 16

HMA LAM HUN KAWNG SIALNA
(CAREER PLANNING) -1

Bible chhiar tiir: SGm 37:1-5.
Thuvawn: [ hnate chu LALPA kawltir rawh. Tichuan i thil
ruahmante chu tihnghehin a awm ang (Thufingte 16:3).

Saptawnga career (khe-riar) an tih fo hi engnge
ni a kan hriat le? [ han chhang chhin hlawm teh ang u.
A tlangpuiin ‘eizawnna’tiin kan chhang mai thei. Mizoten
career kan hriat dan tlanglawn chu eizawnna, hlawh
hmuhna leh kan mamawh khawp kan hlawh chhuahna
tar thil hi niin kan hre fo thin. Amaherawhchu, career
awmzia tak tak mithiamten an hrilhfiah dan tlangpui
chu miin a thiamna hmanga nuam ti tak leh tui taka a
thawh theih tar hna, chu hna a thawh phu tawk hlawh
a neihna leh chumi hna thawk chunga a thiamna leh
theihna a tihpun belh zélna hi a ni. Tichuan, career chu
eizawnna leh hlawh hmuh nana hnathawh ringawt ni
lovin, a thawktuin a tuina tak a nih leh nih loh te, a
thiamna a tihpun theihna hmun a nih leh nih loh te, a
dam chhiinga hmasawnna a neih belh zél theih leh theih
loh ten a hril tihna a ni.

Tan tuma kan zir tar Career Planning chu ‘hma
lam hun kawng sialna’ tiin dah ta mai ila. Chu chu,
mahni mizia, chhingkaw khawsak, tuina mil hna kan
thawh theihna tura tleirawl leh rawlthar kan nih lai
atanga ruahmanna kan siam theih dan tur
inkawhhmuhna a ni. Miin vawikhat pian ve manah
nih chak kan nei fo. Chu ka nih chak dinhmun thleng

thei tar chuan ka mizia nén a inmil em? Eng kawng
nge ka zawh ngai? tih leh, chutiang kawng ka zawh
theihna tar chance chu eng tianga lian nge? tih te,
chu kawng zawh tar chuan eng harsatnate nge a
kawngah awm a, engtin nge ka paltlang theih ang tih
ngaihtuah leh duan lawk hi Career Planning-in a tum
bulpui pakhat chu a ni.

Career Planning leh mahni mizia: Vawiin chu kan hma
lam hun kawng sial (career planning) tiira thil pawimawh
ber pakhat, mizia chungchang kan sawi ang. Career
Planning kan tih dawna ngaihtuah tar pawimawh hmasa
ber chu mizia hi a ni. Mi tinin mize hran kan nei theuh
va. Chu chuan nuam tihzawng leh duhzawng te, tuina
kawng hrang hrang neiin min siam a ni. Chuvangin kan
mize milpui career kan thlan thiam a pawimawh ta ém
ém mai a ni; chuti a nih loh chuan kan thawh chi ni
miah lo hnaah kan inbarh It palh ang a. Ning ém émin,
nimahsela bansan phal tawh bik si lovin kan ni tin hna
kan thawk ang a. Kan mizia nén a inmil miau loh avangin
tui lo tak leh hma pawh sawn tawh chuang lovin kan
thawk kumkhua mai dawn tihna a ni. Mithiamte chuan
mihring zia hi hlawm hrang hrangah an thensawm a.
Career planning lama mithiamte chuan hlawm ruk (6)-
ah an then a ni, hetiangin:

1. Realistic: Hetiang mizia neite hian a tak tak (practical)-
a hnathawh nuam an ti tlangpui a, khawl thil leh ransa
hmanga hnathawh nuam an tiin, thahrui hmanga a rah
hmuh nghal mai theih hna thawh bawrh bawrh hi nuam
an tih ber a ni. Eng thilah pawh, hmuh theih leh khawih
theih, hriatfiah awlsam tak an ngaina tlangpui bawk.
Chuvang chuan, hetiang mizia neite chuan Mechanical

Engineering lam te, huan thlai enkawl (agricultural
science) lam te, ran vulh (animal husbandry) lam te an
tui thei hlé a. An tan eizawnna kawng (career) tha ber
ber a ni thei.

2. Investigative: Thil chik taka zir leh ngaihtuah chet
chet peih mi an ni. Thil harsa chhui chhuah lam te, chawh
neuh neuh lam te an peih riau thin. Puzzles te,
Mathematics te, Science lam te an thiam thei a, an tuichilh
duh hlé bawk. Hetiang mizia neitu chuan zirbing hna
(research/scientist) lam te, Technical lam leh thil chhui
(intelligent) lam hna te, Laboratory lam hna thawhte nuam
an ti thei hlé a ni.

3. Artistic: Artistic-ho chu an ngaihtuahna a fing hlé a.
Thil nih dan tar ruangam an ngaihruat thiamin, thil mawi
leh nalh tir duan kawngah an chak hlé. An thil hmuh
leh hriat atangin thil thar danglam an ngaihtuah chhuak
zung zung a. Thil awm lo leh an la hmuh ngai loh thil
thlengin thil tha zawk ngaihtuah chhuah an ching hlé
bawk. Hetiang mize nei mite hi suangtuahna ramah pawh
rei ngial anmahni chauhin an chéng veng veng thei.
Tichuan, hetiang mite hi chuan music, lemchan (drama),
thuziak, Art, Designing, Programme buatsaih (event
management) leh Architecture lam kaihhnawih thil hna
thawk se an tui thei hlé a. Tin, héng mite hian rorél pawh
an thiam hlé niin sawi a ni bawk thin.

4. Social: Hetiang mize neitute hi chuan khawtlang thila
inhman nuam an ti a. Mi tanpui tirin an inpeih at reng
mai a ni. Thian siam an awlsamin thian an ngaina hlé a.
An kiang véla mite tihlimtu an ni fo thin. Chuvangin mi
tanpui lam hna, Medical lam kaihhnawih (doctor /nurse/

health worker etc.) te, chanchin thar puanzar (media)
lam te, zirtir hnate leh mipui hmachhawnna chi hna te a
huam.

5. Enterprising: Mipui kaihruai thei riau te an ni. Héng
mite hian thil engemaw ti tGra mi rilru hneh leh hmin
nuam an ti a. Thil zawrh leh hralh te an thiam viau thin.
An ngaihtuahnaa thil awmte an chheh véla mite an pawmtir
thiam a, an duhzawng leh ngaihmawh zawng lamah mi
rilru an hneh zung zung thei a ni. Hetih laiin thil chik
taka zir ngai te, uluk tak leh kulmuik taka thawh ngai
chiah erawh an tui mawh khawp. He mize neitute hian
ram hruai hna (politics) lam te, zirtir hna lam te, Social
Work lam te, dan hremi (ukil) hna te, fakmawina lam
(advertising) te, sumdawnna leh pawlho enkawl
(management) leh khawtlang tana thil tha tih te an tui
duh a, vantlang tluk loh rim an nam duh hlé a ni.

6. Conventional: Mi chimlim tak, thil ti thlipthlep mi an
ni. An thawmhnaw leh khawsak an vawng fel thei hlé a,
thil chhinchhiah leh record vawn kawngah mize dang
neitu kan sawi takte ai khian an tha bik a ni. An
hriatrengna a tha a, chhinchhiah ngai thil pawimawh an
chhinchhiah fel thei hlé thin. Héng mite tan hian
Accounting leh Auditing lam hna tha pui pui, hlawh
tam tak tak neih theihna India ramah a inhawng nasa
hlé a. Secretary hna lam chi réng réng te, Library enkawl
lam te, zirbingna lam hnate, zirtirtu hnate, Civil Service
lam hna te an thawk a nih chuan mi dang aiin an tha
lawt lak thei a ni.

Sawiho tir:
Aw le, a chunga mizia chi 6-te khian that bikna lai leh
kawng zawh awm tak an nei theuh va. Eng mizia nge ka

neih ka inzir fo a tha hlé ang. Vawiin chu sawihovin
hun i han hmang lawk teh ang u.

1) A chunga mize chi ruk kan sawiahte khian a eng mi
ber khi nge ni a kan inhriat le? Zirtirtuin bul tan se
la, i han sawiho lawk teh ang u.

2) Kan bul hnai bera thu kan thiante theuh kha eng mi
ber khi nge ni a kan hriat le?

ZIRLAI - 17

HMA LAM HUN KAWNG SIALNA
(CAREER PLANNING) - II

Bible chhiar tur: Mat. 19:26; Marka 10:27; Phil. 4:13.
Thuvawn: [ awm dan tir chu LALPA chungah nghat la;
Amah chu ring la, aman a ti vek ang (Sam 37:5).

Zirlai hmasa lamah khan kan hma lam hun kawng
sial (career planning) ttra thil pawimawh ber pakhat,
mizia chungchang kan zir a, kan sawiho zui kha a ni a.
Tan tumah hian Career Planning atana thil pawimawh
dang pathum kan zir chhunzawm dawn a ni. Kan hriat
tel tar chu, Mizo tawnga a tlukpui awm lo, han lehlin
dawna a awmze bo mai thei tur te hi a awm thin avangin
Saptawng kan telh zauh zauh lo thei lo va. A theih chin
chinah erawh Mizo tawngin sawifiah zél a ni. Tin,
thingtlang mite tan, kan tih ve theih loh leh ban phak
lohvah ngaih miah loh tir a ni a. Kan tum a, Pathian
rawn chung zéla kan bei a nih phawt chuan hmakhua
éng tak kan nei vek a ni. Aw le, mahni mizia baka thil
pawimawh dangte chu héngte hi an ni:

1. Hna hrang hrang bihchianna: Mahni mizia kan bihchian
vek hnuah, kan mize milpui eng hna te nge awm tih kan
bihchiang leh dawn a ni. Mithiamte chuan mize hrang paruk
kan sawi taka group tin mai khan hna thawh theih leh
tuina tir sang chuang teh meuh mai an nei vek a ni an ti.
Tichuan, mahni mize milpui hna kan hriat ang ang, a tam
thei ang ber kan ziak chhuak ang a. Chung zingah chuan
kan tui hauh lohna leh kan tui ém émna tam tak kan hmu
teuh dawn a ni. Chuing chu thliar hrang lehin, ngun taka

ngaihtuah chungin kan tui tak takna tar kan thlang
chhuak leh ang a. Tichuan kan dam chhinga eizawnna
kawng kan zawh tir atana kan duhthusam kan thlang
chhuak ang. Awmze neia hma la tGrin kan rilru kan siam
fel thei dawn ta a ni.

2. Career Road Map (Hlawhchhamna kawnga paltlang
ngai): I tuina hna chu thawk tarin eng thiamna leh zirna
nge i neih tl tih lamah i ngaihtuahna i séng chhunzawm
ve thung ang. Tanah hian eng dinhmunah nge i din i
inchhuit ang a. Chuta tang chuan i thlen tumna chu
engtia hla nge tih hriat nan, a inkara zir tr emaw,
tihhlawhtlin ngai tam tak i ziak chhuak vek ang.
Chutiang chu ‘Career Road Map’ an ti thin. Entir nan,
tinah Pawl 10 zirlai i ni a, i mizia i inbih chian fé hnuah
eizawnna atana i thlan chu dan hremi (Ukil) a nih chuan
LLB zir a ngai a. LLB zir tir chuan BA emaw, a tlukpui
i passed a ngai a. Vai ram hmun thenkhatah chuan
HSSLC passed hnua zir theihna a awm. Mizorama zir
tar chuan BA emaw a tlukpui passed phawt a ngai.
Chutiang zélin. Ttna i thiltih mek khan i thlen tum ram
lam chu a hawi em tih te, i thlen tum ram pan tirin eng
thiamna nge i neih ngai a, chutiang nei thei tar chuan
theihna engnge i neih tih te i chhat dawn a ni.

3. SWOT Analysis (Pathian ring chunga ke pen zél a
tal): SWOT tih lam pum chu:

S = Strength (chakna/theihna),

AW = Weakness (chaklohna),

O = Opportunity (remchanna) leh

T =Threat (hriat 1awk loh buaina leh harsatna thleng

thei) tihna a ni.

Sumdawnna lam enkawlna (management) lama
mithiamte chuan hei hi an hmang tangkai hlé.Company lian
kan tihte hian sumdawnna kawnga hma thar an 1ak dawn
réng réngin SWOT analysis hi an nei phawt a. Chumi hnuah
hma thar lakna tar kawng an sial thin a ni.

Strength-ah chuan i thlen tum ram pan tara i theihna
hrang hrang sawina a ni. I zir tGr chu sénso sang tak a
nih a, in chhingkuain sum in neih tawk chuan, chu
chu i strength a ni. Tin, hrisél ngai tak hna a nih a, i
hriselna a that viau bawk chuan chu pawh chu i strength
a ni ang, chutiang zélin.

Weakness-ah erawh chuan i chak lohna lam thil hrang
hrang a ni ve thung. Hrisél lo tak i nih a, hrisél that ngai
tak zir tar i nih si chuan chu chu i weakness a ni ang,
chutiang zélin.

Opportunity-ah chuan remchanna awm thei chi hrang
hrang i ngaihtuah lawk ang. I chak lohna chu sum leh
pai in neih tlém vang lo ni ta se, Bank lama Loan i 1ak
theih chuan chu chu i opportunity a ni a. Sénso ngai
sang vak lo zirna in kawtkaiah a lo awm te a nih hlauh
chuan chu pawh chu i opportunity zinga mi a ni ang.

Threat-ah chuan hmuh lawk loh harsatna awm thut thei
tam tak a awm; chu chu he lei dan a ni si a. I eizawnna
atana i duhthusam i tihthlawhtlinna tir dal emaw tibahlah
theitu harsatna awm thei thil chi hrang hrangte a ni.
Nimahsela, hei hian min tihlauthawnglo se a tha ang. Eng
harsatna pawh lo thleng se ‘A kutphah ropui chhtingah ka
him a ni’ti a Pathian néna engkim hmachhawn ngam tirin
rinnaa din ngheh kan tum tar a ni.

Kan zirlai tawpna lam lo hawi dawn ila. Thalaite
hian kan puitlin hunah ‘mi eng emaw tak’ nih kan chak
vek a. Mi hlawhtling tak nih kan duh theuh ngei ang.
Chutiang mi ni thei tGr chuan tin atanga kan nih tum
leh duh kan hriat chian a, chumi kawng kan zawh fan
fan chu a ngai a ni. Ngaihtuahna mumal nei lova kan
thén mai mai chuan tinlai khawvélah hlawhtlin a harsa
ém ém tawh tih kan hriat a tal hlé bawk. Mahni,
chhingkua, khawtlang leh Kohhran tana mi chhenfakawm
ni tarin tum bulfik tak neia kan nun kan hman a
pawimawh ém ém a ni.

Zawhna:
1) Career Planning hi engnge ni?

2) Career Road Map an tih hi engnge a nih i hriatthiam
danin han sawifiah teh.

ZIRLAI - 18
PATHIAN HRIATPUIA INNEIH

Bible chhiar tir: Genesis 2:18-24; Thuhriltu 4:9-11.
Thuvawn: Tin, amah maia awm kha chu miin hneh thei mah
sela, pahnih chuan an lo doddl zo dawn a ni; hrui thum
hrual chu a chat lawk lawk ngai lo ve (Thuhriltu 4:12).

Tanlai khawvel hun harsa takah hian nupa nun
hlim lo, inuirésan, inthenna, rosum leh fate kawl
inchuhna chanchinte chu khaw tin, tlang tinah kan hre
ni tin ta mai a. Mi tam takin inneihna leh chhingkaw
nun an thlir dan pawh a thim zawngin thui tak an thlir
ta. Mahse, Baibul kan en chuan inneih hian thil tha leh
hlimna a kawk tlang rawng a ni. A chhan chu, inneihna
hi sualin a tihbuai hma Eden huana lo awm tan daih
tawh Pathian thil ruahman kha a ni si a (Gen. 1:28).
Sual inrawlh lohna chhiingkua din an nih avangin Evi
leh Adama-te nupa karah khan thil tha lo leh hrehawm
réng réngin hmun a chang lo vang tih a chiang a ni.
Chu chu vawiin thleng pawhin Pathian thuin min
kawhhmuh dan chu a la ni reng. “Nupui hmu chuan thil
tha a hmu a ni, LALPA duhsakna a chang thin,” tih a ni
(Thuf. 18:22).

1. Inneihna kal tlanga Pathian thil tum:-

1.1. Hlim taka léng din tarin: Pathianin ni ruk niah
mihring, Adama a siam a; mahse a nun khawhar leh
ruak chu hmuin, “Mihring amah chauhva awm hi a tha
lo ve: amah tanpuitu tar a kawppui awm mi ka siamsak
teh ang,” tiin chumi ni vék chuan hmeichhia, Evi a siam

nghal a ni (Gen. 2:18). Ni khat pawh amahin a awm thei
lo tihna a nih chu. Mipa leh hmeichhia hi inmamawhtawn
kan ni (physically & emotionally). Chuvangin nupui
pasal kan mamawh a; tin, nupui-pasala inneih mai
duhtawk lovin, nupa karah inpékna nén rawng kan
inbawlsaktawn ang. Paula chuan Kristan kohhranho a
hmangaihzia tehkhin nan a hmang hial a ni (Eph. 5:25).
A awmzia chu nu leh paa insiam tawhte chuan an mimal
duhzawng leh chakzawngte pawh chan (sacrifice) huamin
an taksa, an hun, an neih leh theihnate nén mamawh
inhlanin an inphuhru tar a ni.

1.2. Inchhingkhattawn tarin: Khawvél chhiarkawp
danah chuan pakhat leh pakhat belh chu pahnih (1+1=2)
a ni a; inneihna chungchanga Pathian thuah erawh
1+1=1 a ni. ‘He mi avdng hian mipain a nu leh a pa a
kalsan ang a, a nupui a vuan ang; tichuan an pahnih
chuan tisa pum khat an lo ni tawh ang’ tih a nih kha
(Mt. 19:5; cf. Eph. 5:31). Chuti a nih chuan, mihring hi
amah chauh hian 1 a tling zo lo, a phel a ni. Mihring
zingah famkim kan awm lo, Pathian Fapa mihringa lo
chang Krista Isua chauh lo chu. Phaina lai nei vek kan
ni. Chu a tlakchham chhungkhat (complement)-a
mihring tlinga siam tarin mihringin kawppui a mamawh
a ni. Chuvangin inneihnaah chuan taksa pianphung
danglam daih, mizia pawh inang lo, lo chawr chhuahna
boruak (environment) pawh thuhmun lo, duhzawng leh
duh lohzawng pawh intawm ngai lote tuahremin an awm
a ni. ‘Pahnih chu pakhat ai chuan an tha zawk’ tih a ni
si a (Thuh. 4:9).

1.3. Chi thlah pung tirin: “Chi tam tak thlaha lo pungin
leilung hi luah khat rawh u,” tih hi nupa tuak hmasa

ber Evi leh Adama-te hnéna Siamtu Pathian malsawmna
thu a ni (Gen. 1:28). Pathian hian mihring mimal tam
tak siam a, leilung luahkhahtir hi a remruat dan a ni lo
va, nupa kara lo piangin chhiingkuaa inhlawmkhawmtir
a tum a ni (Sam 68:6). Chuvang chuan hmeichhiat-
mipatna (sex) pawh hi nupa kar chauhva hman tar a ni
réng a ni (I Kor. 7:2). Tin, an chhiingkaw din pawh chu
Pathian hriatna leh a kaihhruainaa innghat tlatin an awm
tar a ni (Mal. 2:195).

2. Dan Puitling ngeiin inneih tir a ni:

2.1. Pathian duh dan tihpuitlinna a ni: Inneihna hi atir
ata Pathian siam a ni a, a duh dan angin tih ngei tar a ni.
Vawiinah chuan, he khawvéla Pathian aiawhtu a
kohhranho duh dan leh remtihna thlapa inneih hi Pathian
duh dan zawmna a ni. Hmuh theih kohhran thu zawm
duh lovin hmuh theih loh Pathian thu awih daih thu a
awm lo a ni (Luka 16:31). Nupa nih hmaa hmeichhiat-
mipatna (sex) hman hi Pathian pawikhawihna a ni a.
Dan puitlinga inneihna hi chu mipa leh hmeichhia, Pathian
leh a kohhrante mithmuha thianghlim taka inkawpte
inneihna a ni.

2.2. Nupa leh chhiingkaw inrintawnna leh hlimna bul:
Dan puitlinga nupui pasal inneihin a ken tel lawmman
hlu tak pakhat chu rilru hahdam leh inringtawn hi a ni.
Hmeichhia, inneih hmaa chétsualpui theih emaw, hmeichhe
chétsualpui hreh miah lo mipate chuan an kawppuite rin
an hlawh mawh hlé. Tin, chutiang mi an nih thin ve ve
phei chuan inrintawn an harsat lehzual ang. Chu chuan
eng emaw hlekah nupa kar thu a tichhia a, chhingkua
leh fate thleng pawhin thil tha lo tam tak a rah chhuak

thei. Dan ang thlapa innei nupate erawh chuan an fate
tan entawn tGr an hnutchhiah tihna a ni a, an fate hun lo
la kal z€l tar atan pawh a him ém ém bik a ni.

2.3. Nun a zalén bik a ni: Brazilian footballer thiam leh
hmeéltha, hausa bawk si Kaka chuan, “Kei zawng Lal
Isua ta ka ni,” tiin khawvél hmaah a rinna a puangchhuak
a, nupui a neih ni thlengin sex a hmang miah lo a ni.
Chumi rah chhuah chu nun zalén leh chhtingkaw boruak
nuam a ni. Pathian thu chuan, ‘Mi suaksualte chu tima
um lohvin an tlanchhia a, Mi felte erawh chu sakeibaknei
angin an huat’ a ti réng a ni (Thuf. 28:1). Pathian leh a
kohhranhote hmaah leh, khawtlang leh kan ta leh fa lo la
piang tirte hmaah thleng pawha huaisen tak leh chhuang
taka kan sawi chhawn theih tGr chanchin kan insiam a,
inneih thlalak kan hnutchhiah a pawimawh a ni.

India ram khawpui pakhat Pune bulah khuan
kum AD 1290 khan Bedar lalin Purandhar kulh ropui
tak a din a. A sak nan hian rangkachak tlang sing tam
tak a séng a ni. Nimahsela Engineer-te chuan a rit lutuk
a, a nghah chhanin a zo lo tih an hmu chhuak tlat mai a.
A sakna man aia tam zawk séngin a lungphtim an phuim
tha leh a ni. He khawvél tah leh buaina karah mihringin
innghahna nghet a mamawh a, chu a mamawh chu
chatuan lungpui Krista Isua hi a ni tih Baibulin min
hrilh. Amahah chuan innghatin chhtingkua kan him thin
a ni. Dan puitlinga inneihna hi a sawngbawlna leh a
inkhawm kalphung hi a ni ber lo va. Lal Isua telna, a
lalna chhingkaw din tara invawnna hi a ni (Thuh. 4:12).
Tleirawl laia nun kawng rap tleu tawhte tan Dan puitlinga
inneih leh chhingkaw hlawhtling din a harsa fo thin.
Vawiina kan la tleirawl lai atang hian thil thui tak kan
thlir a tal a ni.

Zawhna:
1) Kan Baibul hian inneihna hi eng angin nge a thlir?

2) Dan Puitling ngeia inneih a hlut bikna kawng thumte
kha han sawi teh.

ZIRLAI- 19

THEIHNA TIHHMASAWN

Bible chhiar tiur: Sam 134:14-16; I Petera 2:9-10.
Thuvawn: Engpawh ni sela, kan thlen chin atang khan
hma i sawn zél ang u (Philippi 3: 16).

Pathianin mihringte hi mak tak leh ropui takin,
ama anpui ngeiin min siam a (Gen. 1:27), keimahniah
hian theihna tam tak a dah a ni. Nimahsela, mihring
nuna thil lungchhiatthlak tak pakhat chu keimahnia
theihna tam tak hai hawn loh leh hman lohva kan
dahtawl mai mai thin hi a ni. Mihring lo piang chhuak
tam berte hi an theihna tam tak hmang lova mual liam
leh mai thin te an ni a. Chuvangin, mi tam takin an
theihna zatve pawh an damchhing hunin an hmang
chhuak thin lo tih hriat hi an Siamtu Pathian tan chuan
thil lungchhiatthlak tak a ni ngei ang le.

Abraham Maslow-a, Humanistic Psychologist
chuan, “Mahni theihna vawrtawp thlen avanga lungawina
(self actualization) mihringin a neiha liama a nun
hlawhtlinna lantirna sang a awm thei lo,” tih ngaihtuahna
hi a lo chhawp chhuak a. Mihring zawng zawngah hian
theihna tam tak man fuh loh leh chhawr tangkai loh
awm niin a ring tlat a, theihna hai chhuah leh tihpun
hian mihring nunah hlimna, tangkaina, hmangchang
hriatna leh lungawina a thlen thei tGrah a ngaih bawk
avangin he thu hi a theh darh ta a ni. Mihringah hian
theihna chi hrang hrang inphtim ru tam tak a awm a. A
then chu kan mizia, thiltih leh thiamzawnga intar lang
sa a awm laiin a then erawh chu inlar chhuak tar chuan
hai chhuah chawp ngaite an ni ve bawk a ni.

1. Theihna tihhmasawn pawimawhna:

1) Pathianin a lawm: Pathianin mihringte min siam hian
keimahniah theihna tam tak a dah a, chu theihna hai
chhuah erawh chu kan mawphurhna a ni. Matthaia
25:14-30 ah chuan talent tihpun chungchang tehkhin
thu kan hmu a. Bawi talent tipung chungah chuan an
pu a lawm a nih kha; a tipung ve lo erawh chu, ‘Bawi
sual leh zawmthawpa’ tia ko hialin a neihchhun pawh
laksak a ni thung. Kan theihnate tipunga hmasawn tara
tan lak zél hi Pathian lawmzawng mi nihna kawng khat
a ni. A lehlamah erawh, kan nih tir ang ni phak lo
lutuka awm hi Siamtu zah lohna pakhat a tling ve thei
tlat a ni.

2) Hlimna leh lungawina a thlen: Mi thiamten research
atanga an hmuh danin mi pakhatah hian thiamthil leh
chemkalna zawng (skills & talent) 500 atanga 700 vél
zet a awm vek tih a ni a. Thenkhat chuan héng zinga 10
aia tam hi kan hai chhuak kher lo mai thei. Hetiang
theihna hai chhuak tam leh hmang tam apiang hian
tangkaina leh tih theih an ngah a, an inhman chinah z€l
hlimna leh lungawina an hmu tih hi thil pawmnahawm
tak a ni. Pathianin hlu ém émin min siam a, chutiangin
mahni hlu ve tawka inpawm theihna (self esteem) neih
hi a pawimawh ém ém a. Theihna hai chhuak tlém leh
hmang chhuak lo lutuk mi tan chuan chutiang rilru
put chu har tak a ni. Beidawnna leh rilru hnual put a
awl ém ém a, amah leh a véla mite tan harsatna a thlen
tam bik nge nge thin bawk.

3) Mi dang tana malsawmna ni tirin: Mihring mahni
tan maia nung thin mi chuan thil tam tak pawh nei
mahse lungawina a nei mawh hlé a. Chutiang mi nun

chu belh chian a dawl lo chawk. Tin, khawvélah
inmamawh tawn vek kan nih avang hian pe chhuak lo
mi chu mi dang tan hnawksak an nih hun a thleng leh
nge nge thin. Theihna tihmasawn tam apiang mi tangkai
leh chhawrnahawm an ni thin a, mi dangte kaihruai
tira mawhphurhna pék tlak an ni fo réng a ni.

2. Theihna tihmasawn tiira thil pawimawhte:

1) Tih ve chhin (Experience & Experiment): Ti ve chhin
miah lova thei lo leh thiam lo tGra inngaih chingte tan
chuan hmasawn ngaihna a awm lo a ni. Tih ve chhin
atang hian mi tam takin an thiam thil leh theih thil te,
tih tar leh thawh tar te pawh an lo hmuchhuak tawh a.
Tin, ‘tih ve chhin’ kan tih hian themthiamna thil, theih
thil, nihna, nungchang leh mizia a keng tel vek a ni.

2) Thlir dan leh ngaih dan (Attitude): Kan rilru
puthmang, thil thlir dan leh ngaihdan kan neih te hi
min khalh kaltu an nih fo avangin a pawimawh ém ém a
ni. Entir nan, Ka thei ve chuang lo vang, ka thiam zawng
pawh a ni ve lo’ tih ngaih dan nei a, engmah tih chhin
leh hmuhchhuah thar pawh nei lote hian nge hmasawn
chak anga ‘Ka thei ve ang a, ti ve chhin phawt ila’ tih
rilru pu mi te hian?

3) Tumruhna (Determination): Tum ruhna nei miah lova
hmasawn tum mi chu harsatna lo thleng hlekah a
beidawng leh thuai mai thin, chuvangin tumruhna nén
thawh chhuah a ngai.

4) Thununna (Discipline): Mahni inthunun thei lo leh
thununna hnuaia kan peih tlat lote tan chuan
hmasawnna kawng hi a zim bik khawp mai. Inthunun
theihna leh thuawih theihna a pawimawh ém ém a ni.

5) Beih hram hramna (Perseverance): Hlawhtlinna hmeél
hmubh beisei hma lutuk leh kawng awlsam zawn chingte
tan hlawhtlin a harsa hle thin. Harsat beidawn a lo thlen
chang pawha tawpsan mai lova bei z€lte hi a ni hlawhtling
thin ni.

Héng thilte hi hre rengin khawvéla kan damchhan
leh Pathian min siam chhan te tihlawhtling ve tar leh,
mahni tan ngei pawha hlimna leh lungawina, nunkhaw
nawmna bakah min siamtu kan Pathian kan nunin a
chawimawi theih nan kan theihnate tihhmasawn zél i
tum theuh ang u.

Zawhna:
1) Siamtu tana thil lungchhiatthlak tak ni ngei tara
lang kha engnge?

2) Theihna tihhmasawn pawimawhna kawng thumte kha
han sawi teh.

ZIRLAI - 20

TAWNGTAINA HLAWHTLING

Bible chhiar tir: Sam 18:6; Mathaia 6:6.

Thuvawn: Engah mah mangang suh u; engkimah tawngtai
leh dilin, lawmthu hril tel zélin, in duhnate chu Pathian
hnénah hriattirin awm zawk rawh se (Philippi 4:6).

Tum khat chu Pathian Thu zirna hmun pakhatah
hian zirtirtuin zawhna a siam a, “Harsatna i tawhin engnge
i tih hmasak ber thin?” tiin. A chhanna atan duhthlan
tar (option) pathum a pe bawk a: (i) Chinfel tumin ka bei
thin, (ii) Ka thian bul ber ka pan a, ka hrilh thin tih leh
(iii) Pathian tanpuina dilin ka tawngtai thin, tihte. An
zinga a tam ber chuan option pakhatna ang khian chinfel
tumin ka bei thin an ti a. Engemaw zat chuan ka thian
tha ber ka hrilh thin an ti thung a. Mak tak mai chu, an
zinga mi pahnih chiahin Pathian tanpuina dila an tawngtai
thin thu an sawi a ni. Pathian Thu zirna hmunah mah
chutiang chu an chhanna a nih chuan, Kohhran nawlpui
zingah hian Pathian hnéna harsatna tlak luhpui thin kan
tléem awm mang e.

Vawi tam tak kan harsatnate sut kian tumin a chin
fel dan kawng dapin kan theihna leh sum leh paite pawh
kan séng teuh thin a ni mai thei. A nih loh leh, kan thian
hnai berte bulah inbun ruakin a chhawkna kan zawng
thin a ni thei e. Jakoba erawh chuan thil dang a chawh lo,
“In zingah thil tha lo tuar an awm em? Tawngtai rawh se,”
a ti tawp mai a ni (Jak. 5:13). Petera pawhin, “Anin a
ngaihsak thin che u avangin, in manganna zawng zawng
ama chungah nghat vek rawh u,” a lo ti a ni (I Pet. 5:7).

1. Tawngtainaa thlen tirin thil té lua a awm lo: Pitar
pakhat in nghak hi a tunuin a kawi a tihbo thu a han
hria chu thil dang réng a ngaihtuah thei lo. A tunu kawi
bo ringawt chu buaipuiin a zawng ta mai a ni. Chu
pitar tan chuan kawi hrim hrim chu eng teh ual a ni lo
va. Mahse a hmangaih a tunu thinlungah a len tlat avangin
amah hmangaihtu a pi thinlungah hian a khat tlat a ni. A
awmzia ber chu, a tunu kha a pi thinlungah a lian ém
atin a ni. Pathian chuan min hmangaih a, a thinlungah
nang leh kei hi kan lian ém ém a. A ta kan nih avangin
min hre chiang a, a mit nauté ang maiin min vawng tlat a
ni (II Tim. 2:19; Zak. 2:8). Chuvang chuan, Pathian hi
kan nuna thil thleng té tak té thlengin a inrawlh duh a.
Elisa hun lai pawhin thing kittu pakhatin a hrei fang
hawh chu tuiah a titla palh a. He thing kittuin a hrei fang
thlauh a hmuh lehna tar hian lei leh van siamtu Pathian
a che chhuak a, thilmak a ti duh a nih kha (II Lal. 6:1-7).
A mite nuna Pathian inrawlh peihzia leh min ngaihsakzia
hmu chiangtute chuan chahbi bo, hriau bo lamin a hnénah
an thlen thin réng a ni. Keini pawh hian thil té tham teé té
pawh dil zél ila, min tihhlawhtlinsak kan hmuh khan kan
mamawh lian zawk dil tira rinna thuk zawk kan nei
dawn bawk a ni.

2.1Tawngtai chhanna ni tirin Lalpan a ko che: Khaw
pakhat kawt chhuahah hian thuziak (Hoarding) danglam
tak a intar a: ‘Buh tam tak i thar theith nan tawngtai la;
rinawm takin hlo thlo rawh’ tiin. A awmzia chu tawngtaia
Pathian hnéna kan thlen thilte hi a hlawhtlin theih nan
keimahni lamin kan tih ve tar a awm thin. Chutianga
kaa thu chham liam satliah mai lova, tihhlawhtling tara
kan Gimzui chiah hian kan tawngtaina chu kan ti takzet a
ni tih pawh a lang a ni.Mahse chu chu hmu thiam lovin

ringtu tam takin Pathian hnénah tawngtaiin thu tam tak
kan chham chhuak a.Kan tawngtai tam ngaihtuahin a
sawt chuang si lo a ni.A dik takin, kan thil dil tam tak hi
chu Pathian lamah chuan a tih fel vek tawh, a hlawhtlin
nana keini lamin kan chhunzawm ngai te a ni fo. W.M.R.
Newell-a chuan, “Thil awmsa leh peih tawh diam ni ngeia
Pathian pawhin a puan tawh si, dil nawn leh tala hriat
tlatna hi ringtu thahnemngaite Setanan a bumna khan
tha ber pakhat a ni,” a lo ti a ni. Entir nan,hrisélna dilin
ka tawngtai thin a; mahse ka hrisélna hmélma lian meizial
zuk ka sim duh tlat loh chuan a dik lo a ni. Hrisélna tha
dila ka tawngtaina chu Pathian chhan tar chauh ni lovin
ka taksa vawng thianghlimin keimah pawhin ka chhang
ve tar a ni. Chuti a nih loh chuan, tawngtaina tak tak a
tling lo a tih theih ang. Chutiangin ka zirlaiah ka
hlawhtlinna tira Pathian ka dil a nih chuan, hlawhtling
ngei trin ka bei zui bawk tar a ni. Abraham Lincoln-a
pawhin, “Pathian hi ka lamah a tang em ka ngaihtuah lo;
keimah zawk hi Pathian lamah ka tang em tih chauh ka
ngaihtuah,” a lo ti hial a nih kha.

3. Tawngtaina chu Pathian hnéna tlik luh hi a ni:
America rama khualzin pakhat chu a chhtiingte biak duhin
phone hman a tum a. Zan tirah man chawia phone
hmanna dawr panin phone booth-ah a han lat chu a
thim hlé mai a. Phone number te pawh chu a hmet fuh
hleithei lo va.Chutia a inham buai chu hmuin dawr
nghaktu chuan, “Ka pu, éng i duh chuan kawngka kha
khar rawh,” a rawn ti a. Car kawngkhar khar zawnga a
chhiing lo éng thin ang hi a lo ni a. A sawi anga kawng a
han khar phui chu light a rawn éng ta pap mai a ni. Lal
Isuan kan tawngtaiin pindan chhuingrila IGta kawng khar
tQrin min zirtir a (Mt. 6:6). Hei hilangsar taka kan thil tha

tih chapopuia pho lang lo tGra min zirtirna a ni a. Chutih
rualin pawn lam khawvél néna kan inzawmna chhu chat
a, Pathian chauh beisei tira min duhna pawh a ni thei
ang. Phone booth kawngka khar phui a nih ruala chung
lama light a lo éng angin, khawvéla kan beisei leh
innghahna zawng zawng laka kan thinlung khar a nih
hian chung lamah Pathian a lo éng thin a. Thlamuanna
rilru réng rénga hriat sén lohva chhtin khahin kan awm
dawn a ni (Phil. 4:7).

Zawhna:
1) Jakoban thil tha lo leh harsatna tawkte eng ti tarin
nge a hrilh?

2) Kan tawngtaina chhana a awm theih nan Pathian
bakah tunge pawimawh?

ZIRLAI - 21

TUARNA PHENA PATHIAN HMEL

Bible chhiar tir: Joba 42:1-6; Sam 139:6; Johana
15:15; II Timothea 2:19.

Thuvawn: Anin a ngaihsak thin che u avdngin in
manganna zawng zawng ama chungah nghat vek rawh
u (I Petera 5:7).

Joba chanchina thil ropui tak pakhat chu, a hun
lai khawvélah a ber nihna pahnih a hauh a ni. Pakhatnaah
chuan, Pathian Thu awih ber a ni a, ‘amah anga famkim,
mi ngil, Pathian tih mi, thil tha lo laka insam thei mi timah
an awm lo’ tia Pathian Thu meuhvin a puan chhuah a ni
(Job. 1:1, §). Chhingkaw enkawl tha mi a ni a (1:9);
Baibul ziak dangah pawh mi fel a nihzia leh a chhelzia te
sawichhuah a ni (Ezk. 14:14; Jak. 5:11). Pahnihnaah
chuan, a hausa ber. A hun laia hausak an chhiarna ber
ranrual leh chhiahhlawh a ngahzia Baibulin min hrilh a
ni (Job. 1:3). Mahse mak tak maiin Joba chuan chhiat a
tawh thu inzawm zatin a dawng ta mai a. Mitkhap kar
chauhvin a neih zawng zawng leh a fa sawm, mipa pasarih
leh hmeichhia pathumte chu a chan vek a. Chumi hnuin
amah chu pan chhiain a ke lér atanga a chhip chhuakin
a bawh khat tlat a ni.

Thawklehkhatah mi hausa leh Pathian tih mi,
dinhmun awhawm taka ding Joba chu mi rethei natna
rapthlak tak veiah a lo chang ta mai a. Nimahsela héng
zawng zawngah hian Joban Pathian lakah thu sual a
sawi lo (2:10). Amah kana lo kal a thiante lah chuan a
na chhawk ahnehin an chachhuah a, a sual vangah an

puh tlat a ni. Nimahsela Joba chu huai takin a tang
tlat a. Mahse a thinlunga zawhna awm, mi suaksualte
an hmuingil a, mi felte, amah tiamin, vanduainaten a
tlakbuak fo mai chu hriat thiam har a ti a. “Mahse,
engkimtitheia hnénah chuan sawi ngei ka duh a, Pathian
néna ngaihtuah dun ka chak a ni” tiin a tawng chhuak
ta hial a (13:3). Hei hian Pathian rorélna rintawk lohna
a kawk a ni (40:8). Chu Joba rilru dik lo paihthla tar
chuan Pathian a rawn tawng chhuak ve ta a. Bung 38
atanga 41, Bung 4 chhiing lai mai leilung leh a chhtinga
thil awm zawng zawng siamtu leh khalh kaltu a nihzia a
puang chhuak chu, Pathian ropuina inpuang chhuak
hmaah Joba’n a tlawmna thu a puang ve thung.

1. Pathian leh a thil tum chu a chungnung ber (ch. 1-2):
Kan chhinchhiah tar chu, Setanan hetia Joba kutthlak
tar hian Pathian phalna a la hmasa té té zél a. Chuti a
nih chuan Joba kutthlaktu chu Setana ni mahse, a
mawhphurtu erawh Pathian a ni. Pathian hriatpui lohvin
Joban engmah a tuar lo. Chu Pathian thuneihna chu
hmu thiamin Joba’n, “Engkim i ti thei tih ka hria e,” tiin
a hnénah a intultit ta a ni. Pathian hi engkim tithei a ni
kan tih hian, thiltihtheihna chauh ni lovin a duhzawng
apiang ti tira dikna, zalénna a nei a ni. Chu chu nang
leh kei chuan kan nei ve lo. Keini chu hnam nun leh
ram dan leh hraiin min phuar a, kan tih theihzawng
apiang tih a thiang ve lo. Pathian rorélna hriat thiam
har tia a ngaihthiam loh lek lek thin chu a pawm thiam
ta a, a fate leh a neih zawng zawng tiboral a, a taksaa
natna, panchhia thlentir trin Pathianin thuneihna
tluantling a nei tih hriain, “I tum dal rual engmah a
awm lo,” a lo ti thei ta a ni.

2. Pathian leh a thil ruahmante chu chhui phak rual
loh a ni (ch. 3-4): “Tu a ni nge, hriatna lova thurawn
thup botu hi?” tia Pathian zilhhauna tawngkam chu
tlawmna leh inchhirna nén Joban amah leh amah a
inhrilh mawlh mawlh a (38:2). Pathian rorélna dik lohzia
hi hre chiangin sawisél se la thu dang a ni; Mahse “hriatna
lova” tih ang hian, hre ziktluak lo satliah pawh ni lo,
hriat ve phak nei hawt lova a han chhal ve chu a zak
tlawk tlawk a, chutiang mi chu ‘Tu a ni nge’ tiin amah
leh amah a inkawk sawk sawk a ni. Chuvang chuan
kan Baibul lehlin thar berah chuan, “Eng mah hre si lo
hian engtizia nge I remruat hi ka lo sawisél mai le! Ka
hriatthiam lohte chu ka lo sawi a ni, Ka hriat phak loh,
ka tana mak lutukte chu,” tia dah a ni (42:3). Pathian
leh a thil ruahmante hi chhui phak rual a ni lo va, chu
tak chu a ropuina pawh a ni. William Evans-a chuan,
“Kan Pathian hi chhuichhuah vek theih Pathian ni se,
chibai buktlak a ni lo vang,” a lo ti a ni.

3. Pathian ropui hriatna dik tak rahchhuah (ch. 5-6)

Pathian thianghlimna hmaah Eden natna vei hnu mihring
a ding ngam lo.A ropuina inpuang chhuak hmachhawntu
[saia chuan, “Hmui bawlhhlawh pu mi ka nih a, hmui
bawlhhlawh pu mite zinga awm ka nih avangin ka chung
a va pik ém! ka boral ta a nih hi; ka mitin Lal, sipaihote
LALPA chu a hmu ta si a,” tiin a au chhuak a (Isa. 6:5).
Simon Petera pawh inti pa zo lovin Isua khtp kiangah a
bawkkhup a, “Lalpa, mi kalsan rawh, mi sual ka nih
hi,” a ti a nih kha (Lk. 5:8). Chutiangin Joba pawh
tukdawlin a awm a, “Benga hriatna mai zawngin ka hre
tawh chia, Mahse, tinah zawng ka hmu ta che; Chuvang
tak chuan ka inten a, vut leh vaivuta thuin ka sim ta e,”
tih hi a tlawmna aw a ni (Job. 42:5-6). Pathian dikna

ringhlel ang ziazanga ka lo zawt kha ka tisual dér a ni
tiin, Pathian leh a thiltum chu mihringte dal rual lohvin
a chungnung ber a, a thil ruahmante chu chhui phak
rual lohva thuk leh fing a ni tih hi a chhui chhuak ta a
ni. A tih theih awmchhun chu tlawmna néna inttikluh a
ni a; hei tak hi Pathian thil tum chu a ni - Amah chibai
buk tara tuarna hmanga Joba kaihkun hi.

Pathian leh a nihphung chungchangah i
thinlungah zawhna a riak ve tawh ngai em? Engkim
chunga roréltu, kan thatna tira kawng engkima min
thawhsak thintu kan tih mék lai hian, a chang hi chuan
kan thil tawn thenkhat hi chu hriatthiam a har thin a ni
ti r'u. Joba angin thil tha kan zawng a, thil chhia a lo
thleng a. Eng kan nghak a, thim a lo thleng fo si (30:26).
Kan hun tawng thenkhat hi chu a thuneihna huang
pawn lam thil a ni mai lo'ng maw! Nge ni a, a
dawhtheihnain a tlin loh chinah kan thatna tar aia kan
chhiatpui tar thil tih chang a nei ve zawk le? Chutiang
dinhmun harsaa i din laiin Pathian chu khawiah nge tia
beidawngin i raGm thin em? Hei hi hria la, Pathianin a
hriatpui che a, i tuarnate a tawmpui che tih hi (II Tim.
2:19; Sam 139:6). Amah chu i thian a ni a, a phatsan
ngai lovang che (Joh. 15:15).

Zawhna:

1) Joban chhiatna a tawh chi hnihte kha han sawi teh.

2) Tuarna hmangin Pathianin engnge Joba nunah a
tum?

ZIRLAI - 22

CHHUNGKAW MAICHAM

Bible chhiar tir: Leviticus 6:12, 13; Johana 4:23.
Thuvawn: Maichamah mei a nung reng ang a, a mit tar
anilo. (Leviticus 6:13).

Kum 1912-a lawng lian hmingthang Titanic-in
tuifinriata vartlang a sut vang khan mi 2000 dawnlai
chu mangang chhantu nei lovin tuifinriat mawng thim
vawt ruih maiah chuan an pil a. He lawng lian hian a
chétsual loh nan vénpuina thuthawn vawi duai lo a
dawng naa lawng Captain chuan ménah thlakin chak
lehzuala kaltir tarin a hote a hrilh hlauh va. A tawpna
chu rapthlak tak a ni. He thilthleng hi film-a an siam
leh hnuin a entute chuan rilru nain Cinema Hall
kawtah, “Tu nge lawng khalhtu kha?” tiin an ang
chhuak fo a ni an ti. Chhingkua pawh hi fimkhur
taka khalh a nih loh chuan khawvél sual tuipuiah
hian pil mai thei dinhmunah a ding reng a, a chhtinga
chuang chhingkaw member-te pawh chatuan
hremhmuna bo pil mai thei kan ni. Min humhim tara
Pathian kan belh tlat a tal a, chutiang tarin a pualin
maicham kan buatsaih a pawimawh a ni.

1. Chhiungkaw maicham tobul: Chhingkaw maicham
hi a tobul chu Eden huanah daih khan a ni. Eden
huana chhingkaw hmasa berte kha Pathian néna
inpawl thin chhingkua an ni a. Nimahsela sualin an
inpawlna a chhu chat a, hnawhchhuah an ni ta zawk
chauh kha a ni. Pathianin a pawl fo turin chhtngkua
a din a, hotu ber nihna hauhvin a chénpui a. Chuvang

chuan chhungkuaa Pathian pawl ngai lo chuan din a
nih chhan a phawk zo lo a ni.

2. Pathian miten chhingkaw maicham an
ngaipawimawh: Baibula Pathian mite hian chhtingkaw
maicham an ngaipawimawh hle. Tuilétin a kamsan
khawvél tharah khan Nova chuan chhungkaw maicham
a siam nghal rap a, halral thilhlante a hlan a (Gen. 8:20).
Abrahama chuan maicham siam thinin a fapa Isaaka
meuh pawh hlan phal hial khawpin maicham vawn nun
atum tlat a ni (Gen. 12:7,8; 13:18; 22:9,10). Chuti taka
a pa’n a ngaihpawimawh chu Isaaka pawhin rawn
ngaipawimawh vein maicham a siam a (Gen. 26:29),
chutiangin Jakoba pawhin a pa Isaaka hnung rawn zuiin
chhiingkaw maicham a siam thin (Gen. 33:20; 35:3).
Israel chhiing tinte chuan halral thilhlan tar beram no
an nei vek a ni (Exo. 12:21).

3. Chhiungkaw maicham pawimawhna

(i) Pathian nung betu kan nih avangin: Pathian hian
mimal a siam a; mimalte chu chhingkuaah a hlawm
khawm a; chhiingkuate chu kohhran ropui takah a thlung
khawm leh a. Héng chhawng tinahte hian Pathian chu
chibai btkin kan be thin tar a ni. Mizo kristiante hian
kan piantharin mimal leh kohhrana Pathian biakna hi
chu kan ngaipawimawh tlangpui a; mahse chhtiingkuaa
Pathian biakna hi chu kan hlamchhiah fo. Kristian
chhiingkua kan ni a, milem pathian be lo, ramhuai pawh
be lo, Jehova pawh be chuang lo kan nih chuan a dik lo
hle ang. Vai dawrah te chuan han Iat ila, an pathian lem
leh limte chu langsar leh zah takin an tar chhuak a, an
hal rimtui rim atang ngawt pawhin an biak pathian a
hriat theih a ni ngai a. Keini Kristiante hi kan in tlawm té

atang hian Pathian tak kan biakna thawm hi a ri chhuak
thin ngei tar a ni ang.

Israel hnam puipa pathum, Abrahama, Isaaka
leh Jakoba te nuna thu awmze nei ril tak kan hmuh
pakhat chu, Pathian hian ‘Kei, Abrahama Pathian, [saaka
Pathian, Jakoba Pathian’ tiin a hming a puang fo thin
a. An chhuingkaw thlah kal chho hi Pathianin chhuang
takin hmingkohvah a hmang a ni. Chhingkaw maicham
an ngaihpawimawh avangin Pathian chu an thlah kal
zélah an inrochung zél a ni. A ropui hlé mai.

(ii) Chhingkaw lawmnate chang tlang a, kan lung-
ngaihnate phur tlang tirin: Mimalin Pathian hnéna
thil kan thlen chu a thlentu mimal chauhvin a hre
thin. Chhing inkhawm pawimawhna chu chhingkaw
member té ber atanga a lian ber thlengin kan
chhungkaw thil dilte leh kan lawmna thute a hre tlang
a. Mangan ni leh hun harsa kan tawh pawhin lungrual
takin kan hmachhawnho thei a ni. Hringnun kawng
chhukchho kan zawh lai hian chhingkuaa tangho
thiam apiang an vannei mai dawn a. Chutiang tirin
chhing inkhawm hi min tél khawmtu tha tak a ni.

(iii) Chhiingkuain Pathian chu kan mamawh avangin:
Nang leh i chhingkua kha he leiah rei lo té atan in
rawn inlan a, kar lovah in her liam leh mai dawn. He
khawvél hun harsa tak leh chhiat lam pan méka
langah hian in chhtingkuain a mamawh chu
inhumhimna lungpui nghet a ni. Sum leh pai, in hmun
lo ram leh neih thil hluten min chhan thei lo va, tn
laia kan ramin a ngaihhlut leh a im, zir sanna leh
hna lian pawhin min hum thei lo vang. Kan mamawh

chu chatuan lungpui nghing ve ngai lo Lal Isua a ni.
A nihna takah chuan, min biak chak lo Pathian pawh
ni se, amah chu kan mamawh ém avang hian biak
pawh tuma bei hram hram tar hi kan ni zawk a. Amah
kan Pathian hian hma rawn la hmasain, thlarau leh
tihtak zeta chibai buktu tar a rawn zawng a ni a (Joh.
4:23). Keini chhingkuain kan lo tih tar chu, a tana
hun serh hrangin chhingkaw maicham kan lo
buatsaihsak tar a ni.

Kan khualzinna ramah hian engmah kan luhpui
lo va, engmah kan chhuahpui dawn si lo (I Tim. 6:7);
saruakin kan lo piang a, saruak vékin kan kir leh
dawn a ni (Job. 1:21). Thil hmuh theihte rei lo té atan
ani a, thil hmuh theih lohte erawh chu chatuan atan
a ni si a (II Kor. 4:18). Chatuan atana kan ro chan
awmchhun chu Krista chauh hi a ni a. Vawiinah Amah
chu chibai kan btk duh lo a nih pawhin nakinah ‘Lei
tinréng an inpuan a, khap tinréng an thingthit hun a
la thleng tho tho dawn a ni’. Chuvangin amah chibai
btka kan chhingkuain ni tin hun kan serh hran hi
kan tihmakmawh a ni.

Zawhna:
1) Chhingkaw maicham tobul hi khawiah nge?

2) Pathian chibai btuka kan biakna tar chhawng thumte
kha engte nge?

ZIRLAI - 23

NU LEH PATE NENA INZAWMNA

Bible chhiar tiir: Exodus 20:12; Ephesi 6:1-24.
Thuvawn: Fapa fingin pa lawm a siam a, fapa a erawh
chu nu rihna a ni (Thufingte 10:1).

Nu leh pate nena inzawmna tha neih hi Pathian
mite nunah thil pawimawh tak a ni. Sinai tlanga Lalpa’n
Mosia hnéna Israel fate tana a thu sawm pék zingah
khan “I nu leh pa chawimawi rawh” tih thupék kan
hmu (Exo. 20:12). Thuthlung Thar lamah pawh a
pawimawhzia fiah taka tarlan a ni bawk (Eph. 6:1-24).
Keini hi mihring danah tleirawl/rawlthar, duh dan leh
ngaih dan hran nei ve tawh kan lo ni a. Kan naupan
zual laia chhingte khuahkhirhna hnuaia kan lo awm
thinna tam takte hlip thldaa mahnia talhran ve duhna
lian tak kan neih chhoh lai a ni. Kan nu leh pate pawh
hnawksak riauva ngaih chang leh zahpui chang kan nei
thin. Chu chuan kan nu leh pate nén kan inkar
inzawmna pawh a tichhe thei a, kan puitlin thlengin
nghawng tha lo takte a thlen hial thei a ni. Chutiang
dinhmun atang chuan Pathian thupék zawma nu leh pa
te chawimawi chu a harsa hleé.

Nu leh pa chawimawi chuan an thuawih mai
bakah anmahni néna inzawmna nghet leh inpawhna tha
tak neih a keng tel tlat a. Chutianga inzawmna leh
inpawhna boruak tha siam hna chu kan nu leh pate
kuta dah mai chi a ni lo va, keimahnin kan zir miau loh
chuan anni ringawt chuan tih theih an nei thui lo.
Chuvangin nu leh pate hmangaihna thlazar hnuaia

pangchang taka duh dan dana tal mai lovin an
hmangaihna chu thatna leh hmangaihna vékin kan
chhang lét thiam tr a ni. That leh that inlawm hian kan
karah boruak nuam tak a siam a, a tua ve ve tan pawh
hlimna leh nun chawlhna a thlen thin. Chutiang boruakin
a luah in chhungkhur chu vanram tla fual an lo tih hial
thin réng a ni. Nu leh pate chawimawi tara kan tih tar
leh an laka kan rilru puthmang tur te i lo thlirho teh
ang u:

1. I nu leh paten an hmangaih che tih theihnghilh
suh: I chungah thununna an lek kawh a, an
khuahkhirhna hnuaia i kin laiin i tdn chuan ninawm
leh hrehawm a chang fo thei ang. Mahse i tana tha ber
tar an ngaihtuah vang a ni a, tuar hram hram ang che.
An thiltihin i tana thatna tar nei lém lova i hriat pawhin
anni chuan an hmangaih vang chea ti zél an ni tih hre
reng ang che.

2. Nangmah hrethiam tiir chein i puihna an mamawh:
[ nu leh pa te hian nangmah néna inzawmna tha tak
neih an thlahlel ngawih ngawih a. | awm dan man thiama
hriat thiampui che an duh hlé thin a ni. I thurtk ril ber
berte an hnénah i hrilh vek thei lo a nih pawhin, i nun
thenkhat tal chu an hmaah i phawrh chhuah ve angai a
ni. I duhzawng leh duh lohzawng te, i hmathlir leh i
ruahmanna te, i zirlai, in inchhingkhur leh i thiante
chungchanga i ngaihdante an hnénah sawi chhuak ve
thin ang che. Chutichuan nangmah hrethiam tir chein i
tanpui tihna a lo ni ang.

3. An tan i hun pe thin rawh: tnlai thangtharte
khawvélah hi chuan, pawn lamah thiante nén,

inchhtingah mahnia lehkhabu chhiar emaw, TV, phone
leh computer hmaa hun tam ber hman hi nunphung
pakhat a ni a; hei hian mi dangte lak atanga min la
hrangin chhingkaw inzawmna pawh a tichhe mék a ni.
I chhingte néna hun in hman tlan tam poh leh
chhungkaw inpawh leh inkawmngeih tak, tangrual thiam
tak in ni thei ang.

4. Tihlawm tum rawh: Nu leh pa te tithlawm hi anmahni
kan chawimawi theihna kawng khat a ni. An lawmna
siamsak turin thil neih leh tihsak theih kan ngah hauh
lo vang. Nimahsela, kan tih theih tawk, entir nan,
inchhtngkhur enkawl felna kawnga lo puih ve te, an
tirh mai theiha lo awm te, tha thawh ngai thil té téa lo
chhawk zangkhai ve te hian kan rin phak bakin a ti
lawm thin a. An tan damdawi a tling a ni. Tin, an tana
ni pawimawh bik, entir nan, Birthday, Inneih champha
adt. lo hriatsak ve a, lawmpui nana unaute néna engemaw
lo tihsak ve te hi nu leh pa chawmawina leh anmahni
néna inzawmna tha tak neihna kawng sialtu a ni.

5. Pathian hruaina dil rawh: Chhingte néna zalén taka
inpawlna hi zan khat thil thua neih mai theih a ni lo va.
Tleirawl thenkhatte phei chu an chhiingte nén inzawmna
nei tawh miah lo ang maiin an lo awm hman tawh thin
a; tittho chu sawi loh, biak pawh inbe ngai mang lo
khawpin an inhlat thin. Chuvang chuan hetiang thil hi
a thlen loh nan leh in inkar a that z€l theih nan Pathian
hruaina i mamawh hlé a ni. Engkim ui lova pe thintu
Pathian chu dil thin ang che (Jak. 1:5).

Pathian Thuin min hrilh ang ngeiin nu leh pa
chawimawi hi malsawm dawnna hnar a ni a, eng ang nu

leh pa pawh nei ila anmahni hmangaiha an tana kan
tihsak ve theih tarte kan dap fo thin chuan he khawvélah
la 14 hian a rah kan seng dawn a ni. Chuvang chuan
héng thilte hi hre rengin kan nu leh pate nén
inkungkaihna tha tak neia anmahni chawmawi i tum
theuh vang u, chu chu kan tan a tha si a.

Zawhna:
1) Thu Sawm Pék’ pangana kha eng chungchang nge?

ZIRLAI - 24

KOHHRAN BEL LA, BIAK IN NGAINA
RAWH

Bible chhiar tir: Sam 5:7; 11:4; 84:2, 10; 138:2.
Thuvawn: Mi, i biak in hung chhing kawtlaiahte awm
thei tira i thlana, i kiang i pantira chu a eng a thawl e: I
thatna chuan kan tlai ang, I biak in hmun thianghlim
thatna chuan (Sam 65:4)

Electronic Church hi i hre tawh ngai em? Electronic
inbiakpawhna hmanrua, a bik takin, Television kaltlanga
Pathian chibai bikna hi Electronic Church chu a ni mai
e. Chutiang hmanga rawngbawl thinte chu ‘Televangelist’
tiin an ko thin. TV-a kan hmuh Christian programme
zawng zawng hi Electronic Church a ni tihna erawh a ni
lo. Electronic Church-ah chuan, thuhriltu, Pathian thu
sawi thiam tak leh TV hma pawha zei leh mitla taka che
thei mi pakhatin a ho thin tlangpui a. An channel lo en
thintute thawhlawm tlingkhawma rawngbawl an nih
avangin thlirtu tam zawk nei tarin theihtawp an chhuah
a, an programme pawh tanlai thiamna (broadcasting
technology) sang ber ber nén hmuhnawm leh felfai taka
duangin hun an hmang thin a ni. Kawng tam takah thil
tha tak a ni a. Tar chhumchhia leh bawrhsawmna avanga
mi taptawmte tan phei chuan Pathian chibai bukna nuna
hruai It theitu thil tangkai tak a ni ngei ang. Nimahsela,
kristiante chu kohhrana inpawlho tura koh kan ni tih hi
hriat reng tar a ni.

1. Pathianin inpawlho tirin a mite min ko: Kohhran
tih hrim hrim hi inpawlhona sawina a ni a. Thuthlung

hluiah chuan kohhran sawi nan ‘Qahal’ hman a ni a.
Chu chu, tih tar neia pungkhawmho sawina a ni. Entir
nan, Deuteronomy 4:10 thu: “Mipuite chu min koh
khawmsak rawh, leilunga an awm chhung zawnga mi
tih dan an zir theih nan leh an fate zirtir tarin ka thute
ka lo hriattir ang e.” Thuthlung Tharah chuan ‘Ekklesia’
leh ‘Kuriokos’ hman a ni a. A awmzia erawh a dang
chuang lém lo. Chuvangin kohhran tih hian ringtu mimal
tu emaw a kawk lo va, ringtu a huhova chéng leh
inpawlho, Pathian chhiingkua sawina a ni. Electronic
media, TV emaw, Social Networking site kal tlanga
inpawlna a ni lo.

2. Pathian miten kohhran inpawlho an ngaipawimawh:
Thuthlung hluiah Pathianin a mite a humhalh dan kan
hria a, Pathian mite tGlpui tlrin a mite zinga mi Pathianin
a ko chhuak a, a hmang thin. Tin, Thuthlung thar
kohhran lo tiak chho chawma huikhawm tarin Pathianin
Thlarau Thianghlimin a mite a thuam a ni. Hun lo kal
zelah pawh khawvél history hi Pathian mi hmante
chanchinin a tial khat tlat a. Kan chhinchhiah tar chu,
Thuthlung Hlui hun ata vawiin thlenga Pathian mi
hmante chuan Pathian mite inpawlhona an
ngaipawimawh a, Pathian mite an talpui thin. Tirhkoh
Paula chuan kohhranhote talpuiin lawm takin a tuar
a, “Tana ka tuarsakna che uah hian ka lawm a, Krista
hrehawm tuar bak chu a taksa avangin ka tisaah hian
ka chhunzawm zél a ni; a taksa chu kohhranho hi an
ni,” a ti a ni (Kol 1:24). Kohhran chu a ropui a ni.
Chutichuan, kohhran mipuite hian kohhran rorélna thu
chhuakte pawisa thiam ila. Hruaitute hnung ‘tawng
sanghnih’-a hlaa kal tar kan nih i hria ang u.

3. Pathian biak in i ngaina ang u: Pathian Biak In i
ngaina ang u, chu chu kan Lal Isua nunphung a ni si
a. Luka 4:16-ah chuan ‘A sei lenna khua Nazaret chu a
lo thleng a, tin, chawlhnia a tih dan pangngaiin
inkhawmna inah a lut a’ tih kan hmu. Hetih hun laia
Judaho Pathian biak dan chu hmumawhin pawm thei
miah lo mahse Isuan inkhawm a thulh ngai chuang lo.
Biak in ngaina mi a ni reng thin (Lk. 2:41-51). Kan
lawmna leh lungngaihnate a hnéna thlen a, a aw
ngaithlain Pathian biak inah i kal thin ang u. Sam ziaktu
chuan, “Ka manganin LALPA chu ka ko thin a, ka
Pathian ka au thin. Ani chuan a biak in atang chuan ka
aw a hria a, A hmaa ka au thawm chu a bengah a lut ta
a,” a ti a ni (Sam 18:6).

4. Felna kawnga hmasawn tiirin kohhran bél tlat rawh:
Nungcha thenkhat chuan an chénna ram leh hmunhma
milin rawng leh hmélhmang an nei thin. Hnim hring dep
maia thlangdar a han fa chu hmuh thiam harsa khawpin
a inchawih a ni. Khiang kiing, a kawr khi kak kara
pangrem a han bet thlur mai te, ngaw thelh hnuaia
hnahthel ro zingah chechang miah lova telkhawmual a
bawk tlat mai te pawh hi hriat hran leh hmuh thiam har
tak a ni.

Chutiangin, mihringte pawh hi kan chénna
hmunhma leh boruak hap te, kan thian pawl thinte azirin
kan nunzia a insiam danglam thuai thin. Pathian mite
inpawlhonaa tel tam mi chuan Pathian pawl nunzia a
nei mai dawn a ni. “Inkhawm inkhawmho pawh engnge
an nih bik?” ti thinte hi chu mahni inbum mai an ni.
Kohhranho zinga mi fel leh hmingtha tam takte en kanin
inkhawm thin zinga an zuamzawng tak mi, fel lo deuh

leh a ruka khawtlang sawisep kai ni a an hriatte thur
chhuakin tehfungah an hmang a, an inteh tling thin a
ni. Keini erawh chuan kan sualte sim fihlim vek hnua
kohhran belh chauh tum lovin misualte tana belhtlak
kohhran, chatuan lungpui Kristaa innghatah hian kan
nun siamna leh hmasawnna a awm tih hriain i tel tlat
ang u.

Tum khat chu, Arabia thlalér chungah
thlawhtheihna té chiin pilot pahnih hi an thlawk a.
Thlalér ram ro vul mai kara tui tling (oasis) an zu
hmuh chuan, chutah chuan tumin an inphih harh a,
thlawhna tui te an thun belh a. An han thlawk chhuak
leh chu rei lo téah thlawhna engine bawmah chuan
thawm ri rawk rawk an hre ta a. Thil pawi tak a thlen
theih avangin Pilot-te chu an mangang hlé mai a.
Nimahsela, thlaléra thlawk thang an nih hlauh avangin
an ngaihruat thiam thuai a.Van boruak sang takah
an invawrh chho va, thawm chu a reh ta a ni. An tum
ram thlenga airport-a an han tum fel chuan thlawhna
engine bawm chu an han hawng a, an rin lawk ang
ngeiin thlalér sazu lian chi chu a lo thi hlawm reng
mai a ni.

Khatia tui awmna hmuna an tum lai khan chu
sazu chu thlawhna khawl bawmah chuan a lo vak lat
a, thlawhna wire pawimawhte seh chat se la chuan
pawi tak tar a ni. Nimahsela, Pilot-ten chutiang a nih
ringin van boruak sangah an invawrh a, chutah chuan
boruak a lo vawh tak hle avangin thlalér ram luma
chéng thin sazu chu a hmet hlum ta a ni.

Kohhran kan belh tlat chuan kan hriat leh hriat
loh lai pawhin keimahnia sual awmte a lo tla zél dawn
ang a, thlalera thlawk thang pilot-te ang hian keini
pawh kohhran kan belh tlat chuan kan nuna harsatna
lo thleng thinte hi a tihreh dan leh hneh dan kan hre
thei dawn a ni.

Zawhna:

1) Kohhran tih hian engnge a kawh ber?

2) Lal Isuan chawlhnia tih dan pangngaia a neih kha
engnge ni?

ZIRLAI - 25
KOHHRAN DIN CHHAN

Bible chhiar tir: Mathaia 16:13-19.

Thuvawn: Tin, nang Petera i ni tih ka hrilh bawk a che;
he lungpui chungah hian ka kohhranho ka rem chho vang
a, Mitthi Khaw kulh kawngkhadrte chuan chu chu an
ngam lo vang (Mathaia 16:18).

Kohhran hi tih tarin a nawr kal (purpose driven
church) a nih loh chuan a rawngbawlnaten amah leh
pawl ropuina tur ringawt a hawi ang a, Pathian ram tan
tangkaina a nei thui lo vang. Baptist Pathian Thu thiam,
Dr. Frank Stagg-a chuan, “Kohhran hi a duh ang anga
awm a, a duh duh tiin Pathian nung kohhran a ni thei
lo,” a lo ti hial a ni. Chuvangin a thurin leh kalphung
te, a rawngbawlna zawng zawngte chuan a tih tar dik
tak, Lal Hna’ (Missio Dei) a tinzawn tlat tGr a ni. Pathian
Thu chuan Kohhran nihphung sawiin, “Pathian chhtngte
chu Pathian nung kohhranho, thutak ban leh innghahna
chu an ni,” (I Tim. 3:15) a ti. Tichuan he thu atang hian
kohhran din chhan kawng hnih chauh sawi ila.

1. Thutak ban (Pillar of the truth): Thutak chu Isua
Krista a ni a. Tisaah lo changin, amah ngeiin thutak a
nih thu a sawi (cf. [ Jn.1:1; Jn.1:14; 14:6). Thutak ban
chu kohhran hi a ni a, Amah tarlan leh chawimawi chu
kohhran din chhan a ni. Thuziak, hoarding leh
signboard-te kan tar thin. Kan ngaihpawimawh leh
langsar se kan duh ber chu a ban ni lovin, a thuziaka
kha a ni. Chu thuziak chu chiang taka a lan theih nan
erawh a ban kan tihsan a, rinawm taka kan phun a tal



Nun kawng dik 105

thin zawk a ni. Kan ram kohhran pawl hrang hrang
awmna karah hian kan hmachhuan ber chu kan pawl
ni lovin Thutak, Lalpa Isua chu lo ni zél se. Kohhran
miten chu Thutak pholangtu ban, kohhran chu tinghet
a, tichaktu nih tum tlatin, a ei chhe theitu ngét leh, a
sawi nghingtu thlipui leh ruahpui laka phéntu nih kan
tum tlat tar a ni.

2. Thutak nghahchhan (Bulwark of the truth): Kohhran
hi Krista taksa a ni a, a lu Krista a ni. Krista pawh hi
kohhranah a innghat 1ét ve that a, van ram chahbite a
pe hial a ni (Mt. 16:19). Hei hi a mak khawp mai,
khawngaihna a ni. Paula chuan Krista leh a kohhran
inlaichinna nupa kar nun hmanga a tarlan pawh khan,
“Hei hi thu ril thuk tak (mystery) a ni” a ti (Eph. 5:32).
Hei tak hi kohhran mawhphurhna sanna lai a ni a. Tin,
mawhphurhna rit tak a nih rualin Kristaa chanvo ropui
tak a ni lawi si. Khawvélah hian ram ropuite an lo ding
chhuak a, pawl lian leh chak tak takte an lo ding tawh
thin, mahse kan Lalpa hian mawhphurhna belin innghah
nan a hmang ngai lo. Van ram chahbi a pék chhun chu
kohhran hi niin chutah chuan a innghat thlap a ni.
Chumiin a ken tel chu, kohhranhote hian Lalpa ram din
hna hi kan thawh that loh chuan thawktu tarin Lalpan
tumah dang a ruat (entrust) lo hi a ni. Kohhran hi kan
va pawimawh tehlul em!

3. Kohhran chu pakhat a ni (Universal Church): Kohhran
hi hmun hrang hrangah pawl hrang hrangin kan awm.
‘A eng ber hi nge Krista din kohhran dik chu?’ tih hi
zawhna awm thei a ni. Kohhran tinte hian a dik ber nih

pawh kan duhin kan hauh theuhvin a rinawm. Mahse,
kohhran chu pakhat, hmuh theih loh a ni a, hmuh theihin

hmun hrang hrangah, pawl hrang hrang angin kan lang
chhuak rih mai a ni. He hmuh theih Kohhran famkim lo
tak hian Kohhran famkim ai chu a awh zo dawn em ni?
Chu chu mihring mit leh tehfung atang chauhva Kohhran
thlirtute zawhna a ni fo. Mahse, kohhran dintu leh a
nghahchhan, a chhiinga chéng Krista, hmuh theih loh
thlarauva hmutute chuan hmuh theih kohhran famkim
lo, hmuh theih loh Kristaa a famkimna hi an hmu a,
chumi kal tlang chuan Krista an bél thin. Chu chu
Kristaa kohhran buatsaih a nih dan chu a ni. Chatuan
daih a ni a, Kristaa a famkimna hi a la luah dawn a ni.

Kohhran chu biak in leh a hlimthla (shadow)
inkawp dan nén hian tehkhin theih a ni. Chhtinah ni a
lo tlang sang a, ni éng thlarah chuan biak in in hlimthla
a chhuah a; a bul vél leilungah chuan hlim a siam thin
a ni. Biak In chu tha tak leh mawimam takin ding luah
mahse, a hlimthla chu a leilung rualrem loh dan ang
angin a lang rualrem lova, a sawrbawk thin. Chutiangin,
kohhran pawh hi chatuan daih leh famkim ni mahse, he
lei kohhran hi chu khawvélah hian mawimam lo taka a
lan chang a awm thin.Chutiang avang erawh chuan a
ropuina a nép chuang lo; Pathian khawngaihna tilang
chiangtu a ni zawk fo. Tirhkoh Paula chuan Korinth
khuaa kohhranho lehkha a thawnah chuan, “Korinth
khuaa Pathian kohhranho awm, Krista Isuaa tihhran,”
tiin a address kher a (I Kor. 1:2). Hei hian Kohhrana
awmte chu mi fel leh tha thlankhawm ni lovin Isua Krista
thisen avanga Pathian thianghlimna tawmpuitu, mi
piangtharte an ni tih a tarlang. Kohhran chu Krista thisen
avanga Pathian chhiingkua a ni. Keiniho pawh hi, tling
lo leh chak lo té niin Intermediate zirlai mai la ni mah
ila, Kohhranah hian Lalpan lawm takin min pawm a.

Kohhran hian a dinchhan a phurh chhuah ngei theih
nan a kila lung tangkai nih ve i tum theuh ang u.

Zawhna:

1) Pathian Thuin Thutak a tih hi tunge ni?

2) He leia a ram din hna thawk trin Pathianin tute nge
a ruat?

ZIRLAI - 26

KOHHRAN LEH KHAWTLANG NUN
SIAM THAT

Bible chhiar tir: Luka 4:16-22.

Thuvawn: “Tin, tupawh héng mi té tak zinga pakhat
hnénah hian, zirtir a nih avanga tui vawt no khat chauh
pawh pe apiang chuan, tihtak meuhvin ka hrilh a che
u, an lawmman chu an chan tawp lo vang,” a ti a
(Mathaia 10:42).

Ram leh khawtlang nun tlu chhiain matheilova a
nghawng nghal chu mipuite thlarau nun a ni. Taksa leh
thlarau hi pawh then theih a ni lo va, inchawmtawn leh
ineichhetawn thei an ni. Chuvang chuan thlarau lam
rawngbawlna hian a lang theilam leh taksa nun a hawlh
tlang a tul a, chutiang chu a nih loh chuan a khingbai
dawn a ni. Khawtlang nun chu Saptawnga Society an tih
tlukpui hian hmang mai dawn ila, chu chu vantlang mipui
sawina a ni mai a.Héng mipuite phuar khawma khalh
kaltu hi thil (agent) chi hrang hrang a awm a — Hnam
ziarang, Sakhua, Sorkar inawpna kalphung, Eibar zawnna
leh a dangte a huam vek a ni. Chumi siam thatnaa
kohhranten mawh kan phurh dan hetiangin sawi ila:

1. Lal Isua hnapui (Mission) a ni: Indopui pahnihna lai
khan Europe rama Isua lim lian tak an din chu bomb-
in a ban a déng bal hlawk mai a. Chu milim bulah
chuan ‘Isuan bdan a nei lo, i ban lo chu’ tih thuziak an
tar a ni.Kan Lalpa khan riangvaite hnénah Chanchin
Tha hril a, salte hnéna chhuahna thu leh, mitdelte hnéna
mitvar neih lehna thu te, tihduhdah tuarte chhuahtirna

tar te chu a Mission a nih thu a puang chhuak a (Lk.
4:18). Dam lote tidamin riltamte hnénah ei tar a pé a, he
dam chhiinga an ni tin mamawhte a phuhriuksak thin.
Chu rawngbawl hnaah chuan khawngaihnaa min telh
vein, amah zuitute chu a hming avanga thil tha ti tarin
min fuih a ni. Rawngbawl hna, Mission kan tih hi a
neitu tak chu Pathian a ni. Pathian hna (Missio Dei) a ni
a, a thawktu pawh Pathian a ni. Keini mihringte hi chu
a hnathawh hmuhpui leh hriatpui tirin khawngaihnain
min ko ve chauh zawk a ni.

Mizoramah hian rawngbawlna péng thenkhat
ngaihsan bik leh chawimawi bik kan nei, entir nan,
Missionary leh Pastor hnate. Mahse kan vaiin chutiang
hna chu kan thawk thei vek lo va; Pathian min kohna
hmun pawh a ni vek silo. Chiing hnate chu kan ngaihsan
luatah lawm taka kan tih theihtawk ti ta mai lo chuan,
kan tih ve theihtawkte chu kan sit a, Pathian lawmna
thleng phak lo riau hian kan hre thin. Kan Lal Isua erawh
chuan, “Tupawh héng mi té tak zinga pakhat hnénah
hian, zirtir a nih avanga tui vawt no khat chauh pawh pe
apiang chuan, tih tak meuhvin ka hrilh a che u, an
lawmman chu an chan tawp lo vang,” a ti a (Mt. 10:42).
Tuisik no khat inpék pawh rawngbawlna tling a nih theih
thu a puangchhuak a ni. Mi té leh rethei pachhe ber
pawh ni ila, he khawvélah thil tha tih theih tawk kan nei
theuh mai a. Chu chu lawm taka kan tih a pawimawh a
ni. Kan theihtawk bak Lalpan a phit si lo va.

2. Baptist kohhran hnapui (Mission) a ni: Baptist nih
leh khawtlang nun siam that hi thil inhmeh a ni hrim
hrim mai. Kum zabi 19-naa intan, Pathian thu hmanga
ram siamna (Social Gospel Theology) bul tumtu ber chu



110 Intermediate Kum 3-na

Rev. Walter Rauschenbusch (1861-1918) a ni a, Baptist
Pastor hmingthang tak a ni. Chutiangin kum zabi 20-
naa Pastor chhuanawm Rev. Martin Luther King, Jr.
(1929-1968) pawh kha, amah mai ni lo, a pa leh a pu
pawh Baptist pastor an ni. Lincoln Memorial,
Washington-a 1963-a “I have a Dream” tih thuchah a
sawi chu leilung piantirh ata mihring kaa chhuak
thusawi ropui ber pakhat a tling. Vun rawng avanga
inthiarna rawng tak (racism) chu tihbova awmin America
ramah Pathian ram (Is. 40:3-5) a lo lan fiah deuh deuh
hun chu a dream a nih thu a han puang chhuak chu,
America ram ropuiin a kalsiam a her lawih mai!
Hnehchhiah tuarte chhuahtirna dan ropui, Civil Rights
Act, 1964 a sual chhuak a; a nunnain erawh a tuar,
April 4, 1968 khan Memphis-ah kahhlum a ni. He Nobel
Peace Prize dawngtu (laureate) hi khawvélin a ngaisang
a, President Barack Obama idol pawh a ni.

3. Kan kohhran (BCM) rawngbawlna pawimawh a ni:
Lal Isua he khawvéla a 1én laia a rawngbawlnate kha
chhunzawmin Tirhkohte Thiltiha kan hmuh Thuthlung
Thar Kohhran lo ding chhovin rawng a bawl dan kha
thuang thum (triangular structure) langsar tak takin a
kal a, hetiangin: (i) Thuhril (Kerugma), (ii) Inpawlho
(Koinonia) leh (iii) Thiltih (Diakonia). Héng rawngbawlna
thuang thumte hi lakhran hleih theih lohvin a
inphiarzawm tlat a. Chutiangin Mizoram Baptist Kohhran
pawhin hma kan la ta a ni. “Mizoram Baptist Kohhran
din chhan chu Pathian Ram he khawvéla a lo zau zél a,
a lo ngheh a, a lo lan fiah deuh deuh nana rawngbawl
hi a ni,” tiin kan Mission kan puangchhuak a ni. BCM
chuan Pathian Ram he khawvéla a lo zau zél nana
ramthima Chanchin Tha puandarh hna thawk tarin

Mission Committee a nei a, a lo nghehna tura
inawpkhawmna fawng vuantu Central Committee leh, a
lo lan fiah deuh deuh ndna thiltiha rawngbawl tarin
Service Committee te a nei a ni.

Mizoram Baptist Kohhran hi kan hnam thim ata
énga pho chhuak tGra Pathian hmanraw langsar ber
pakhat kan ni a. Zirna thuah te, ram hruaina (politics)-
ah te, sorkar hna (bureaucracy)-ah te, stilsutu pawimawh
tak kan ni reng thin. Chu mawhphurhna chu kan kovah
Lalpan ala nghat reng a, kan chhunzawm zél dawn a ni.
Tin, Kristianna kan hmélhriat tantirh kha chuan Zofate
hi mahni hawp khawp thlo chhuak a intluk tlanga nungho
leh inpeizawn dial dial thin kan ni. Nimahsela
thawklehkhatah ‘Ro sum chhék khawlna’ (capitalist
economy)-ah kan zuang kai a. Hei hian namén lovin kan
tualzal nun leh sakhuana thlengin a nghawng a.
Chuvangin kum 100 liam ta a BCM hmaldkna kha
vawiina kan ram dinhmun leh nunphung ngaihtuahin a
tawk zo ta lo. Chu chu hmu thiamin BCM rorélna sang,
Assembly 2011 chuan ‘Social Concern Department’ a din
fel ta bawk a, khawtlang leh ram siam that kawnga Lal
Isua hnathawh chhunzawmin Kohhranin hma kan zauh
a lo ngai ta a ni.

Tlangkawmna

Society hi nunna nei ang maia thang danglam
reng a ni a. Mizo society pawh nasa taka thuai danglamin
a awm tawh a, a la awm dawn chauh pawh a ni ang.
Héng danglamna karah hian kan Lal Isuan a hun lai
khawvél lungawipui mai lo va siamthat hna a thawk ang
khan kohhranhoten kan bei z€l dawn a ni. Khawvél éng
ni tara kohte kan ni a, kan khawtlang nun siam tha
tara vawiina ka tih nghal tar thilte ti nghalin

rawngbawlpuite nén tang tlanga pawlho anga hma kan
lak dan tarte pawh i duang chhuak ang u. Chutichuan
kan ramah Pathian ram a lo lang fiah deuh deuh ang a,
thihna thim hnuaia thute tan pawh énna kan thlen z€l
ang.

Zawhna:

1) Thuthlung Thar Kohhran lo ding chhovin rawng a
bawl dan thuang thum langsar tak takte kha han
sawi teh.

2) America rama ‘Civil Rights Act, 1964’ sual chhuaktu
Pastor kha tunge a hming?

ZIRLAI - 27

PATHIAN LAWMTLAK THILPEK
RAWNGBAWLNA

Bible chhiar tiir: II Korinth 8:1-8.
Thuvawn: A thilpék sawi hleih theih loh avangin Pathian
hnénah lawmthu awm rawh se (II Korinth 9:15).

Baibula thilpéka mi hmingtha leh Pathian
tilawmtute hi mi neinung leh ropui an ni lo fo mai.
Hmeithai rethei, dar tangka deré pahnih chauh thawhtu
chungah Lal [sua a lawm a, thawh tam a ti ém ém a.
Thilpék kawnga mi dang tana entawn tirah a chhawp
chhuak hial a nih kha (Mk. 12:42-44). Vawiina kan zir
tar pawh hi mi rethei ém ém thilpéka hmingtha si te
chungchang a ni dawn a. Chu mite chu Makedonia ram
biala Kohhranhote - Philippi kohhran te, Beroia kohhran
leh Thessalonika kohhran te an ni. An lak atang hian
Pathian lawmtlak thilpék rawngbawlna kan zir thei a ni,
hetiangin:

1. Harsat lai pawha pék a ni: Makedonia rama
Kohhranho, Philippi kohhran te, Beroia kohhran leh
Thessalonika kohhran te hi mi harsa leh chhumchhia té
té lawi khawm an ni a. Baibul hun lai hian Rom
sawrkarin kum 200 zet a lo awp tawh bakah, indona an
hmachhawn deuh reng bawk nén, an rethei ém ém a ni.
Tin, chutiha hnGhmanah Makedonia ram Kohhranhote
hian Krista hming avanga tihduhdahna nameén lo an
tuar reng mai nén. An dinhmun thlir hi chuan ‘Thilpék
hi chu kan remchang rih lo a ni’ tia mawi an ni. An

harsatzia hmuhpuitu Paula chuan a lehkhathawnahte
pawh a tarlang a; ziaktu dangte pawhin an tawmpui a
ni (Tirh. 17:1-15). Nimahsela ching zawng zawng chuan
thilpék a thulhtir thei lo. Chutiang harsatnain a delh
chung chuan an kohhran fahrahpuite tan an insawr
chhuak zél a ni (I Kor. 8:1-3).

2. Lawm chunga pék a ni: Makedonia rama kohhrante
hian phal leh phal lova pe an ni lo hi thil chhinchhiahtlak
tak a tling. Harsa chung chunga pe hram hram pawh
an ni mai lo va. Pe theitu an ni kha an lawm ém ém
zawk a ni. Hlim tak leh phal takin an pe tih Pathian
thuin min hrilh a ni (II Kor. 8:2). A ni réng a ni. Kan
Pathian hi engkim siamtu leh neitu a ni a; keini mihringte
chhawmdawlna a mamawh ngai lo va, kan thilpék tel lo
hian a ram a kal thei. Nimahsela a fapa mal neih chhun
pawh zuah lova min pe phaltu hian, khawngaihnain
thilpék rawngbawlna kawng min hawnsak mai zawk a
ni. Chu chu hmu thiamin Makedonia ram kohhrante
hian an inchhtngkhur khawsakin a tuar chung pawh
khan lawm takin an pé a. An retheihna leh tihduhdah
an tuarnate chu an lawmna chuan a khuh hneh hlé a
ni. Tin, he thu atanga chiang riau chu, Pathian tana
inséngso phalte hian lawmna an chang z€l a ni.

3. Chan phah khawpa pék a ni: Makedonia ram
kohhrante thilpék dan hi an neih chuangliam a ni lo tih
a chiang hlé. Paula chuan ‘an theih tdwkin, a ni, an
theih tawk aia liam pawh’ tiin a sawi kher kher a (II
Kor. 8:3). An tuar a, an chan phah tih a chiang. Chutiang
tara koh kan ni réng a ni. Inbéngbelin ka inhaivar ve
deuh phawt ang a, a kuang bang Pathian tan ka hlan
ang tih chi a ni lo. Kan neih zawng zawng pawh kan tlak

mang loh lai leh mamawh tam tak kan la neih reng lai
hian kan kut atangin Pathian chanvo a luang chhuak
tar a ni a. Chu chuan Pathian hi kan hmangaih ve tak
tak a ni tih a puang chhuak dawn a ni. Lal Davida
chuan, “Engmah inséngso lovin LALPA ka Pathian
hnénah halral thilhlante ka hlan tawp lo vang,” alo ti a
ni (I Sa. 24:24). Tin, kan neih tha ber, kan duhlai ngei
kan pe tar a ni. Chuti a nih loh chuan Pathian a lawm
chuang lo. Zawlnei Malakia hun laiin Israel faten thilpék
an hlan thin a. Nimahsela chhang bawlhhlawh leh ran
mitdel, kebai leh silawngte an rawn hlan a. Anmahni
pawhin an duh loh leh, an ram awptu Persia Governor
pawh an pék ngam loh tur thilte Pathian an rawn pe a
nih chu (Mal. 1:7-8). Héng thilpékte hi chuan Pathian an
hmuhsitzia a tarlang mai a ni. Keimah leh kan
chhiingkua pawhin kan duhlai leh kan mamawh ngawih
ngawih te hi a ni Lalpa tana kan hlan tar chu.

4. Pathian hnéna mahni ngei inpe chunga pék tir a
ni: Paula chu Makedonia ram Kohhran, mirethei
chhumchhia té téin thilpék nachang an hria a, an tlanchhe
duh lo chu a lawm tawk viau tawh a. An rin phak bak
thil an la tih tak fo chu anmahni ngei Pathian tan an
inpe kha a ni (II Kor. 8:5). Pathian lawmtlak thilpék chu
mahni ngei a tana inhlanna nén a kal kawp tar a ni,
“Chutichuan unaute u, Pathian khawngaihna avang
hian, inthawina nung leh thianghlim leh Pathian lawm
tlak ni tGrin in taksa chu inhlanah ka ngén a che u; chu
chu in rawngbawlna awm réng a ni,” tiin min zirtir a ni
(Rom 12:1). Thilpék hi ai kal tirha tirh chi a ni lo va. A
tana mahni inphal si lo va, thilpék hmatheha Pathian
tlawn lungawi tum chu atthlak tak a ni. A awmzia chu,
i nun, i hun, i neih zawng nén i siamtu Pathian tan i
hlan phal tar a ni.

Zawhna:
1) Makedonia ram biala kohhran thilpék rawngbawlnaa
titha takte kha eng kohhrante nge?

2) Makedonia ram kohhrante lak atanga Pathian
lawmtlak thilpék rawngbawlna kan zir kawng lite kha
han sawi teh.

ZIRLAI - 28

PATHIAN TILAWM NUN

Bible chhiar tir: I Thessalonika 4:1-12.

Thuvawn: Kan hrilh ang ngei che u khan, phili ruai lovin,
mahni hna theuh vuan tlatin, mahni kut ngeiin hna
thawk rawh u (I Thessalonika 4:11).

Thessalonika khua hi Baibul hun lai khua tan
thlenga la ding tlém té zinga pakhat a ni a, Grik ram
khawpui ber Atheni dawttu a ni. Paula hun lai hian
khawpui ropui tak niin mihring 200,000 zet chénga sawi
a ni a. Tana kan Aizawl khawpui tia zet hi a lo ni tawh
tihna a nih chu. Grik mi leh Rom mite karah Juda
kulmt tlém azawng an khawsa bawk.Paula leh a thiante
Chanchin Tha hrila an zin chhuah tum hnihnaah khan
kohhran an phun a, Juda hovin an im chhuak nghé
nghé a ni. Chutia tthduhdahna kara kohhran lo tiak tir
chu Paula hian kristian nun dan tha kawhhmuhin puitlin
lam pan turin a fuih sauh sauh a ni. Pathian tilawm
tara an tih tar thil pawimawh tak tak pathum a hrilh a,
chingte chu:

1. Hurna kawnga invawng thianghlim tiarin (ch. 3-8):
“Inngaih bansan ula” a han ti a. Bansan tiira a sawm
avang hian an lo ching thin a ni ngei ang. Ringlo mite
néna inchiahpiahna khawpuia thlarauva lo piang hlim
hlawtte an ni a. Tin, hetiang zirtirna an dawn vawi khatna
pawh a ni hial ang. Chuvangin an mawh teh chiam lo
ve. Nimahsela, kristian an lo nih hnu chuan ringlotu,
Mosia dan emaw kristian inkaihhruainain phuara a vawn
ve loh Gentail-te anga tal mai mai lo tirin a hrilh a.

Pathian hre lo Gentail hote anga hur kawng chak lo
tarin a zirtir a ni.

Tan hnai report-a a lan danin Mizoramah HIV/
AIDS hrik pai mi 8500 chuang zet hmuh chhuah a ni
ta a. Héng zinga za zéla 70 dawn lai chuan mipat-
hmeichhiat hman khawlohna atanga an kai a ni tih
hmuh chhuah a ni bawk. Kum 100 chuang Kristianna
lo vuan tawh kan Zoramah kristianna hmeélhriat hlim
hlawt Thessalonika kohhranhote hnéna thuchah awm
tak sawi a ngai fo mai hi a lungchhiatthlak takzet a ni.

2. Mi dangte hmangaih tirin (ch. 9-10): Pathian chu
hmangaihna a ni a, chu hmangaihna Amah atanga
chhuak chu kan thinlungah tuha awmin kan
inhmangaihtawn tar a ni. Heta hmangaihna tih hian
hmangaihna ril leh thak tak, chhtiingkhat laina, thisen
zawmpui kan inhmangaihna ang hi a kawk a. Chutiang
hmangaihna Thessalonika kohhranhoten an neih chu
vawng nunga uar deuh deuh tarin a fuih a ni.

Mizote hi kan piptuite chhanah hnam inhmangaih
thiam leh inpeizawn tel tel thin kan ni a, chu chu vawiin
thlenga hnam dang zinga kan inchhuanna pakhat pawh
a la ni reng. Kum 1920 - 1960 chho phei kha Mizote
chanchina “Hun Rangkachak” (Golden Age) tiin an lo
sawi hial thin. Zonunmawi leh kristianna intawkin kan
nun a kaihruai a, kan khawtlang a nuam ém atin a ni.
Nimahsela, chting hunlai chu tinah erawh hmanlai an
lo chang ta!. Hawpkhawp thlawh chhuahna,
subsistence level economy atangin rosum
chhékkhawlna, capitalist economy-ah kan zuang kai
dawrh a. Hnam dang nén intlawhpawhin politics kan

hersualpui vei nén. Kan ramah hmangaihna a dai zo
tal. Chu khawvélah chuan midangte hmangaiha
rawngbawlsak tirin Lalpan min ko a ni.

He hmangaihna kan sawi hi hrawkbawk chung
lama inhmangaihna erawh a ni lo. Rinna hi thiltih tel lo
chuan thi a ni a, chutiang vékin hmangaihna pawh hian
thil tih tel lo chuan awmzia a nei thui lo. Pathianin
khawvél a hmangaih ém ém a, a hmangaih vawng vawng
mai a ni tih ni se la Pathian hmangaihna hian khawvél
tan awmzia a nei thui lo vang. “Chutichuan a Fapa mal
neih chhun a pé a” tih hian hmangaihna awmze neiah a
siam a ni. Chuvangin Pathian lawm zawng mi ni tara
Lalpa kohna chu - He mahni hmasialna khawvélah hian
Tnun, i thil neih leh thuneihna’lam khan a mamawhtuten
chan an nei ve tar a ni tih hi a ni.

3. Intodelhin Pathian kan tilawm ang (ch. 11-12):
Tirhkoh Paula hian kohhranhote tanpui leh
chhawmdawl a hlawh fo thin a. Mahse chutiang tel lo
pawhin amah hi Missionary intodelh a ni. Savun puan
in siamin a mamawh te a thawkchhuak thin a ni (I Kor.
9). Chuvang chuan a thuhril kawngah pawh a huaisen
hlé a, tanlai tawng takin Personal Integrity an tih hi a
nei tha hlé a ni. Bible chang dangah chuan “Mahni
kuta thawkin kan rim hlé a” (I Kor. 4:12) te pawh a tih
ngat kha. Tin tuma kan zirlaiah hi chuan Thessalonika
Kristiante fuihin ‘phili ruai lova mahni hna theuh nei
tlatin mahni kut ngei hmanga hna thawk tarin’ a hrilh
a ni. Chu chu Pathian an tihlawmna tir chauh ni lovin
he khawvél hmaa éng an nihna tar kawng a nih thu a
sawi a, ‘Tichuan miten an ngaisdng ang che u a, engmah
tlakchham in nei lo ang,’ a ti a ni.

Tanlai kan ram thalaite hi Kristian phili tak chu
kan ni ve awm e. Thil chhuak thar leh chin dan thar
bawhin kan hmanhlel a. Lal Isua duh dan kan thlir lo
fo thin. Tin, kan tisana avanga kan phili ruaina hi
thukhat nise, kan Pathian thu kalpui dan pawh
ennawn a tul ang. Mizoram hi kan vannei a, Kristian
kan nih tan tirh ata Harhna tuifawnin min hrat a,
Kohhran pawh kan chak khat hlé. .....? Kum 1913-a
Harhna tum hnihna tia an sawi thin kan chan atang
khan Zofaten ‘Lal Isua Lo Kal Lehna’ thu namén lovin
kan tuipui a. Kan tuipuina piah lamah kan buaipui a,
kan ni tin khawsak ngaihtuahnaa kan mawhphurhnate
hlamchhiah hialin kan phili ruai mai thin. Lal Isua a lo
kal leh ngei dawn a, ringtute beisei leh nghahfak pawh
a ni. Nimahsela, phili ruaia lo ngaihven leh dawnsawn
chi a ni lo. I ni tin hnaah khan rinawm tlat ang che -
zirlai i nih chuan i zirnaah.

Aw le, kan thuzir tlang hetiangin han kawm ila.
Kan Pathian hian lum si lo, vawt si lo, tuilairapa awm a
remti lo va. A lama tang lo chu a hmélma an ni a, a
lakkhawmpui lotu chuan a tidarh a ni tih a ni. Chutiang
chiahin Pathian tihlawmna thuah pawh, Pathian lawm
hlawh lo, a lawm loh pawh hlawh chuanglo, a lai laklawh
a awm theih loh. A tilawm lotu chuan a tithinur a ni.
Chuvangin kan Lalpa lawm tlaka awm tarin mipat-
hmeichhiat kawngah invawng thianghlim la, Pathiana
chhuak hmangaihna nén che chhuak la, i ni tin hnaah
hlawhtling khawpin rinawm ang che.

Zawhna:

1. Mite ngaihsan ni tirin engnge tih ngai?

2. Pathian kan tihlawm dan tar kan zir kawng thumte
kha han sawi teh.

ZIRLAI - 29

TU SUAL PAWH SUALIN THUNGRUL SUH U

Bible chhiar tir: Leviticus 19:18; Thufingte 20:22;
24:29; Mathaia 5:39; I Thessalonika 5:15; I Petera 3:9.
Thuvawn:  Tu sual pawh sualin thungril suh u. Mi
zawng zawng ngaiha thil mawi ngaihtuah lawk rawh u
(Rom 12:17).

Han inngaihtuah vang vang la, mi, i lakah dik lo
taka che leh thupawi neite i tihlét danah inchhir ngawih
ngawih tum i nei tawh ngai em le? I neih ve tawh ngei
ka ring. Khami tuma ka tawng dan emaw, ka tih dan
tak kha chu aw.. tia i ngaihtuah chhuah apianga zah
ngawih ngawihna tar thil i ti ve tawh ngeiin ka ring a ni.
Tum khat chu kawngpui kual laiah motor khalhtu zurui
pakhat lakah hian ka thinur hle mai a. Insim zo lovin
tawngkam leh chezia mawi lo tak nén ka hmachhawn ta
mai a. Chumi tuma ka awm dan chuan min tihrehawm
kher mai. Chu kawng kuala ka tlan chuan ka hre
chhuak leh thin a, ka va han zak tak ém! Theih nise kha
hun kha ko kirin bul tan tha leh ila, khati kha chuan
ka awm tawh hauh lo vang le.

1. Pathianin sual, sual véka thungriil lo tiirin thu min pe:
He khawvel hi Eden natna vei hnu sual vanga hringfate
kan rim thinna ram a ni a. He hringnun kawng chhuk
chhovah hian famkim lo mihringte kan intina tawn a;
mi tin, kristian leh kristian lote pawhin dik lo taka
ankhum leh chétkhum kan hlawh fo mai. Chutianga
intihnat thin chu ‘he leilung dan a ni’ te pawh ti ila kan
tisual awm lo ve. Chuvangin, ringtute’n mi dangte ang

thovin kan duh lohzawnga dawnsawn kan hlawh fo thei;
chu chu hringnun pianken a ni si a. Mihring pakhat
kan nih ve avanga pumpelh theih loh tuarna a ni. Chu
mi piah lamah kristian piangthar kan nih avanga tuarna
kan tawk bawk thin. Entir nan, ringtu nuna felna,
thianghlimna, dikna leh rinawmna chu khawvélin a
ngaithei hauh lo mai a. Chutichuan, mi dik lo, khawvél
mi tan ringtu chu hnawksak a chang fo va, khawvélin a
ngaithei thin lo. Tin, ringtu nuna inngaihtlawmna leh
zaidawhna te chu khawvél mi chuan hmuhpui thiam
lovin amah a hnuaichhiah theihna tara remchanna
kawng inhawngah a chan thei bawk ang. Engpawhnisela,
mihring pakhat kan nih ve hrim hrim avang emaw,
kristian kan nih bik avanga kan tuar laiin chu tuarna
kan chunga thlentu chu ringtu chuan sual vékin kan
thungrul tar a ni lo, tih hi Pathian thu a ni. Kan Baibul
hian, Thuthlung hlui leh tharah min hrilh nawn awn
awn a ni (Lev. 19:18; Thuf. 20:22; 24:29; Mat. 5:39; I
Thes. 5:15; I Pet. 3:9).

2.Pathianin nun dan tha/zahawma nung tirin min ko:
Heti taka Pathianin sual suala thungrulh loh a
ngaihpawimawhna chhan kawng khat chu, nun dan tha
leh zahawm tak néna a tan éng chhuah tarin min duh.
“Mi zawng zawng ngaiha thil mawi ngaihtuah lawk
rawh u” tiha ‘ngaihtuah lawk’ tih hi Greek tawng lamah
chuan ‘Pronooumenort’ tih a ni a, chu chuan ‘fimkhurna’
a kawk a ni. A awmzia chu, miin kan chunga dik lo
taka an tih chuan, kan tih 1ét ve hmain Pathian duh
dan ngaihtuah leh amah rawna tawngtaiin hun kan
hmang hmasa tar a ni. A chhan chu, tih dan tar tha
ber, a hnua inchhirna min thlen lo tar anga chét kan
lak theih nan. Chutiang ringtu nun chu a zahawmin a
puitling a, Pathian ropuina tarlangtu a ni thin.

3. Ngaihdamna chuan pawikhawihtu nunah hna a
thawk: Ringtute hi he khawvélah kan Lalpa thuhretute,
Krista aia palai kan ni a, ringtuin sual suala a thungrulh
ve vaih chuan a rin Lalpa chu belhtlak leh rintlakin
miten an hmu thei tawh thin lo. Tawngkam dangin, a
rawngbawlna zawng zawng thaichhiata awmin miten an
“ei” tawh thin lo a ni. Chumi letling chiah chu, chutianga
suala a thungrulh ve loh erawh chuan Chanchin Tha
hrilhna kawng a inhawng nghal tihna a ni.

Remna palai ropui Nelson Mandela S. Africa
President a lo nih khan vun rawng danglam avanga
inthliarna rawng tak Apartheid (‘apha-thait’ tia lam tur)
an tih hun laia dik lo taka thil titute rorélsakin an awm
a. Sap officer, anmahni khingtute hmaa an sual
inpuangte chu ngaihdam an ni thin. Mihang nu pakhat
chu a fapa neichhun leh a pasal thahsaktu mingo officer
nén an inhmachhawn a. Rin loh takin chu hmeithaina
chuan, “Chhungkua ka nei tawh lo naa hmangaihna
tam tak pék tur ka la nei a. Ka ngaidam thlap a ni. Thil
pakhat erawh ka phut thung ang, chu chu - ka ngaidam
takzet a ni tih a hriat ngei theih nan min rawn tlawh
thin se ka duh,” tiin. Chu Sap sipai zak lutuk chuan a
nun a thlangthleng chiang hle a ni an ti. Chutiangin
kan Baibul lehlin thar berah chuan Rom 12:20-na thu
hi, “Chuvangin, i hmélma a riltdm chuan ei tir pe rawh,
a tuthal chuan in tur pe rawh; chutianga i tih chuan a
zak ém ém dawn a ni,” tia dah a ni réng a ni.

Hetiang deuh bawk hian, Korea rama indona,
Korean War laia tlangval kum 19 mi kaphlumtu
Communist sipai officer chu UN sipaiten an man a;
mahse, a tlangval kahhluma pa, fahrah chawmna in

enkawltu chuan a ngaidam a; chhuah zalén tarin a
ngensak ta mai al Chu ngaihdamna nun chuan hnehin
sipai officer chu kristianah a inpe a, a hnuah phei chuan
Pastor hial a lo ni ta a ni. Leigh Hunt-a chuan,
“Thiltihtheihna, Power kan han tih ngei ngei pawh hian
dawhtheihnain a tih theih zatvé pawh hi a ti thei lo a ni,”
a lo ti hial a ni!

Aw le, kan thuzir tlang lo kAwm dawn tawh ila,
kan khawveél changkang zélin a ken tel ze pakhat chu,
mahni inngaihpawimawhna, mahni dikna chawisanna
hi a ni a. ‘Ralin ka mei rap se chil ila’ a ti ang maia kut
thlawn tawrh leh tawngkam thlawn bat duh hlek lo va
meikawha tang thinte khawvél a ni. Chutiang ti ve duh
lote lah chu he lei danah mi chak lo leh dawihzep, mahni
dikna pawh hum zo lo an chang mék a ni. Nimahsela,
ngun takin dawn chiang ila, a eng hian nge khuareiah
rah tha chhuah thin le? Mimal nun chu sawi lohva lum,
zau zawkin han thlir ila, chi leh chi inkara buaina
chhuakah, thisen chhuaha inthungrulhna leh nunna laa
inchhanlétna hian damna a thlen kan hre ngai lo a ni
lawm ni; chutih ahnehin buaina tipunlunin nunau
pawisawi lo tuarna a thleng a, hnam leh chi inkarah ser
dam hleithei lo a thlen zawk thin a nih hi. Ngaihdam
ngai nih aiin ngaidamtu nih theih hi a hlu zawk a. ‘Japan
siam pencil meuh pawh hian a hmdawr lehlamah
nawhrehna a keng tel € an lo ti mathlawn lovin. Mi tin
mai hi tisual thei, mi dangte laka thupawi nei thei kan
ni theuh mai si a. “Tu sual pawh sualin thungral suh u.
Mi zawng zawng ngaiha thil mawi ngaihtuah lawk rawh
u,” tih thu hian kan nun min hruai mawlh teh se.

Zawhna:
1. Pathianin sual suala thungrul lo tGra min tihna
chhan kawng khat han sawi teh.

2. Kan laka tisualtu suala kan thungrulh loh hian a
nunah eng angin nge hna a thawh?

ZIRLAI - 30

ISUA KRISTA
REMNA LAL FAPA CHU I FAK ANG U

Bible chhiar tiir: Luka 2:1-14.

Thuvawn: “Chungnung berah Pathian ropui takin awm
rawh se, lei chunga a lawm ém ém mihringte hnénah
rem thu léng rawh se,” an ti a (Luka 2:14).

Krismas vawi engzat nge i hman tak le? A nih loh
leh, chiing krismasah te chuan engtiangin nge hun in
hman tlangpui thin le? Pathian hruainain thlasik boruak
a lo her chhuak leh ta a. He boruak kara Mizorama
kristiante thinlunga lian ber lo thei lo chu he hunin a her
chhuahpui Pathian fapa pianchamphaphak hi a ni. Kawng
tinréngin inbuatsaihna kan kalpui mup mup a;
chhingkaw tam tak tan phei chuan phurrit a tling hial
thin. Tun tum krismas lo her chhuak tar hi Pathian duh
dan dah pawimawh bera tha taka kan hman theih nan
héngte hi i vawng reng ang u:

1. Isua Krista chu khawvél mamawh chhanna a ni: Tum
khat chu Pastor pakhat hian Biak In vestry-ah Krismas
sermon a buatsaih a. Engemaw chen hnuah a chau deuh
chu dawhkan bawhin a lo muhil a. Mumang a nei zui ta
bawk a ni. A mumangah chuan khawvél pakhat Isua la
kal ngai lohna khawvélah hian a lo tei lat nawlh mai a.
Khua a hnim ruai a, kawtthlér reh thuap maia a kal lai
chuan hmeichhe naupang hi hlauhlawpin a rawn tlan
chhuak chawn chawn a. Pastor khélah chuan rawn vuan
chawtin a nu dam lo a nat viau thu leh tawngtaisak tara

a duh thu a rawn hrilh a. Pastor chuan chu naupang
chu a zui ta a, kawm karah engemaw chen an inzeh kual
hnuin an in chu an va thleng a. Khumah chuan chau ém
émin a nu chu a lo mu a. Pastor chuan a tih dan
pangngaiin a Baibul a lek chhuak a, tawngtaisak tirin
a inruahman nghal a. Nimahsela a Baibul a han keu chu
Thuthlung Thar chin zawng a lo bo vek mai a. Lal Isua la
kalna ngai lohna khawvél a nih vang a ni. Pastor chuan
thihna piah lam thlamuanna thu réng réng hrilh tar a nei
ta silo. A rilru na chu a tap tlawk tlawk mai a ni. Nakinah
phei chuan a tap chhuak a, a thangharh zui ta a. Chutih
lai tak chuan krismas tika rem tar hla zira Biak Ina awm
ve zaipawlte chu an lo zai a, ‘Khawvél lawm nan a lo kal a’
tiin. Pastor lawm Iutuk chuan a Baibul chu a kuah a,
Pathian hnénah lawmthu a sawi mawlh mawlh mai a ni.

2. Van mipuiten fakna an hlan: Lal Isua pian zan khan
thawk leh khatah van mipui an lo lang ta chiam mai a (Lk.
2:13). Heta van miho kan hmuh hi Vantirhkoh sipai rual
tihna a ni. Chhiar sén lohva tam an ni. Khawvél sipaite ang
mai mai an ni lo. Daniala 7:10-ah chuan ‘sing hmun sing’
an inlar thu kan hmu a. Mihring chhiarkawp danah chuan
vaibélchhe 10 zet tihna a ni a, a awmzia tak erawh chhiar
sén rual lohva tam tihna a ni mai ang. Tin, Sam 68:17-ah
pawh Pathian tawlailir ‘a sing a sing, a sang a sang tam
tak’ 1o lang kan hmu bawk. Ropui tak tir a ni. He zaipawl
ropui ém ém mai hian thahnemngai leh inren hauh lovin
thawm an chhuah a, Pathian an han fak mai chu ropui
tak tar a ni! Mizoram Gospel Centenary lawmna 1994-a
Lunglei lama neihah pawh khan Zaipawl member 1000-
ten ‘Van Indona’ tih leh ‘Halleluiah Chorus’ te an han rem
chu ropui tak a ni a. An zai tr conductor-in a han dintir
ringawt pawh hmuhnawm tham a ni a, an thutna

dawhsanin a dawl loh mai hlauvin a part hrang hrang
palite chu a inchhawkin a ko ding a. Chuti chung pawha
platform a la nghin nasat lutuk avangin a tik leh lamah
chuan tual zawla mipui thutnaah sawn thlak an ni hial a
ni. A tam lam chu engpawh nise, van zaipawl emaw, lei
lam zaipawl kan ni emaw Pathian hi theihtawp chhuaha
fak tar kan ni. Kumin Krismas lo her chhuak tar pawh hi
thil dang zawng zawnga kan inbuatsaihna ai chuan Pathian
fakna hunpui lo chang se a pawimawh ber.

3. Isua Krista chu remna Lal Fapa a ni: Van zaipawlte hla
rem chu: “Chungnung berah Pathian ropui takin awm
rawh se, Lei chunga a lawm ém ém mihringte hnénah rem
thuléng rawh se,” tth a ni (Lk. 2:14). Leia rem a 1én theihna
tar chuan Pathian hi a ropui a, chungnung bera a awm a
ngai a ni. Lal Isua lo lan chhan chu Pathian leh mihringte
inzawmna bawhchhiatna avanga lo chat tawh zawm leh
tira remna rawn siam hi a ni. Tin, chu remna chuan
mihring leh mihringte inkarah pawh remna a thlen thin a
ni. France leh Germany indona ‘Franco-German War’ an
tih, kum 1870-1871 chhiinga indonaah khan thil danglam
tak pakhat a thlengin an sawi a. Krismas lai a ni a, ram
pahnih sipaite chu inhlat lo takah inepin an trench (khur)-
ah an tawm thap a. Vawilehkhatah French sipai lungléng
insim zo lo pakhat chu rawn tho chhuakin ‘Aw, zan
thianghlim’ tih hla hi a rawn sa ta vawng vawng mai a.
German sipaite chuan an lo hmu a; mahse timan kah
réng an tum lo. Chutih ahnékin German sipai pakhat chu
rawn pén chhuak vein Krismas hla pakhat Van ropuina
kalsanin leiah ka lo kal a’ (From heaven above to earth I
come) tih hla hi a rawn sa ve thung a. Mi dangin an lo
zawm thuai bawk a. Hun engemaw ti chhiing chu héng
ram inhmélma pahnih sipaite hi Remna Lal piang fakin an
zaiho a ni.

Kan hmaa Krismas lawmawm lo thleng ttr hi Lal
Isua fak leh chawimawi nana hmangin, a lo kal chhan
ang takin remna thlentu nih i tum theuh ang u. Amah
ngei chu khawvél mamawh chhanna a ni si a.

Zawhna:
1) Lal Isua pian zana van mipui lo lang chiam mai kha
engzata tam nge ni ang?

2) Lal Isua hian Pathian leh mihringte inkar bakah tute
inkarah nge remna a rawn thlen?

NI PAWIMAWH - I
TUMKAU PATHIAN NI

Thupui : MIPUIIN ISUA AN CHAWIMAWI
Bible chhiar tur: Mat 21:1-11, Mk 11:1-11,
Lk 19:28-40, Joh 12:12-19

Thuvawn: “Tin, a hma lama kalte leh a hnung lama rawn
zuite chuan, ‘HOSANNA! Lalpa hminga lo kal chu fakin
awm rawh se! Ram lo thleng tir kan Pa Davida ram chu
chawimawiin awm rawh se. Chungnung berah khian
Hosanna!’ tiin an au va” (Marka 11 : 9 & 10).

ZIRTUTE TAN

1. Lal Isuan Jerusalem a pan: Lal [suan a rawngbawl
hun hnuhning lamah hian Jerusalem hi vawi 5 lai a
tlawh a. Kalhlén Kut laiin vawi 3, Bawkte Kut laiin
vawi 1, Inpumpékna hun laiin vawi 1 a tlawh a ni (Joh
2:13; 5:1; 12:12; 7:2,10; 10:22). Héng a vawi 5 tlawh
zingah hian a tlawh tawp berah chauh hian chawimawiin
a awm a. Kalhlén Kat a hnai tawh a, Juda mi tam takte
he kit hmang tar hian an kalkhawm mék a. [sua pawh
Jerusalem panin a kal ve a. A thih hun a thleng dawn
tawh tih a hria a. Jerusalem hi Juda hnam leh sakhaw
hmunpui ber a ni a, a pawimawh lehzualna chhan ber
chu temple awmna a nih vang a ni. A hming (Jerusa-
lem) awmzia hi ‘Remna Khawpui’ tihna a ni a, Zion’ tih
pawh a ni bawk.

2. Lal Isuan zirtir mi pahnih a tir: Jerusalem an thlen
dawnin Olive tlanga Bethphage (Bet-fa-ji tia lam tur
(NCBD) leh Bethani khaw kiang an thlenin a zirtirte

zinga mi pahnih a tir a (Mk 11:1). Marka leh Luka hian
he khaw pahnih hi an sawi ve ve a. Matthaia erawh
chuan Bethani hi a sawi tel ve lo va, Johana chuan a
eng khua mah hi a sawi lang lo thung. Bethphage hming
awmzia hi ‘Theipui hel In’ tihna a ni a, Bethani awmzia
hi ‘Tam thei In’ emaw ‘Anania In’ emaw tihna a ni.
Olive tlanga inhlat vak lova awm ve ve an ni ang. Bethani
hi Jerusalem atanga km 3 leka hlaa awm a ni bawk.
Zirtirte pahnih a tirhna ‘In hma zawn khua’ a tih hi
Bethphage khua a nih a rinawm a, Marka leh Luka-te
bakah Matthaia hian a sawi lang ve a. Tin, tina
Bethphage khua hi Isua sabengtung chuan tanna nia
an rin avangin Kristian hmasaten a hriatrengna Biak in
an sa nghé nghé a, khualzinten an tlawh deuh reng
thin. Kum tin Tamkau Ni apiangin hemi khua atang
hian kawng an zawh tan thin an ti a. Chuvangin he
khua Bethphage hi sabengtung thlun awmna a ni ang
a, In hma zawn khua’ a tih hi a nih a rinawm viau.

3. Sabengtung thlun a kianga a no nén (Mat 21:2):
Ropui taka Jerusalema Isua a luh thu hi Chanchin
Tha bu li-ahte hian kan hmu vek a. Sabengtung thu-
ah erawh chuan Matthaia ziak dan hi a danglam bik a,
pahnih niin a sawi a, mi dangte chuan Isua chuanna
sabengtung chauh hi sawiin pakhat angin an ziak vek
a. Isua chuanna erawh chu ‘Sabengtung no chungah’
tiin an ziak vek thung. Matthaia phei chuan ‘Sabengtung
no chung ngeiah’ tiin a ziak nghé nghé (Mat 21:5).

Bethphage khua, khaw langsar lo tak mai
ringtute tana khaw langsar takte zinga mi lo ni ta leh
sabengtung no,patling meuh chuanna tlaka ngaih tham
loh, a chanchin lo lar ta ém ém te hian Lal Isua Lalna

puan chhuahnain hlutna a pék nasatzia min hriattir
thei hlé awm e. Lal Isua hi kan nunah lal reng sela, mi-
a chhiar tham loh té téte hi Ama zarah ropuina nasa
tak changin kan awm dawn a ni.

4. Mipuiin Isua an chawimawi: [sraelte hian lalte leh
indona hnehna changtute hi an lo lawm tawh thin a.
Jehua chu lala an siam tumin an puante phahin an lo
hmuak a (II Lalte 9:13). Tin, Katpui hmang tura
Jerusalema lo kalte hi ‘Lalpa hminga lo kal chu a eng a
thawl e’ tiin miten an lo lawm bawk thin (Sam 118:26).
Hetiang thu bawk hian Makabia’n hnehna ropui a chan
tumin mipuiin an lo hmuak bawk (I Makabia 13:5).

Lal Isua Jerusalema a luh hian mipuiten lal ropui
tak angin an lo chawimawi a. An puante kalkawngah
an phah a, thenkhatin chhawl an sat a, kawngah an
phah bawk a. Johana chauh hian timkau kengin
mipuiin an lo hmuah thu a sawi thung a. Jerusalem
leh a vél hnaiah hian tim thing a awm lo an ti a.
Chuvangin Jeriko (Tam khawpui) atangin katnaa kalten
chhawlbtk atana an rawn ken an hmang nghal a ni
ang ti pawl pawh an awm.

Mipuite au hla ‘Hosanna’ tih thu hi Luka tih loh
chuan an ziak vek a. “Tanah chhandam rawh kan ngén
a che” tihna a ni. A tirah chuan chhanchhuah dilna
tawngkam a ni a. Lal Isua hun laiahte chuan fakna leh
chawimawina tawngkam atan an lo hmang tawh a ni.

KAN ZIR TUR

Vawiin Tamkau Ni-ah hian thu thar danglam tak
zir tir kan nei chuang lo va.Amaherawhchu Thlarau
Thianghlim pawlna thar te,mi mal nuna Lal Isua lalna

puan chhuah thar lehna atan tea hman tum theuh zawk
ila a tha ber ang.

1. Pathian ram chungchuanna ber chu a LAL thatna
vang a ni a. Hmangaihna leh thuhnuairawlh leh
inngaihtlawmnaa rorél a ni. Kristian hruaitu, hotu
emaw thuneitute nun dan tar (life style) min
hnutchhiah a ni.

2. Lal Isuan a LALNA puangchhuaktute chu a tan tlat
a, a chawimawi lét ve tlat a ni. Pharisai thenkhatin a
zirtirte au rual khap tara Isua an vau lai khan, Isuan
a tan tlat a, “Héng hi an ngawih reng chuan lungte
tal an au chhuak tir a ni” a ti a nih kha (Lk 19:40).

3. Lal Isua faka chawimawi hi a LALNA kan
puanchhuahna sang ber a ni hial awm e. Westmin-
ster Confession-ah chuan “Mi hringte tih tiir bulpui
ber leh thlen theih sang ber chu Pathian chawimawi
leh chatuana Amah hlimpui (enjoy) hi a ni” tih kan
hmu a ni.

SAWIHO TUR

1. Pathian kan fak leh kan chawimawi theih dan hi
kawng engzat nge awma i hriat ? Han sawifiah teh u.

NI PAWIMAWH - 11
ISUA THAWHLEHNA NI

Thupui : KAN BEISEI THAWHLEHNA
Bible chhiar tur : Mat 28:1-15, Johana 20:1-25.

Thuvawn: “Chu Isua chu kan sual avdngin mantirin a
awm a, thiam kan channa tirin kaihthawhin a awm
bawk a” (Rom 4 : 25).

ZIRTUTE TAN

1. Isua, thawhlehna hmahruaitu:

Kristiante beiseina innghahna ber chu ‘Thawhlehna’ hi a
ni. Chu thawhlehna chu Lal Isua thawhlehna atanga kan
chan leh kan hriatfiah theih chauh a nih avangin Isua
chu ‘Thawhlehna hmahruaitu’ tih a lo ni a (I Kor 15:20).
Isua hi a tho leh ngei em tih chu khawvéla thil finfiah tal
ber a lo ni ta a ni. Finfiahna chiang tak 2 a awm-

(1) Thlan a ruak: Ni sarih ni hmasa ber zingah chuan
Isua phuimna thlan chu a ruak tih finfiah a ni. A
zirtirte thlana kal zawng zawngin Isua ruang an hmu
lo theuh va. Thlan véngtu leh puithiamte pawhin Isua
ruang thlana a awm tawh lo chu an buaipui nasa a
ni (Mat 28:11-13). Thlan ruak hian thil kawng hnih
chiah min hrilhfiah:

(i) Mituten emaw an ru bo a ni thei.
(ii) Anru bo anih loh chuan a tho leh ngei a ni tir a ni.

Isua ruang hi zirtirte rak bo ni ta se, thi khawp
hialin a thawhlehna thu hi an tan ngam lo vang. A tho
leh lo tih hre chiangtu an nih dawn avangin. A nih loh

leh Isua hmélmaten an ruk bo ni ta sela, zirtirten “Lalpa
chu a tho leh ta!” tih an hril lai khan a thawh leh lohzia
tichiang tirin Isua ruang chu an rawn la chhuak ngei
ang. Thlan ruak hian Isua thawh lehzia a finfiah a ni.

(2) Zirtirte hnénah a inlar: Lal Isua thawhleh hnu hian

vana a lawn chhoh hmain ni 40 chhiing chu a zirtirte
leh mi hrang hrang hnénah a inlar a. Mi mala an
awm lai te, a huhova an awm laitein an hnénah a
inlar a ni (Joh 20:16, 19:23). Vawiin thleng hian
Isua hi thlarauvin kohhranah leh mi mal hrang
hrangte hnénah a la inlar zél a nih hi. (Mi piangthar
tawh phawt chuan kan pian tharnaah kan hre chiang
theuh ang).

2. Isua thawhlehna pawimawhna:

(1)

(2)

(3)

Isua Krista thawhlehna hi kristian Thurin lungphtm
pawimawh tak a ni.Sakhaw dang hmuchhuaktu
zawng zawngte chu an thi tawh a.Tumah tho leh an
awm ve lo. Isua a thawh leh avangin keini pawh kan
la tho leh ve dawn a ni tih beiseina nung kan nei.

Krista thawhlehna hian tuma la ngam loh thihna chu
ngamin, a hneh ta tih a entir a. Thihna leh thlan
tihbaiawmna zawng zawng a hneh ta a ni.

Krista thawhlehna hian Amah ringtute chu thihna ata
nunnaah a seng lat a (Rom 6:5-11). He Krista nunna
kan tawmpui azarah hian kan taksa, thihna leh tawih
thei bawiha la awm hi, taksa ropui, tihdanglam leh
siam tharin a la awm dawn a ni (Phil 3:21).

Rom 8:11-ah hian ‘Krista Isua titho lehtu’ tih leh ‘in
taksa thi theite chu a tinung’ tih hi tawng bul

thuhmun (Ekhairow) tih ve ve a ni a, chuvangin in
taksa thi theite chu a kaitho ve bawk ang tia dah theih
a ni. Battery-a tihnun ang ni lovin, taksa
kaihthawhlehna a ni zawk.

(4) He taksa thawhlehna famkim hi Krista lo kal leh huna
thleng tar chauh a ni a. Tana famkim tawh anga
sawi chu thil dik lo a ni a, Paula khan a do nasa
hle nghé nghé (II Tim 2:16-18). Thlarauvin, rinnain
miin a tem lawk thei tih erawh chu hnial chi a ni bik
lovang.

3. Tho leh taksa chu eng ang nge?: Thawhleh hnua
taksa awm dan tar chu Lal Isua a thawh leh hnua a
awm dan ang Bible atangin hetiangin kan hmu :

(1) Dam lai taksa hmeél an la ang ang a, he leia an dam
laia an hmélhriatte nén pawh inhriatchianna a la awm
ang (Joh 20:16). Eg. Hmél danglamna tlangah Mosia
leh Eliza-te an la hria (Lk 9:33).

(2) Thi thei lo, tawih thei lo taksa a ni tawh ang. Taksa
ngei hi tho leh tar ni mah sela he lei taksa ang hi chu
a ni tawh lo vang a, thlarau lam taksa a ni ang (I Kor
15:30, 40).

(3) Ruh leh tisa nei, kut leh ke ruangam nei a ni ang a
(Lk 24:39), Amah Lal Isua ngei kha a ni tih hriat
theih, khawih theih a ni (Joh 19:27). “Mi hmuh ang
hian thlarauvin tisa leh ruh a nei lo ve” (Lk 24:39) tih
hi a lehlin a fuh chiah lo. “Thlarau chuan ruh leh
tisa a nei lo va, Kei chu mi dek ula, mi en ula, ka
neih hi” a tihna zawk a ni (NIV).

(4) Hun leh kar (time and space)-in a dang lo (Joh 20:26).
Pindan kawng khar vekah pawh a lo ltt thei a. Hmun
pakhata mi hnéna a inlar laiin chumi hun vékah chuan
hmun dangah miin an hmu thei (Lk 24:33-35).

4. Tho leh tiur mi chi hnih: Bible hian ringtute leh ring
lo mite taksa thawh leh tar thu a sawi a. Kristaa thi
tawhte an tho hmasa ang a (I Thes 4:15-16). Ringlo mite
taksa pawh a la tho ve leh ang (Thup 20:5, 13, 14).
Ringlo mite thawhlehna hi chatuan thihna (hremhmun)
an kalna tira thawhlehna a ni dawn a. Ringtute
thawhlehna erawh chu hlimna leh lawmna, chatuana
nunna famkima luhna tar a ni ang.

5. Tholeh nun he khawvélah: He khawvéla ringtute nun
hi tholeh nun tia sawi theih a ni a. A famkim erawh chu
a ni lo va. Lal Isua thawhlehna néna thlarauva inzawm
kan nih hi Bible-in min hrilh a ni (Eph 2:5,6; Kol 3:3).
He thawhlehna nun hi kawng hrang hrangin sawifiah a
ni kan ti thei awm e:

(1) Mihring hlui khéngbeta, mihring thara inthuam

(Rom 6:4-6).

(2) Sual hnehna nun (Rom 8:2).

(3) Sual kalsan (sim)-a thil tha ti tira nun (Eph 2:10).

(4) Pathian tana inpumpék nun (Rom 6:13).

Kan beisei thawhlehna hi Isua Kristaa pék kan ni
a. Amah Lal Isua chu kan thawhlehna hmahruaitu a ni
a. Amah angin kan la awm ve dawn tih kan hria (I Joh
3:2). He thawhlehna nun hi Lal Isua inpuanna (revela-
tion) atang chauhva neih theih a ni. Kraws-a Lal Isua
khenbeh a nih hretu mipui tam tak zingah khan a tho
leh a ni tih hretu chu mi tlémté chauh an ni. Amah
ngaihsaktute hnénah a inlar deuh ber a. He thawhlehna
nun nei tar hian thahnem i ngai ang u.

SAWIHO TUR
1. Kan damchhting ngeia tho leh nun kan hmanna tar
kawng hrang hrang han sawi teh.

NI PAWIMAWH - III

THLARAU THIANGHLIM THLEN NI

Thupui : THLARAU THIANGHLIM LEH KOHHRAN
Bible chhiar tur: Tirhkohte 2: 1-47.

Thuvawn : “Tin, thawklehkhatah van ata ri, thlipui tleh
angin a lo thleng ta phut a. Tin, chu chuan an thutna in
chuatikhattavek a” (Tirhkohtethiltih 2 : 2).

ZIRTUTE TAN

Pentikos awmzia: Pentikos hi Grik tawng a ni a,
‘sawmngana’ tihna a ni. Judate kutpui pathum zinga
pakhat a ni. He niah hian Pa thil tiam Thlarau Thianghlim
a lo thlen avangin ‘Thlarau Thianghlim thlen Ni’ tiin
kohhranten ni pawimawhah kan hmang a ni. Kum zabi
pahnihna tawp lam vél khan ‘White Sunday’ an ti a,
‘Pathian Ni var’ tihna mai a ni. A chhan chu Kristian
hmasaten he niah hian baptisma chan an duh bik a.
Baptisma chang zo tui ata lo chhuakte hi puan varin an
lo tuam thin vang a ni.

Hming hrang hrang a nei a, ‘Pawl Kat (Ex 23:16),
Chawlhkar Kat (Ex 34:22), Buh thar hlan (Rah hmasa
kut) (Lev 28:26)’ tihte a ni bawk. Isua thawhleh ni (Easter
Sunday) atanga chhiara ni 50-naah kan hmang a ni. Lev
23:15-ah ‘Chawlhni tak ttk leh’ (the day after the Sab-
bath) tih a ni a, chu chu Pathian Ni (Sunday) hi a ni a, ni
sawmnga chhiar tanna tur a ni a, chang 16-ah hian
chawlhni vawi sarihna tik (the day after the seventh
Sabbath) a ti leh a, chu pawh chu Pathian Ni tho hi a ni.

JUDATEN AN HMAN DAN

Judate kut ropui ber Kalhlén Kat hmang tar hian
hmun hrang hrang atangin Jerusalem-ah mite an lo kal
khawm thin a. Kalhlén Kat zawh hnu (Sabbath ttk tak
leh) atanga ni 50-na maiah Pentikos Kut hi an neih leh
dawn avangin haw lawk lovin mi tam tak chu Jerusa-
lem-ah an cham tlang thin a ni. He kut hi Inkhawmpui
Thianghlim’ an vuah a, tumahin hna an thawk ngai lo.

THLARAU THIANGHLIM A LO THLENG

Lal Isuan a zirtirte chu Jerusalem chhuahsan lo
tar leh Thlarau Thianghlim an hnéna a rawn tirh tar thu
a lo sawi lawk kha lo nghak tirin a ti a (Joh 14:16; Lk
24:49; Tirh 1:4). Lal Isua sawi chu zawmin zirtirte chu
Thlarau Thianghlim nghakin in pakhatah an awm khawm
vek a, mi 120 lai an ni. Vawi leh khatah thawm nasa tak
nén Thlarau Thianghlim chu a lo thleng ta phut a (Tirh
2:1-4). Thlarau Thianghlima an khah avangin hriatthiam
pawh harsa khawpin an lo danglam ta a ni. Thu nei tak
leh huai takin thu an hril a. Petera thusawi pawhin mi a
hneh hlé a, ni khatah mi sangthum laiin an pianthar
phah a ni.

PENTIKOS NI KOHHRAN TAN A PAWIMAWHNA TE
1) Kohhranlo din tanna a ni: Tin hma chuan kohhran
hmeél a la lang lo va, mi hriat hlauvin a rukin an
inpawlho thin a. Mahse, Thlarau Thianghlim a lo thlen
chinah chuan mi zawng zawng hmuh theihin kohhran
a lo ding ta a ni.

2) Thlarau Thianghlim chu an hruaitu a ni: Thlarau
Thianghlim chuan kohhran a chénchilh a, a kaihruai
bawk a. Kohhran chuan Thlarau Thianghlim hriattir
ang z€lin rawng an bawl thin (Tirh 15:28).

3) Pumkhatin an awm: Hnam hrang hrangten kohhran
chu inpumkhatna leh inremna a ni tih an hria a. Mi
zawng zawng rilru hmun khata an lawi luhna tar in
sak a ni tih an lo hrechiang ta a ni.

4) Huaisenna thar an nei: Tan hma chuan roréltute
hlauvin a rakin an inpawlho thin a. Mahse, tinah
chuan tumah an hlau lo va, Lal Isua thawhlehna leh
a chhandamna thu chu thih pawh huamin an puang
ta a ni.

5) Hruaitute chu Thlarauva khat an ni: Petera chu
Thlarau Thianghlimin a khat a. Dawhkana rawngbawl
tar mi hmingtha pasarih an thlante chu Thlarau
Thianghlima khat an ni (Tirh 6:3). Stephana leh
Baraba pawh Thlarau Thianghlima khat an ni (Tirh
7:55; 11:24).

6) Thiltihtheihnaa thuam an ni: Tirhkohte chuan
thilmak leh chhinchhiahna (Mk 16:17 & 18)-te an ti
a. Thlarau Thianghlimin a thuam avangin an
thusawite chuan mi a hneh ém ém a, thlarau bo tam
tak an man a ni. Lal Isua thupék angin ram tinah
Chanchin Tha an hril darh ta a ni.

Thlarau Thianghlima khat Kohhran atanga
zir tur kan neihte:

1) Pathian Thu zir uar: Pathian Thu an tuipui a,
Tirhkohte zirtirna an ngaisangin an ngaipawimawh
bawk. Hriat chian lehzual z€l chakin an zir thin.

2) Inpawlho an ngaina: Inpawlho an uar a, a
huhovin Pathian an be thin. Pathian mite zinga
tel a, pawl ve hi Pa leh Fapa pawlna a ni tih an
hrechiang (I Joh 1:3).

3) Tawngtai uar Kohhran an ni: Pathian hnéna thu thlen
hmasa lo leh a hnén atanga thu dawng hmasa lovin
engmah an ti ngai lo. Tawngtai hi an chakna leh
thiltihtheihna bul atan an hmang tlat a ni.

4) Mi dangte tana nung Kohhran: An thil neihte an la
khawm a, rual khai takin an insem tlang a. Pathian
thu an dawnte pawh mi dangte hnénah an pe chhuak
(share) bawk a. Mi dangte chunga an mawhphurhna
an hre chiang a, an hlen chhuak tha ém ém thin.

5) Kohhran hlim an ni: Khawveél mite hriatpui phak loh,
tuma chhuhsak theih loh hlimna thurtik an nei a. Mi tin
an hlimin an lungawi thin a.Hei hi Thlarau Thianghlim
chénchilh nun chhinchhiahna chiang tak a ni.

6) Pathian chibaibiik an uar: Pathian chibai blikna hmun,
hmun ruat bik (Biak In) an ngaipawimawh a.Lungrual
taka Pathian biak- honaah hian Thlarau Thianghlimin
hna a thawk thin tih hriain a huhova Pathian biakna,
Biak In an ngaipawimawh ém ém a ni.

7) Kohhran zahawm an ni: Thlarau Thianghlimin a
chénchilh tih kawng tinrénga a lan thin avangin miten
an zah a, an hlau bawk.

Heéng thu atangte hian kohhranho leh mahni mi mal
nun theuhte han in en lét ila. Eng chen nge Thlarau
Thianghlim pawlna chang lova kan lo kal tawh tih te,
Thlarau Thianghlim tel lova rawng kan bawl tawh tihte, in
en letin mahni theuh insiam thar nan hman i tum ang u.

SAWIHO TUR
1. Pentikos Ni-a Thlarau Thianghlim lo thlen khan
thlarau sual (Setana) hnathawh a tel lo nge a langsar
lo hlé a. Kan rama Thlarau Thianghlima harhna kan
chan hian thlarau sual (setana) hnathawh hi a tam
thei viau mai a. Engnge a chhan ni theia i rin?

NI PAWIMAWH - IV

MISSION SUNDAY

Thupui : SAP UPA LEH PU BUANGA

MIZORAMA AN LUH THU.
Bible chhiar tur: Rom 10:14-17; Heb 13:7
Thuvawn: “Thil tha chanchin lawmawm thlentute ke chu
avamawiem!” (Rom 10:15).

ZIRTUTE TAN

Hmanah chuan Mizote hi ‘Mi lu la hnam’ tih kan lo
ni tawh thin a. Kan pi leh pute chu ramhuai hlau réng
réngin, thing bul, lung bul biain an lo awm thin a. Sakhaw
biak mumal pawh nei lo khawp hialin an lo khawsa mai
mai thin a ni.Ching mite hnéna Chanchin Tha thlen tGrin
Sap tlangval pahnih (Sap upa & Pu Buanga) an rawn kal
a.Mizorama an rawn kal dan chanchin tlangpui chu vawiinah
hian kan zir thar leh dawn a ni. He Zirlai hi a sei deuh
hlek nain a pawimawh ém a, dawhthei takin i zir hram

angu.

A: SAP RAM ATANGA AN LO CHHUAH DAN

London atanga tlangval pakhat Robert Arthington-
a hmangin India hmarchhaka rawngbawlna a inhawng a.
Robert Arthington hi Leeds khuaa sumdawng hausa (Mil-
lionaire) a ni. Chanchin Tha hrilh thuah hian a rilru a
hmanhmawh hlé a. A ngaihdan chuan Chanchin Tha la
hre lote hnénah Chanchin Tha hi hrilh thuai thuai tal a ti
a.A mi tirhte pawh pahnih lek leka insem darh a,hmun
pakhatah pawh rei tak thawk lova kal z€l tirin a duh a.
An thawhna hnam tawng zir pawh tlai lutuk dawnin a

hria a. Tawng lettute hmanga Chanchin Tha chu hril zél
tarin a duh a ni. Robert Arthington-a ruahmanna
‘Arthington Mission’ hnuaiah chuan Sap Upa leh Pu
Buanga-te pawh hi an lo chhuak a. An pahnih hian Lon-
don-a Highgate Baptist Kohhran member an ni.

Kum 1891 Januay 21 khan Pu Buanga chu India
hmarchhakah a lo kal a. Chutih lai chuan kum 20-a upa
chauh a ni. Tripura state-a Agartala-ah a kal a. Chuta awmho
zinga thawh chu a dil a, mahse a rem lo va. Chumi kum vék
(1891) November thlaah chuan a thian Sap Upa chu Bengal
bialah Arthington Mission tirh bawkin a lo kal ve a. Pu Buanga
nén chuan an inhmu a. An pahnih chuan kum 40 chhing
zet mai inthen tawh lovin an thawk dan ta a ni.

An pahnih chuan kum 1892January thlaah
Chittagong Hill Tracks lama Kassalong-ah an kal zél a.
Tripura rama luh an tum a,Nimahsela, Tripura rama luh
chu Tripura lalin rem a tih loh avangin,Mizorama luh
chu an tum ta zawk a ni. Chung lai chuan Mizoram hi
Assam ram atanga luh ai chuan Bengal (tina Bangla-
desh) ram atanga luh a awlsam zawk a. Amaherawh
chu, an tum dan chu an hlawhchham leh ta a ni. Chumi
kum vék June thlaah chuan Sap Upa-in santén na tak a
vei a, Calcutta lam an pan leh ta zawk a. Calcutta atang
chuan inenkawl tirin Darjeeling-ah an kal leh ta a. A
dam hnuin an thian din chuan Tripura rama luh an
tum leh a. Nimahsela, Tripura lal chuan a phal lo leh a.
Kum 1892 tawp lamah chuan Silchar an pan ta a.
Chutah chuan Welsh Presbyterian hovin hmun an lo
khuar hlim hlawt a ni a, an zingah chuan an khawsa ve
ta a. Anni chuan Sap Upa leh Pu Buanga chu an lo
lawm hle a. Kum 1893 chhing chuan Sap Upa leh Pu
Buanga-te chuan Silchar-a an mission rawngbawlna chu
nasa takin an tanpui a. Silchar bazara Mizo lo kalte an

hmuh theih fo avangin, Silchara awm chu an tan a
remchang hlé. Héng atang hian Mizo nunphung leh an
tawngte an lo zir tan a.

B : MIZORAMA AN LO LUH DAN

Mizoram hmar lama political officer pakhat
Mr. A.W. Davies chuan kum khat hnuah Aizawla
kal phalna a pe ta a, an lawm ém ém a. Tichuan
1894 January 11-ah Sairang an lo thleng ta a.

Sairang atang chuan Aizawl pan tirin an inbuatsaih
nghal a. Mahse, thuamphur an hmu zo lo va. An puan in
leh bungruate an tél a, an zawn ta a. Aizawl chu January
16, 1894-ah an lo thleng ta a ni (The life and witness of the
churches in Mizoram- Rev Dr. C.L. Hminga. p-48, 2014).
Mizote chuan sap, chutianga bungraw zawn chu an la
hmuh ngai loh avangin thenkhatte chuan “Sap vakvai’ an
tia. Thenkhat chuan ‘Sap a’ an ti bawk a. Aizawla an riah
hmasak ber zan chuan zan laiah thawm an hria a, mi tute
emaw hmanhmawh takin an lo kal a, “Ka pu, ka pu, silai
in nei em ?” an rawn ti a. An rilru a buai ta hlé mai a, “Nei
e” an tih chuan dawt an sawi a ni dawn si a. “Nei lo” an tih
chuan an rawn bei ang tih an hlau bawk si. An han
ngaihtuah vang vang a, dawta inhliahkhuh tum ai chuan
Pathian rinchhan a tha zawk ang tih ringin “Nei lo” tiin an
chhang ta a. A tika thil awmzia an han zawh chian chuan
“Al Khawchhtingah sakhi a lo Itt a, kahna tur silai kan
neih loh vang alawm mawle,” an ti a. Pathian rinchhana
thu dik sawi a thatzia an hre chhuak a ni.

Kum 1897 Aug ni 31-ah Welsh Calvinistic Method-
ist Missionary, Pu Zosaphluia (Rev. D.E.Jones) chu Aizawl
a lo thleng a. A kum leh Dec 31, 1898-ah Pu Zosapthara
(Rev. Edwin Rowland) chu a lo thleng bawk a. Sap Upa leh
Pu Buanga chuan Welsh Calvinistic Methodist Foreign

Mission-in Mizoram hi an thawhna tar (field) atan an lo
hauh ve a ni tih an hre ta a. Tin, India rama Arthington-a
palai, Mr. St. Dalmas chuan Mizoram chu Welsh Mission
kutah a lo hlan ta bawk si a. Chu bakah Arthington-a
khan a missionary-te hmun khata awm rei a phal loh avangin
Sap Upa leh Pu Buanga chuan Mizorama an awm reng
theih an inring lo va. Chuvangin, Mizorama an rawngbawlna
chu Welsh Calvinistic Methodist Foreign Mission kutah an
hlan ta a ni. Tichuan, kum 1897 December-31-ah Aizawl
an chhuahsan a, an ramah chhuti tGrin an haw ta a. An
chhuti chhiing chuan Arthington-a duh dana rawngbawl
tara an intiam theih loh avangin Arthington Mission chu
an bansan ta a ni.

Aizawla kum 4 (1894-1897) lek an awm chhing
hian, hna ropui leh pawimawh tam tak an thawk hman a.
Chuingte chu a tlangpuiin héngte hia ni:

1) Literature lam: Kum 1894 April thlaah Mizo A AW B
an siam a.Hei hi Mizo hnam lo din chhuahna bul pakhat
a ni. Bible lehlin lamah pawh Chanchin Tha Luka ziak
leh Johana ziak leh Tirhkohte Thiltih bu an letling hman.
Hetah hian Pu Suaka leh Pu Thangbawnga’n an tanpui.
Hemi bakah hian Mizo tawng Grammar Bu leh Lushai-
English Dictionary an siam bawk. Bible chang lak tawi
hmangin thu inchhang an siam bawk.

2) Sunday School lam: Aizawl an lo thlen hnu kum 2-ah,
1896 March 1 khan Sunday School an din a. Sunday
School-ah chuan Bible atanga lak thu inchhang an zirtir
a.Tin,Bible milem hmangin an zirtir bawk.

3) Pathian Biak Inkhawm: October ni 20, 1895 atangin
inkhawmna mumal takin an neih chhunzawm thei.Pu
Buanga’n September ni 16, 1895-ah Mizo tawngin thu

a sawi a. Hei hi Mizo tawnga thu a sawi (sermon) hmasak
ber a ni.

Chanchin Tha hril: Mizoram hmar lama khaw zatve
veélah kea kalin Chanchin Tha an hril a. Mizo zinga
Kristian hmasa ber chu Pu Taibuanga a ni. Pu
Taibuanga hi kum 1895 March ni 30-ah kristian a ni.

Sap Upa leh Pu Buanga-te chu Arthington Mission
hnuaiah thawk theilo mah se, an beidawng chuang lo.
Missionary-a chhuah leh dan tar an la ngaihtuah
tlat a. Sap rama an chhuti an hman zawh chuan an
thian thate nén inthurualin Assam Frontier Pioneer
Mission an din ta a.Chu mission hming chuan Sap
Upa leh Pu Buanga chu chawm an tum ta a. Kum
1899 favang lai vélah India ram panin an chhuak leh
ta a. Himalaya tlang bul thut (tina Arunachal)-a Abor
leh Miri hnam zingah rawng an bawl tan ta a. Héng
hnam zingah hian kum hnih leh a chanve vél rawng
an bawl a. Chumi chhiing chuan A AW -te an siamsak
a. Ziak leh chhiar theihin an tawng chu an buatsaihsak
a. Tin, dictionary-te an siam a, ‘Pathian Lehkhabu
Chanchin’ pawh phék 400 laia chhah an buatsaih
bawk a. Chutiang chuan hun reilote chhiingin hna
nasa tak an thawk hman a ni.

MIZORAM CHHIM LAMA AN LO CHHUAH DAN
Kum 1901-ah BMS Home Committee chuan

Chittagong-a an missionary Rev. George Hughes chu
Mizoram chhim lama thawh dan tar enfel turin a ti
a.Chumi enfiah tar chuan Lunglei thlengin an lo kal a.
Rev. George Hughes chuan BMS Home Committee-ah
chuan report ngaihnawm leh duhawm tak a pé a. BMS

tan thawhna hmun tha tak a nihzia leh nghak khawtlai
lova thawh nghal mai chi a nih thu a report a. BMS chu
thawk nghal mai tdrin a nawr nasa hlé a ni.

BMS Home Committee chuan, Mizoram chhim
lama thawh chu an titlu ta a.Sap Upa leh Pu Buanga
Mizorama kum 4 lai lo thawk tawh, Mizo tawng pawh
thiam, Abor rama thawk mék chu missionary atan an
sawm ta a ni. Anni chuan BMS hian Abor ramah mission-
ary dang an tirh theih dawn chuan an sawmna chu an
pawm theih tar thu an sawi a. BMS-in Abor rama mis-
sionary tirh an intiam a. Tichuan, an sawmna chu kum
1902-ah an pawm thei ta a ni.

Sap Upa leh Pu Buanga-te chu Mizoram lam panin
an lo chhuak ta a. Kum 1903, February thlaah Chittagong
an lo thleng a. Khawthlang tuipui dungah an lo chhova,
darkar 7 an kal hnuin Kassalong an thleng a, chutah
chuan ni hnih leh chawhma lawng dang an nghak a.
Hetih hun lai hian British lawngléng pahnih chauh an
hmang bawk thin a. Chutiang sumdawng lawng chu an
hmu fuh hlauh va. Anmahni tanpuinain suar chu an
kaltlang thei ta a. An bungraw thenkhat chu Bawrkawlh-
ah hnutchhiahin Tlabung-ah an lo thleng thei ta a ni.
Tlabung an thlen ni hi March ni 8, 1903 a ni.

Tlabung an thlen chuan Sethlun-a Kristian lo awm
hmasa-te an bungraw phurhsak tuma lo kal nén an
inhmu ta a. An lawm ém ém a. Tv. Thanktnga phei chu
lawm avangin a tap hial a ni an ti. An bungrua chu vawi
khatah an phur zo mai thei lo va, an phurh theih tawk
phurin Lunglei an pan ta a. Ni li lai an kal hnuin Lunglei
chu March ni 13, 1903-ah an thleng ta a ni.

Lunglei an thlen tik maiah chuan Sethlun-a
kristiante chu an va tlawh nghal a. Kohhran-ho chuan
an lo hmuak a, an lawm ém ém mai a. Pi Darzingi phei

chuan an kalna tarah puan a phah a ni an ti. Awmna
tar nghet an thlan fel hma chuan Inspection Bangla-ah
an awm rih a. Mission hmunpui (Headquarters) tir enin
hmun hrang hrang an tlawh a. A tawpah chuan Sérkawn-
ah an kal a, Ramzotlang-ah an chhova. Pu Buanga chu
thing lérah a lawn a, Sérkawn hi a thlir a; Mission
hmunpuiah a thlang a, awmhmun an khuar ta a ni.

SAWIHO TUR

1. Baptist Missionary Society (BMS) missionary lo kal
hmasa berte Sap Upa leh Pu Buanga-te nuna zir tar
kan neihte han sawiho teh u.

NI PAWIMAWH - V

KHAWVEL SUNDAY SCHOOL NI

Thupui : MIZORAMA SUNDAY SCHOOL LO AWM DAN
Bible chhiar tar : II Timmothea 3: 14 -16.

Thuvawn: “Pathian Lehkha Thu zawng zawng hi Pathian
thawkkhuma pék a ni a, zirtir kawngah te, thiam loh
chantir kawngah te, zilh kawngah te, felna zirtir
kawngah te a sawt bawk a ni.” (I Timothea 3 : 16)

ZIRTUTE TAN

THUHMA: Khawvél pum puia Sunday School din
chhuaktu chu Robert Raikes a ni a. ‘Sunday School Pa’ tia
vuah a ni nghé nghé a. 1780 July thla khan England
ram, Gloucester khuaa Pi Kingi inah ama sumin Sunday
School hmasa ber chu din a ni a. Kum 1800-ah BMS
Missionary pathum (Serampore Trio) William Carey, Wil-
liam Ward leh Joshua Marshman-ten India ramah an
din tan bawk a. Vawiinah hian Mizorama a lo din dan
leh a awm zél dan kan zirho dawn a ni.

MIZORAM-A A LO DIN DAN

Mizoramah chuan Missionary hmasa ber (pioneer
missionary) Sap Upa (FW Savidge) leh Pu Buanga (JH
Lorrain)-ten Aizawlah March 1, 1896 khan an lo din a
ni. Kum khat chuang an lo enkawl hnuin 1897 Dec 31-
ahMizoram an chhuahsan ta a. Welsh Calvinistic Meth-
odist Missionary Rev. D.E.Jones (Zosaphluia) chu 1897
August 31-ah Aizawl a lo thleng ve a. Sap Upa leh Pu

Buanga-te hian an hna zawng zawng chu Zosaphluia-te
kutah hian an hlan vek a. Thla li lai awm hovin an hma
lak dan leh Sunday School an lo enkawl dan zawng
zawngte chu an inzirtir a, an kutah engkim an dah ta
vek a. Sap Upa leh Pu Buanga-te erawh chuan
December 31, 1897-ah Mizoram an chhuahsan lailawk
ta a ni.

MIZORAM CHHIM LAMA A LO DIN DAN

Hei hi ‘BCM Sunday School lo din dan’ ti pawhin
kan sawi thei ang. Bangladesh (East Pakistan)-a BMS
Missionary pakhat George Hughes-a chuan Mizoram hi
BMS thawh nan a thatzia nasa takin a sawi mawi a.
Baptist Missionary Home Committee-ah pawh ziakin a
theh lat hial a. Kum 1902 khan Mizoram a rawn tlawh
a, Tlabung thlengin a lo kal a. Hetih laia chhim lama
Kristian tlémté lo awm tawh zingah tlangval Thanktnga
(a hnua Tirhkoh & Pastor lo ni td) chu amah hmu tarin
a chah thla a. Tlangval Thanktunga chu BMS Mission-
ary-te lo chhuah hmaa Kohhran lo enkawl tarin a ruat
a. Sunday School an dinna tara thil pawimawh Bible
milem te, Sunday School Union-in a siam milem-te a pé
a. Milemte chu tu lem nge tihte leh thil awmzia hrang
hrang a zirtir a. Ni khat lai hun an hmang a ni. Tichuan
Tlangval Thankinga ho chuan Sethlunah 1902 khan
Sunday school chu an din ta a ni. Sap Upa leh Pu
Buanga-te kha 1903-March 13-ah Lunglei an lo lat ve
leh ta bawk a. 1904-ah Sethlunah Inkhawmpui an nei
a. Chutah chuan, “Kohhran din tawhnaah chuan Sun-
day School hi neih hram ni se,” tiin an rél nghé nghé a
ni. Record-a a lan danin kum 1904 khan Chhim lamah
Sunday school 11, zirtirtu 11, zirlai 162 an awm.

SUNDAY SCHOOL LO TANGKAI TAWH DAN
Hetih hun lai hian Mizoram chhim lamah Kristian
chu a lu nungin mi 300 vél an awm tawha hriat a ni a.
Ringtu awmchhunte chuan Sunday school chu
pawimawh an ti hlé a, an chhawr tangkai réng bawk a
ni. A pawimawh dan pawh hetiangin lo en ta ila :
1) Sunday School chu A AW B zir nan te, ziak leh chhiar
zir nan te, hisap (arithmetic) zir nan te an hmanga. Hei
hi kohhran ding tir tana pawimawh hmasa ber a ni.

2) Missionary-ten Chanchin Tha theh darh nan leh
kohhran awmsa enkawl nan an hmang tangkai ém ém.

3) Sunday School chu kohhran member-te tan Pathian
thu zirna awm chhun a ni a. Ringtute nun leh rinna
tihngheh nan leh tihchak nan a tangkai ém ém bawk.

4) Ringlote hip nan a tha hlé a. Mi tam takin lehkha ziak
thiam te, chhiar thiam te an duh ve a. Sunday School
hi chutiang zirna awm chhun chu a ni. Atirah phei
chuan ringlo mite hi Kristiante aiin Sunday School kai
an tam zawk an ti. Hetianga lo kalte hi a tawpah chuan
kristian an lo ni nge nge thin.

TUNA KAN SUNDAY SCHOOL TANGKAI DAN

Sunday school hian a hun lai mamawh ang zélin thlarau

lam nun chawmna leh zitirna tha a pé a. Tanah kan

Sunday school pawh hian a thiltum kawng 4-te hmangin

kohhran-te min chawmin min zirtir mék a ni.

1) Mibote Krista hnéna hruai: Baptisma pawl chin hnuai
lamte hi naupang an la ni a. Hetih hun lai taka Krista
hnéna hruai an nih hi a thiltum a ni.

2) Mihring dik tak ni tura buatsaih:
Intermediate pawl-te hi tleirawl leh rawltharte an ni a.
An hmél a lo thain an duhawm tan a. Mahni invéng
thiam trin an la fing tawk lo va, bum an awl lai tak
a ni. Hetih hun lai tak hian nun dan dik leh tha,
mihring hman tlak an nih theihna tara buatsaih an
ngai a ni.

3) Kohhran mi dik tak ni tura buatsaih:

Senior ‘A’ pawlte hi nula leh tlangval an ni ber a. Thlarau
Thianghlim lo thlen atanga Lalpa lo kal lehna inkar
hun zawng hi kohhran hun a ni a. Kohhran ropuina
(royalty) leh Kohhrana rinawmna (loyalty)-te hi nulat
tlangval hun lai ngeia miin a varpawh a ngai khawp
mai. Reilote hnua nu leh pa chan chang mai tar, fanau
laka mawhphurhna la nei mai tGr an ni si a.

4) Pathian thu dik taka pawm leh hmantir: Senior ‘B’
pawlte hi nu leh pa, puitling tawhte an ni a. Pathian
thu pawm dan leh hman dan dik tawk loh avanga nih
tar ang ni phak lo te, mi mal leh chhiingkaw chhiat
phah hlauh te, at phah hial te an lo awm tawh thin
avangin he thu hi a pawimawh hlé a. Sunday School
chuan zirtirna tha leh him pék hi a tum tlat a ni.

TLANGKAWMNA

Sunday School hi Kristian nun tihnghehna
hmanraw pawimawh tak a ni. Mi, piangthar dun ve
veah Sunday School ngaihsak lo chu a tlu leh hma nge
nge a, Sunday school ngaihsak chu a nun a tlo nge nge
bawk. Kohhran pawh Sunday school kai uar kohhran
chu a ngélnghet bik zél a. Ramthim kohhranah pawh
hian Sunday School nei thei leh nei thei lote ngheh

dan leh puitlin dan chu in ang lo tak a ni tih hi kan
missionary-te tawnhriat (experience) a ni. Sunday School
hi Pathian thu him leh tluang kan zirna, mi tin tan a
ni a, i chhawm nung sauh sauh ang u.

SAWIHO TUR
1. Sunday School tangkaina mahni nun atangin han sawi
teh.

2. Sunday School hi lo titawp dawn ta ila, Kohhran hian
kan chhiat phah viau ang nge, kan chhiat phah chuang
lovang, sawiho ni se ?



